
ᐊᕕᒃᑐᖅᓯᒪᓂᖓ 1.0 ᐱᓕᕆᐊᒃᓴᒧᑦ ᐅᓂᒃᑳᓕᐊᖅ  

ᓄᓘᔭᕐᓂ ᐱᓕᕆᐊᖑᓇᓱᒃᑐᖅ ᐃᓂᖃᖅᐳᖅ ᕿᑭᖅᑖᓘᑉ ᑲᓇᖕᓇᖓᓐᓂ, ᓄᓇᕗᑦᒥ, ᑲᓇᑕᐅᑉ ᐅᑭᐅᖅᑕᖅᑐᖓᓐᓂ 
ᐹᕙᓐᓛᓐ ᓴᕕᕋᔭᒃᓴᕐᓂᐊᕐᓂᕐᒧᑦ (ᐹᕙᓐᓛᓐ) ᓯᕗᓪᓕᕐᒥ ᐱᓕᕆᔪᒪᓂᕆᓚᐅᖅᑕᖏᑦ ᐅᔭᕋᖕᓂᐊᕐᓂᕋᕐᖢᑎᒃ ᓴᕕᕋᔭᒃᓴᓂ 
ᑖᔅᓱᒪᙵ ᓇᓂᓯᒪᔭᑦ 1 ᐅᔭᕋᓐᓂᐊᕈᒪᓪᓗᒍ ᐊᕐᕌᒎᑉ ᐃᓗᐊᒍ 18ᒥᓕᐊᓐ ᑕᓐᓯᖑᓂᕋᑕᐅᔪᑦ 
ᐅᕿᙱᑦᑐᖅᔪᐊᖑᓂᕋᖅᑕᐅᔪᖅ (Mt/a) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᐳᑦ ᓇᓗᓇᐃᒃᑯᑕᕐᒥᑦ 
ᐱᓕᕆᐊᒃᓴᐅᔪᒥᑦ ᑎᓯᐱᕆ 28, 2012ᒥᑦ.  

ᔮᓄᐊᕆ 13, 2013ᒥᑦ ᐹᕙᓐᓛᓐᑯᑦ ᑐᓴᖅᑎᑦᑎᓚᐅᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᐊᕙᑎᓕᕆᔨᒃᑯᑦ 
ᑲᑎᒪᔨᖏ), ᓇᖕᒥᓂᖃᑐᑦ ᐱᔾᔪᑕᐅᓪᓗᑎᒃ, ᐹᕙᓐᓛᓐᑯᑦ ᑐᒃᓯᕋᓚᐅᖅᐳᑦ ᐊᓯᔾᔨᖅᓯᔪᒪᓪᓗᑎᒃ ᐃᓗᓕᕆᔭᐅᖃᑕᐅᔪᓂᒃ 
ᐱᓕᕆᐊᒃᓴᐅᓇᔭᓚᐅᖅᑐᓂᓪᓗ ᐊᒃᑐᐊᓂᖃᖅᑐᓂᒃ ᓄᓘᔭᓂ ᐱᓕᕆᐊᖑᓇᓱᒃᑐᒥᑦ (ᓈᓴᐅᑎᓕᖕᒥᑦ 08MN053) 
ᐹᕙᓐᓛᓐᑯᑦ ᑎᑎᕋᖅᓯᓚᐅᖅᐳᑦ ᑐᑭᓯᓂᕋᐃᓪᓗᑎᒃ ᑕᒪᓐᓇ ᐊᓯᔾᔨᕆᐊᖅᑕᐅᓯᒪᔪᒪᓂᖅ 
ᐃᓱᒪᒃᓴᖅᓯᐅᖅᑕᐅᒃᑲᓐᓂᕆᐊᖃᑐᐃᓐᓇᕐᓂᖓᓐᓂ ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ ᒪᓕᒃᑕᐅᔭᕆᐊᖃᖅᑐᓂ ᐱᔾᔪᑕᐅᖕᒪᑕ 
ᓇᓗᓇᐃᒃᑯᑕᒥᑦ ᓈᓴᐅᑎᓕᖕᒥᑦ .005 ᑐᓂᓯᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᓯᐱᕆ 28, 2012ᒥᑦ ᓄᓘᔮᕐᓂ 
ᐱᓕᕆᐊᖑᔪᒪᓯᒪᔪᒥᒃ. 

ᑕᒪᒃᑯᐊ ᐊᓯᔾᔨᖅᑕᐅᔪᒪᔪᑦ ᐱᓕᕆᐊᖑᓯᒪᓂᖏᑦ ᐸᕐᓇᒃᓯᒪᔭᖏᓪᓗ, ᐅᕙᓂ ᑕᐃᔭᐅᔪᑦ ᐱᒋᐊᕐᓂᓄᑦ ᑮᓇᐅᔭᐃᑦ 
ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐃᓚᓕᐅᑎᓯᒪᕗᑦ ᐅᒥᐊᕐᔪᐊᒃᑯᑦ ᑎᑭᐅᑎᑎᕆᓂᖅ ᐅᕿᙱᓐᓂᓕᖕᒥᑦ 
3.5ᐅᖁᒪᐃᓂᕐᔪᐊᖅ ᓴᕕᕋᔭᒃᓴᓂᒃ ᐃᐱᐅᑕᓕᐅᑉ ᐃᒪᖓᓂ ᑐᓚᒃᑕᕐᕕᖕᒥ, ᐊᖅᑯᑎᒃᑯᑦ ᐅᓯᔭᐅᔪᒃᓴᓂᑦ ᓴᕕᕋᔭᕐᓴᓂ 
ᐃᐱᐅᑕᓕᖕᒥᑦ ᐱᓕᕆᕕᐊᓂᒃ ᐃᐱᐅᑕᓕᐅᑉ ᐃᒪᖓᓂ ᑐᓚᒃᑕᕐᕕᖕᒧᑦ ᐊᖅᑐᑖᒍᑦ ᐊᒻᒪᓗ ᑭᖑᕙᕆᐊᖅᓯᓗᑎᒃ 
ᐱᓕᕆᔭᐅᔪᒪᓚᐅᖅᑐᒥᒃ ᐃᓗᑦᑑᓇᔭᓚᐅᖅᑐᖅ ᐊᖏᖅᑕᐅᓯᒪᔪᖅ (18ᐅᖁᒪᐃᓂᕐᔪᐊᖅᓂᒃ ᓴᖅᑭᑎᑦᑎᓂᖅ, ᐃᒃᐱᑭᑦᑐᔾᔪᐊᑉ 
ᑐᓚᒃᑕᕐᕕᖓᓐᓄᑦ ᐅᓯᓕᖅᓱᐃᕕᖓᓐᓂ ᐊᒻᒪᓗ ᓴᖅᑭᑎᑦᑎᓗᑎᒃ ᐃᒃᐱᑭᑦᑐᔾᔪᐊᑉ ᑐᓚᒃᑕᕐᕕᖓᓐᓂ).  

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᖁᔭᖏᑦᑎᒍ ᐹᕙᓐᓛᓐᑯᑦ (ᕕᕗᐊᕆ 2013) ᐱᔾᔪᑎᓂᕋᐃᔪᒥᒃ “ᐊᓯᖏᑦ ᐱᓕᕆᐊᒃᓴᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓯᒪᔪᓄᑦ ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ ᒪᓕᒃᑕᐅᔭᕆᐊᖃᖅᑐᓂ 
ᐃᓗᓕᕆᔭᐅᔪᓂᒃ ᐱᓕᕆᐊᒃᓴᐅᔪᒥᑦ ᓇᓗᓇᐃᒃᑯᑕᕐᒥᑦ ᓈᓴᐅᑎᓕᖕᒥᑦ 005. ᐹᕙᓐᓛᓐ ᓄᓘᔭᕐᓂ ᐱᓕᕆᐊᒃᓴᐅᔪᒃᓴᕐᒥᑦ”, 
ᓇᖕᒥᓂᓕᕆᔭᐅᔪᑦ ᐋᖅᑭᒃᓱᐃᓯᒪᕗᑦ ᑖᒃᓴᒪᙵ ᐃᓚᒋᐊᖅᓯᒪᔪᒥᒃ ᐃᓚᓕᐅᑎᓯᒪᓂᐊᖅᑐᒥᒃ ᑭᖑᓪᓕᖅᐹᕐᒥ ᐊᕙᑎᒥᒃ 
ᐊᑦᑐᐃᓂᕐᒧᑦ ᓇᓗᓇᐃᔭᐅᑎᓂᒃ. ᐃᓚᒋᐊᖅᓯᒪᔪᑦ ᑭᖑᓪᓕᖅᐹᕐᒥ ᐊᕙᑎᒥᒃ ᐊᑦᑐᐃᓂᕐᒧᑦ ᓇᓗᓇᐃᔭᐅᑎᓂᒃ 
ᐱᓕᕆᐊᖑᖃᑕᐅᔭᕆᐊᖃᖅᐳᖅ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᐊᐅᓚᓐᓂᖓᓐᓂ ᓴᖅᑭᑕᐅᓯᒪᓂᑰᓪᓗᓂ ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎᒃᑯᑦ.  ᐊᕙᑎᓕᓂᕐᒧᑦ ᖃᐅᔨᓴᕐᓂᖅ ᐊᐅᓚᓐᓂᖓ ᐊᑖᒍ, ᑐᒃᓯᕋᖅᑐᖅ ᐱᓕᕆᐊᒃᓴᒥᑦ ᓴᖅᑭᑦᑎᔪᒪᔪᖅ, 
ᓲᓗ ᓄᓘᔭᕐᓂ ᐱᓕᕆᐊᖑᓇᓱᒃᑐᖅ, ᐅᓂᒃᑲᐅᑎᔭᕆᐊᖃᖅᐳᑦ ᐊᕙᑎᒋᔭᖓᓐᓂ ᐊᒻᒪᓗ ᐱᓕᕆᕕᐅᔪᒪᓂᖓᓐᓂ.  
ᐊᒃᑐᐃᓂᕆᓇᔭᖅᑕᖏᑦ ᓇᓗᓇᒃᑯᑦᑎᖅᑕᐅᕗᑦ ᐊᒻᒪᓗ ᐊᒃᑐᐃᓗᐊᖅᑕᐃᓕᒪᔾᔪᑎᓂᒃ ᐋᖅᑭᓱᐃᓪᓗᑎᒃ. 
ᐊᒃᑐᐃᓯᒪᐃᓐᓇᕋᔭᕐᓂᖏᑦ ᐅᕙᓘᓐᓃᑦ ᕿᒪᒃᑕᐅᓇᔭᖅᑐᑦ (ᐊᒃᑐᐃᓂᖏᑦ ᐊᒃᑐᐃᓗᐊᖅᑕᐃᓕᒪᔾᔪᑏ 
ᐊᑐᖅᑕᐅᕌᓂᒃᑲᓗᐊᖅᐸᑕ) ᖃᐅᔨᓴᖅᑕᐅᖃᑦᑕᖅᐳᑦ ᐋᖅᑭᑕᐅᕙᒌᖅᓯᒪᔪᓂᒃ ᒪᓕᒃᑕᐅᔭᕆᐊᓕᖕᓂ ᓴᖅᑭᑕᐅᓯᒪᔪᓄᑦ 
ᖃᐅᔨᒪᔨᑕᕐᒥᑦ.  

ᑭᖑᓪᓕᖅᐹᕐᒥ ᐊᕙᑎᒥᒃ ᐊᑦᑐᐃᓂᕐᒧᑦ ᓇᓗᓇᐃᔭᐅᑎᓂᒃ ᐃᓚᒋᐊᖅᓯᒪᓂᖓ ᐸᕐᓇᒃᑕᐅᔪᖅ ᐱᒋᐊᕐᓂᓄᑦ ᑮᓇᐅᔭᐃᑦ 
ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐃᓗᓕᖏᓐᓄ ᓄᓘᔭᕐᓂ ᐱᓕᕆᐊᒃᓴᐅᔪᒪᔪᕐᒥᑦ ᐱᕈᖅᕕᖃᖅᐳᑦ ᖃᐅᔨᓴᖅᕕᐅᕌᓂᒃᓯᒪᔪᓂᑦ 
ᑕᐃᒪᖓᓐᓂ 2011ᒥᑦ ᐊᖏᓂᖅᓴᕐᒥᑦ ᐊᖏᖅᑕᐅᓯᒪᓕᖅᑐᕐᒥᒃ ᐊᒻᒪᓗ ᑕᐃᒪᐃᑉᐳᖅ ᐊᒃᑐᐃᓂᖃᒻᒪᕆᒃᐳᖅ ᑕᐃᓱᒥᖓ 
ᑭᖑᓪᓕᖅᐹᕐᒥ ᐊᕙᑎᒥᒃ ᐊᑦᑐᐃᓂᕐᒧᑦ ᓇᓗᓇᐃᔭᐅᑎᒥᒃ ᑐᓂᔭᐅᓚᖅᓯᒪᔪᖅ ᖃᐅᔨᓴᖁᔭᐅᓪᓗᓂ ᕕᕗᐊᕆ 
2012ᖑᓚᐅᖅᑎᓪᓗᒍ.  

1.1 ᑐᒃᓯᕋᖅᑐᑦ 

ᐹᕙᓐᓛᓐᑯᑦ ᓇᖕᒥᓂᕆᔭᐅᕗᑦ 50%ᓂᒃ ᐋᓯᓗᒪᑎᐅᒃᑯᑦ ᐊᒻᒪᓗ 50%ᓂᒃ ᓴᕕᕋᔭᒃᓴᕐᓂᐊᕐᑎᑦᑯᑦ ᑲᒻᐸᓂᐅᔪᑦ 
ᑎᒍᒥᐊᖅᑎᐅᓪᓗᑎᒃ ᐱᓕᕆᐊᒃᓴᐅᔪᒥᑦ ᐊᐅᓚᑦᑎᔨᐅᓂᕐᒥᒃ.  ᐹᕙᓐᓛᓐᑯᑦ ᐃᖅᑲᓇᐃᔭᕐᕕᓪᓚᕆᖃᖅᐳᐃᑦ ᑐᕌᓐᑐ, 
ᐋᓐᑎᐅᕆᔫ ᑲᓇᑕᒥᒃ.  ᐃᖅᑲᓇᐃᔭᕐᕕᓪᓚᕆᐅᑉ ᐃᓚᖓᓐᓂ ᐹᕙᓐᓛᓐᑯᑦ ᐊᕐᕌᒍᓕᒫᖅ ᐱᑕᖃᐃᓐᓇᖅᑎᑦᑎᓲᒍᕗᑦ 
ᕿᓂᕆᐊᕐᕕᐅᓯᒪᔪᒥᒃ ᓄᓘᔭᕐᓂ ᐱᓕᕆᐊᖑᓇᓱᒃᑐᒥᑦ ᐊᒻᒪᓗ ᓄᓇᓕᖕᓂ ᑐᖅᑲᕐᑕᖅᕕᖃᕐᖢᑎᒃ ᐃᖃᓗᖕᓂ, ᐃᒡᓗᓕᖕᒥ, 
ᑲᖏᖅᑐᒑᐱᖕᒥᑦ ᐊᒻᒪᓗ ᐃᒃᐱᐊᕐᔪᖕᒥᑦ.  ᐋᓯᓗᒪᑎᐅᓪ ᑲᓇᑕᒥᒃ ᓯᕗᓕᖅᑎᐅᖃᑕᐅᕗᑦ ᐱᑕᖃᐃᓐᓇᕐᑎᑦᑎᓂᖏᓐᓄᑦ 
ᓴᕕᕋᔭᒃᓴᕐᓂᓪᓗ ᓴᕕᕋᔭᖕᓂᓪᓗ ᓯᓚᖅᔪᐊᓕᒫᕐᒥᑦ, ᓴᖅᑭᑦᑎᓂᖏᑦ 40% ᑲᓇᑕᒥᖔᖅᑐᓂᒃ. ᐃᓕᑕᕆᔭᐅᓯᒪᕗᑦ 
ᐱᐅᓛᖑᖃᑕᐅᓂᕋᖅᑕᐅᓂᖏᑦ ᓴᖅᑭᖃᑦᑕᖅᑕᖏᑦ, ᐃᖅᑲᓇᐃᔭᖅᑎᖏᑦ ᐊᔪᖏᑦᑎᐊᕐᓂᖏᑦ ᐊᒻᒪᓗ ᓯᕗᓕᖅᑎᐅᓂᖏᓐᓂ 
ᑕᒪᒃᑯᓂᖓ ᐱᓕᕆᓲᖑᔪᓂᑦ, ᐋᓯᓗᒪᑎᐅᓪ, ᓯᓚᖅᔪᐊᓕᒫᕐᒥᑦ ᐊᖏᓛᖑᖃᑕᐅᕗᑦ ᑲᒻᐸᓂᐅᖃᑕᐅᔪᓂᒃ, 
ᐱᓕᕆᐊᖃᖅᖢᑎᒃ ᓇᒥᑐᐃᓐᓇᖅ 60ᓂᒃ ᐊᕕᒃᑐᖅᓯᒪᔪᓂᑦ.  ᑲᒻᐸᓂᐅᔪᖅ ᓴᓇᔭᐅᓯᒪᓂᐊᖅᑐᓂᒃ ᐋᖅᑭᒃᓱᐃᔨᐅᓪᓗᑎᒃ 
ᑎᑎᕋᐅᔭᖅᑎᖏᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐱᓕᕆᔨᖏᑦ ᖃᐅᔨᒪᔭᖃᐅᑦᑎᐊᖅᐳᑦ ᐅᑭᐅᖅᑕᖅᑐᒥᒃ ᐱᓕᕆᐊᖃᕐᓂᕐᒥᒃ.  
ᐹᕙᓐᓛᓐᑯᑦ ᐱᓕᕆᖃᑎᖃᖅᐸᓪᓕᐊᒋᕗᑦ ᐊᓯᖏᓐᓂ ᑲᒻᐸᓂᐅᔪᓂᒃ ᐅᑭᐅᖅᑕᖅᑐᒥᒃ ᐱᓕᕆᖃᑦᑕᖅᓯᒪᔪᕕᓂᕐᓂᒃ, ᓲᕐᓗ 
ᓇᒃᓯᐅᔾᔨᖃᑦᑕᖅᑐᓪᓗᐅ ᓯᑯᒥᒃ ᓴᕋᒃᑎᕆᓲᓂᒡᓗ.  

1.2 ᐱᒋᐊᓕᕋᑕᕐᓂᖓᓂ ᑮᓇᐅᔭᓕᐅᕐᓂᖅ ᐱᓕᕆᐊᖑᓂᖓ 

ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᑎᓪᓗᒍ ᓄᓘᔭᕐᓂ ᐱᓕᕆᐊᖑᓇᓱᒃᑐᑦ ᐅᑯᐊᖑᕗᑦ 
ᐅᔭᕋᖕᓂᐊᕐᓂᕋᕐᖢᑎᒃ ᓴᕕᕋᔭᒃᓴᓂ ᑖᔅᓱᒪᙵ ᓇᓂᓯᒪᔭᑦ 1 ᐅᔭᕋᓐᓂᐊᕈᒪᓪᓗᒍ ᐊᕐᕌᒎᑉ ᐃᓗᐊᒍ 21.5 ᒥᓕᐊᓐ 
ᑕᓐᓯᖑᓂᕋᑕᐅᔪᑦ ᐅᕿᙱᑦᑐᖅᔪᐊᖑᓂᕋᖅᑕᐅᔪᖅ (Mt/a) ᐋᖅᑭᒃᓯᒪᓚᐅᖅᑑᒐᓗᐊᖅ ᓯᕗᓪᓕᕐᒥ ᐱᒋᐊᕐᓂᓄᑦ ᑮᓇᐅᔭᐃᑦ 
ᐱᔭᐅᕙᓪᓕᐊᔪᑦ ᐱᒋᐊᕈᑕᐅᓂᖓ, 3.5(Mt/a) ᓴᕕᕋᔭᒃᓴᓂ ᐅᔭᕋᖕᓂᐊᕐᓂᕐᒥᑦ, ᐅᓯᔭᐅᓗᑎᒃ ᓄᓇᓯᐅᑎᒃᑯᑦ ᐃᐱᐅᑕᓕᐅᑉ 
ᐃᒪᖓᓂ ᑐᓚᒃᑕᕐᕕᖕᒧᑦ ᐊᒻᒪᓗ ᑕᐃᑲᖓ ᐃᐱᐅᑕᓕᐅᑉ ᑐᓚᒃᑕᕐᕕᖓᓐᓂᖔᖅᓗᑎᒃ ᐊᒪᓯᒪᑎᓪᓗᒍ, ᓱᑰᖏᑎᓪᓗᒍ. 
ᑮᓇᐅᔾᔭᒃᓴᓕᐅᕈᑎᕆᓂᖅ ᐱᕈᒃᑲᓐᓂᖅᐸᓕᐊᑎᓪᓗᒍ ᓴᕕᕋᔭᒃᓴᓕᕆᓂᐅᕐᒥᒃ, ᑲᒻᐸᓂᐅᔪᖅ ᐸᕐᓇᐃᕗᑦ ᑲᔪᓯᓂᐊᕐᓂᕐᒥᒃ 
ᓴᓇᕙᓪᓕᐊᓂᕐᒥᒃ ᐃᒡᓗᕐᔪᐊᓂᒃ ᐊᐅᓚᔭᐅᔾᔪᑎᓂᓐᓂ, ᒪᑐᓯᕙᓪᓕᐊᓂᖅ ᐊᒻᒪᓗ ᐅᑎᖅᑎᕆᕙᓪᓕᐊᓂᖅ ᐊᖏᔪᒥᒃ 
ᐅᔭᕋᖕᓂᐊᕐᓂᕐᒥᒃ (ᐃᑎᖅᓴᓕᐊᖑᓂᐊᖅᑐᒥᒃ) ᐊᒻᒪᓗ ᐃᓚᖏᑦ ᐱᖁᑎᖅᔪᐊᖑᔪᑦ ᐲᔭᐃᓂᖅ, ᐅᓯᓕᖅᓱᐃᕝᕕᖕᒥᑦ 
ᐊᒃᑐᐃᓂᖃᖅᑐᒥᒃ ᐅᓯᓕᖅᑎᑦᑎᔪᓐᓇᖅᑐᓂᒃ ᓴᕕᕋᔭᒃᓴᓂᒃ ᐃᒃᐱᑭᑦᑐᖅᔪᐊᕐᒥ ᑐᓚᒃᑕᖅᕕᖓᓐᓂ ᐊᒻᒪᓗ 
ᓴᓇᔭᐅᕙᓪᓕᐊᓂᕐᒥᒃ ᐊᒻᒪᓗ ᐊᐅᓚᑕᐅᓂᖓᓐᓂ ᐊᕐᕌᒍᓕᒫᕐᒥᒃ ᑐᓚᒃᑕᕐᕕᖕᒥᑦ ᐱᑕᖃᖅᑐᒥ ᐅᒃᐱᑭᑦᑐᖅᔪᐊᕐᒥ ᐃᒪᖓᓐᓂ 
ᐅᒥᐊᖅᔪᐊᑰᕈᓐᓇᓯᖁᓪᓗᒋᑦ ᓴᕕᕋᔭᒃᓴᕐᓂᒃ.  

ᐱᖓᓱᓪᓗᐊᑕᕐᓂᒃ ᐱᓕᕆᕕᖃᕈᒪᕗᑦ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒥᒃ - ᐅᔭᕋᖕᓂᐊᕐᕕᒃᓴᖅ, 
ᓄᓘᔮᓐᓂᑦ ᕿᙳᐊᑉ ᐅᔭᕋᖕᓂᐊᕐᕕᒃᓴᕐᒥᑦ ᐊᒻᒪᓗ ᐅᓯᖃᑦᑕᕐᕕᓐᓄ ᐊᖅᑯᑎ ᐊᒃᑐᐃᑎᑦᑎᓇᔭᖅᖢᓂ ᐅᔭᕋᖕᓂᐊᕐᕕᒃᓴᕐᒥᑦ 
ᑐᓚᒃᑕᖅᕕᒃᓴᕐᒧᑦ. ᒥᑭᑦᑐᒥᒃ ᐱᓕᕆᐊᖃᑲᐃᓐᓇᕐᓂᐊᖅᐳᑦ ᕿᖑᐊᓂ ᐅᔭᕋᒃᓯᐅᕐᕕᖕᒥᑦ, ᓈᒻᒪᑐᐃᓐᓇᖅᑐᒥᒃ 
ᐅᔭᕋᖕᓂᐊᕈᓐᓇᖅᑐᒥᒃ ᐅᕿᖏᓐᓂᓕᖕᒥᑦ 3.5(ᐅᖁᒪᐃᓂᕐᔪᐊᖅ) ᓴᕕᕋᔭᒃᓴᕐᓂᒃ. ᐅᓯᖃᑦᑕᕐᕕᓐᓄ ᐊᖅᑯᑎ 
ᓈᒻᒪᒃᓯᓕᖅᑕᐅᒃᑲᓐᓂᕋᔭᖅᖢᓂ ᐊᑦᑕᓇᑦᑕᐃᓕᒪᓂᕐᒧᑦ ᐊᒻᒪᓗ ᓱᒃᑲᓂᖅᓴᐅᒃᑲᓐᓂᖁᓂᕐᒧᑦ ᐅᓯᔭᐅᖁᓪᓗᒋᑦ ᓴᕕᕋᔭᒃᓴᐃᑦ 
ᓄᓇᓯᐅᑎᒃᑯᑦ ᕿᖑᐊᓂ ᐅᔭᕋᒃᓯᐅᒃᕕᖕᒥᑦ ᕿᖑᐊᓂ ᑐᓚᒃᑕᖅᕕᒃᓴᖓᓐᓄᑦ. ᕿᖑᐊᓂ ᑐᓚᒃᑕᖅᕕᒃᓴᖓᑦ ᓴᓇᔭᐅᕌᓂᓛᑐᖅ 
ᐊᒻᒪᓗ ᐃᓂᒋᔭᐅᔪᓐᓇᕐᓂᐊᖢᓂ 3.5 ᒥᓕᐊᓐᓂ ᐅᕿᖏᓐᓂᓕᖕᓂ ᐅᔭᕋᒃᓴᓂᒃ ᑐᖅᑯᐃᕝᕕᓴᖓᓐᓂ, ᐅᔭᕋᒃᓴᓂᒃ 
ᐃᒃᓴᕐᕕᖓᓐᓂ, ᐊᐅᓚᔪᓐᓇᐃᓐᓇᐅᑎᓄᑦ ᐃᒡᓗᖅᔪᐊᖅ ᐊᒻᒪᓗ ᐊᓯᖏᑦ ᐊᐅᓚᔪᓐᓇᐅᑎᓄᑦ ᑐᓚᑦᑕᕐᕕᖕᒧᑦ ᑐᕌᖓᔪᓂᑦ 
ᐃᒡᓗᕐᔪᐊᓂᒃ.  

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 3 ᓂ 24 

1.3 ᐱᑕᖃᕆᐊᖃᕐᓂᖓ ᐱᓕᕆᐊᖑᔭᐅᓯᒪᔪᕐᒥᑦ  

ᑲᔪᓯᓂᖅ ᐊᖏᖅᑕᐅᓯᒪᔫᓂᖏᑦ ᐱᑕᖃᕆᐊᖃᖅᐳᖅ ᐊᖏᔪᓂᒃ ᑮᓇᐅᔭᓂᒃ ᑕᐃᒃᑯᓇᖓ ᑐᒃᓯᕋᖅᓯᒪᔪᓂᑦ.   
ᑕᐃᒫᖑᒐᓗᐊᖅ ᑮᓇᐅᔭᑦ ᐅᑎᖅᑎᕕᐅᓇᔭᖅᑐᑦ ᓴᖅᑭᑉᐸᓪᓕᐊᑎᓪᓗᒋᑦ ᑕᑯᒥᓇᖅᑑᒐᓗᐊᑦ, “ᐊᖏᖅᑕᐅᓯᒪᓂᖏᑦ 
ᐱᓕᕆᐊᒃᓴᐅᔪᒪᔪᑦ” ᐸᕐᓇᒃᑕᐅᓯᒪᓂᖏᑦ ᓇᓗᓇᐃᒃᑯᑕᖃᖅᑐᖅ 005 ᒪᕐᕉᖕᓂ ᐊᑦᑕᓇᖅᑐᖁᑎᖃᖅᐳᖅ:  

1. ᑮᓇᐅᔭᖃᕆᐊᖃᕐᓂᖓ ᐊᖏᔫᕗᖅ ᑎᓴᒪᓂ ᐊᕐᕌᒍᓂ ᓴᓇᕙᒌᕆᐊᖃᖅᖢᑎᒃ ᑮᓇᐅᔭᓂᒃ 
ᐱᕈᖅᑐᖃᓚᐅᖏᓐᓂᖓᓐᓂ. 

2. ᓇᒥᑐᐃᓐᓇᖅ ᑕᒪᒃᑯᓂᖓ ᐱᔪᒪᔪᓂᒃ ᓇᓗᓇᕐᓂᖓ  

ᑎᑎᖅᑲᒃᑯᑎᒍᑦ ᓇᓗᓇᐃᖅᑕᐅᓚᐅᖅᑎᓪᓗᒍ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᔮᓄᐊᕆ 13, 2013ᖑᑎᓪᓗᒍ, ᑕᐃᒪᐃᒃᑲᒥ 
ᐊᓯᖏᑦ ᓇᖕᒥᓂᓖᑦ, ᐹᕙᓐᓛᓐᑯᑦ ᑐᒃᓯᕋᖅᐳᑦ ᐊᓯᔾᔩᔪᒪᓪᓗᑎᒃ ᖃᖓᓂ ᐱᒋᐊᕈᒪᖕᒪᖔᑕ ᐊᒻᒪᓗ ᐱᓕᕆᐊᒃᓴᐅᔪᓂᑦ 
ᐱᒋᐊᖅᐸᓪᓕᐊᑎᓪᓗᒋ ᐱᓕᕆᐊᒃᓴᐅᔪᖅ ᐱᒋᐊᖅᐸᓪᓕᐊᑎᓪᓗᒋ ᐊᒃᑐᐊᓂᖃᖅᑐᓂ ᓄᓘᔭᕐᓂ ᐱᓕᕆᐊᖑᓇᓱᒃᑐᒥᑦ 
ᑕᐃᒃᑯᓄᖓ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓚᐅᖅᑎᓪᓗᒋᑦ ᓇᓗᓇᐃᒃᑯᑕᓕᑦ 005ᒥᑦ (ᐱᓕᕆᐊᒃᓴᐅᔪᒪᔪᒥᑦ 
ᓇᓗᓇᐃᒃᑯᑕᖅ). ᐊᓯᔾᔨᖅᓯᔭᕆᐊᖃᖅᐳᑦ ᐱᔾᔪᑎᖃᖅᖢᑎᒃ ᒫᓐᓇᐅᔪᖅ ᓄᓇᖅᔪᐊᒥᒃ ᑮᓇᐅᔭᓕᕆᓂᖅ ᐊᖏᓗᐊᖅᑐᓂᒃ 
ᑮᓇᐅᔭᓂᒃ ᐊᑐᖅᑐᓂᒃ ᐊᑦᑕᓇᖅᑑᓗᐊᕐᓂᖓ ᐊᔪᕐᓇᓕᕈᑎᒋᓪᓗᓂᐅᒃ ᑮᓇᐅᔭᖃᖅᑎᑦᑎᓂᕐᒥᒃ ᐊᖏᖅᑕᐅᓯᒪᓚᐅᖅᑐᒥᒃ 
ᐱᓕᕆᐊᕆᔭᐅᔪᒪᔪᒥᑦ. ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᓄᓘᔭᕐᓂ ᐱᓕᕆᐊᖑᓇᓱᒃᑐᒥᒃ 
ᑲᔪᓯᑎᑦᑎᔪᓐᓇᖅᐳᖅ ᐊᒡᒍᖅᑐᖅᓯᒪᔪᒥᒃ ᐊᐅᓚᓂᖃᕐᓂᐊᖅᐳᖅ. 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᒃᓯᕋᓚᐅᖅᑎᓪᓗᒋᑦ ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᐳᑦ ᑲᒻᐸᓂᐅᔪᖅ 
ᑲᔪᓯᑦᑎᐊᖏᓐᓇᕈᒪᓂᖏᓐᓂ ᐊᑯᓂᐅᔪᒥᑦ ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᐱᓕᕆᐊᒃᓴᐅᔪᒥᒃ ᐊᖏᖅᑕᐅᓯᒪᔪᒃᑯᑦ 
ᓇᓗᓇᐃᒃᑯᑕᕐᒥᑦ, ᒫᓐᓇᑲᐅᑎᒋᒧᑦ ᐹᕙᓐᓛᓐᑯᑦ ᑐᒃᓯᕋᖅᐳᑦ ᐊᓯᔾᔩᔪᒪᓪᓗᑎᒃ ᐃᓚᖏᓐᓂ ᐱᓕᕆᐊᒃᓴᐅᔪᓂᒃ ᐊᒻᒪᓗ 
ᐃᓱᓕᕕᒃᓴᐅᔪᓂᒃ ᐃᓂᖃᕈᓐᓇᖁᓪᓗᑎᒃ “ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ” 
ᐱᑕᖃᖃᑕᐅᓇᔭᖅᑐᒥᒃ ᓴᖅᑭᑦᑎᓂᕐᒥᒃ ᒥᑭᔪᒥᒃ ᐅᕿᖏᓐᓂᓕᖕᒥᑦ 3.5ᒥᓂᐊᓐᓂᒃ ᐊᕐᕌᒍᓕᒫᕐᒧᑦ (ᐅᖁᒪᐃᓂᕐᔪᐊᖅ) 
ᐊᖅᑯᑎᒃᑯᑦ ᐅᓯᒃᑲᑦᑕᕈᓐᓇᕐᓂᒧᑦ ᑕᐃᑲᖓ ᓄᓘᔭᕐᓂ ᐅᔭᕋᖕᓂᐊᕐᓂᒧᑦ ᓴᕕᕋᔭᒃᓯᐅᕐᓂᕐᒥᑦ ᑐᓚᒃᑕᕐᕕᓕᖕᒧᑦ 
ᐃᒡᓗᖅᔪᐊᓕᖕᒧᑦ ᐃᐱᐅᑕᓕᐅᑉ ᐃᒪᖓᓐᓂ ᐅᒥᐊᖅᔪᐊᒨᕈᓐᓇᖅᓯᖁᓪᓗᒋᑦ ᓴᕕᕋᔭᒃᓴᐃᑦ ᐊᐅᔭᒃᑯᑦ ᓯᑰᖏᑎᓪᓗᒍ 
ᐹᕙᓐᓛᓐᑯᑦ ᐅᖃᓚᐅᖅᑎᓪᓗᒋᑦ, ᑕᒪᓐᓇ ᐊᓯᔾᔨᖅᓯᔪᒪᓂᖅ ᓴᖅᑭᑕᐅᓯᒪᓚᐅᖅᐳᖅ ᓯᕗᓪᓕᕐᒥᒃ ᐃᓱᒪᓕᐅᖅᑕᓯᒪᕙᒡᒋᖅᖢᓂ 
ᑭᖑᕕᕈᑕᐅᓇᔭᕐᓂᖓ ᐊᒻᒪᓗ ᐃᓚᓕᐅᑎᓯᒪᓚᐅᕐᖢᓂ ᓯᕗᓪᓕᕐᒥ ᐋᖅᑭᒃᓯᕙᓪᓕᐊᓚᐅᖅᑎᓪᓗᒋᑦ ᐊᕙᑎᓕᕆᓂᕐᒧᑦ 
ᖃᐅᔨᓴᐃᓂᒃᒥᒃ ᓇᓗᓇᐃᒃᑯᑕᕐᒥᑦ ᓄᓘᔭᕐᓂ ᐱᓕᕆᐊᖑᓇᓱᒃᑐᕐᒧᑦ (ᐊᖏᖅᑕᐅᓯᒪᔪᖅ ᐱᓕᕆᐊᖑᔪᒪᓯᒪᔪᖅ) 
ᑐᒃᓯᕋᖅᑕᐅᓯᒪᔪᖅ.  

ᐱᒻᒪᕆᐅᓂᖏᑦ ᐱᐅᓪᓗᑎᒃ ᓴᖅᑭᑦᑐᒃᓴᑦ ᑕᒪᓐᓇ ᐊᑐᓕᖅᑕᐅᒍᓂ: 

1. ᒥᑭᓐᓂᖅᓴᕐᓂᒃ ᐊᑭᑐᔫᑎᓂᑦ ᐱᑕᖃᕐᓗᓂ, ᓴᖅᑭᑦᑎᓴᕋᐃᔾᔫᒥᓂᖅ ᑮᓇᐅᔾᔭᒃᓴᕐᓂᕐᒥᑦ.  
2. ᐊᐅᔭᒃᑯᑦ ᓯᑰᖏᑎᓪᓗᒍ ᐅᒥᐊᖅᔪᐊᒃᑰᖅᑎᑦᑎᓂᖅ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ 

ᐱᒋᐊᕈᑕᐅᔪᕐᒥᑦ  
3. ᓴᖅᑭᑦᑎᓴᕋᐃᓂᖅ ᐱᔭᐅᓇᓱᒃᑐᓂᑦ, ᐱᕚᓪᓕᖅᑎᑦᑎᓗᑎᓪᓗ ᓄᓇᓕᖕᓂ 

ᐃᓕᓐᓂᐊᖅᑎᑕᐅᓵᓕᒃᑲᓐᓂᕐᓂᖅ, ᐃᖅᑲᓇᐃᔭᕐᓂᖅ ᐊᒻᒪᓗ ᐊᓯᖏᑦ ᓇᖕᒥᓂᓕᕆᔭᐅᔪᓂᒃ 
ᓴᖅᑭᑦᑐᖃᕐᒥᓗᓂ.  

ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐃᓚᓕᐅᑎᓯᒪᓂᐊᖅᐳᖅ ᓴᖅᑭᑦᑎᔪᒥᑦ 3.5ᒥᓕᐊᓐᓂᒃ 
ᐅᕿᖏᓐᓂᓕᖕᒥᑦ ᐅᓯᑲᑦᑕᕈᓐᓇᕐᓂᒥᒃ ᐊᖅᑯᑎᓂᑦ ᓄᓘᔭᕐᓂ ᐱᓕᕆᐊᖑᓇᓱᒃᑐᒥᑦ ᐃᒡᓗᕐᔪᐊᒥᑦ ᐃᐱᐅᑕᓕᐅᑉ ᐃᒪᖓᓂ 
ᐅᒥᐊᕐᔪᐊᒧᑦ ᓴᕕᕋᔭᒃᓴᕐᓂᑦ ᐊᐅᔭᒃᑯᑦ ᓯᑯᖃᖏᑎᓪᓗᒍ.  ᐊᐅᓚᑕᐅᓂᖓ ᐊᔾᔨᖃᐸᓗᖕᓂᐊᖅᐳᖅ ᐃᓱᒪᓕᐅᖅᑕᐅᓚᐅᖅᑐᒥᒃ 
ᑲᑎᖅᓱᖅᓯᒪᔪᓂᑦ ᐊᔭᕋᖕᓂᐊᕐᓂᕐᒥᑦ ᐊᒻᒪᓗ ᐊᓂᐅᕋᐃᑎᑦᑎᓂᒃᒥᑦ ᐅᕙᑦᑎᓐᓂ ᐹᕙᓐᓛᓐᑯᑦ 2008ᒥᑦ.   



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 
                                                                                                                                 ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 
                                                                                               ᔫᓂ 2013 

ᐊᒻᒪᑦᑕᐅᖅ, ᑕᐃᓐᓇ ᐊᖏᖅᑕᐅᓚᐅᖅᑐᖅ ᐱᓕᕆᐊᕆᔭᐅᓯᒪᔪᒪᔪᖅ ᐃᓗᐃᑦᑐᒃᑯᑦ ᐊᑐᓕᖅᑕᐅᓇᔭᖅᖢᓂ ᑮᓇᐅᔭᑦ 
ᓴᖅᑭᐸᓪᓕᐊᓂᖓᒍᑦ ᐊᑮᑐᐃᔭᐃᕙᓪᓕᐊᓂᖓ ᒪᓕᒃᓗᒍ.  ᑕᐃᒫᖑᒐᓗᐊᖅ ᓴᖅᑭᑦᑎᕙᓪᓕᐊᓂᕐᒥᑦ ᐱᖁᑎᖅᔪᐊᓂᒃ 
ᒪᓕᒃᖢᑎᒃ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐊᑑᑎᖃᕐᓂᐊᖅᐳᖅ ᓴᓇᕙᓪᓕᐊᓂᕐᒥᒃ 
ᐊᖏᖅᑕᐅᓯᒪᔪᒥᑦ, ᐃᓱᒪᓕᐅᖅᑕᐅᓯᒪᕗᖅ ᐅᓯᑲᑦᑕᕈᓐᓇᕐᓂᒥᒃ ᐊᖅᑯᑎᓂᑦ ᐊᐅᓚᑦᑎᓂᖅ ᑲᔪᓯᒐᔭᖅᐳᖅ ᐅᓯᓕᖅᓱᐃᕕᖕᒥᑦ 
ᐊᐅᓚᓂᖓ ᑲᔪᓯᒐᔭᖅᐳᖅ ᐊᖏᖅᑕᐅᓯᒪᓂᖓᑦ ᓇᓗᓇᐃᒃᑯᑕᖓᑦ ᑲᔪᓯᓕᖅᐸᑦ.  

ᐱᔪᑎᒋᓗᒋᑦ ᐅᑯᐊ ᐊᕙᑎᐅᑉ ᐊᒃᑐᖅᑕᐅᓂᖓᓂᑦ ᑎᑎᕋᐅᑎᖃᒃᓯᒪᔪᑦ ᐅᑯᓇᓂ ᐱᒋᐊᓕᕋᑕᕐᓂᖓᓂ ᑮᓇᐅᔭᓕᐅᕐᓂᖅ 
ᐱᓕᕆᐊᖑᓂᖓ, ᑲᖐᒋᔭᐅᕗᑦ ᐃᓘᓇᓕᒫᑎᒃ ᑮᓇᐅᔭᓕᕆᓯᒪᔪᑦ ᐊᖏᖅᑕᐅᓯᒪᔪᑦ ᓴᓇᔭᒃᓴᓂ ᐊᑐᐃᓐᓇᐅᓕᕐᓂᐊᕐᒪᑕ 
ᐱᒋᐊᖅᑕᐅᔪᓐᓇᖅᓯᓗᑎᒃ ᑎᑎᕋᐅᔭᖅᓯᒪᓂᖏᑦ ᓴᓇᓯᒪᓂᒃᓴᖏᑕ ᑕᐅᕙᓂ 2014-ᒥ ᐊᒻᒪᓗ ᐱᓕᕆᐊᖑᔪᓐᓇᖅᓯᓗᑎᒃ 
2015-ᒥ. ᐃᒡᓗᓕᐅᕐᓂᖅ ᐱᔭᕆᖅᑕᐅᓯᒪᓕᕋᔭᖅᑐᖅ 5-ᓂ ᐊᕐᕌᒍᓂ ᓴᕕᕋᔭᒃᓴᓂᒃ ᓯᕗᓪᓕᖅᐹᓂᒃ 
ᐊᐅᓚᖅᑎᑦᑎᔪᓐᓇᖅᓯᒐᔭᕐᒪᑕ ᑕᐃᑲᖖᒐᑦ ᐃᒃᐱᑭᑦᑐᕐᔪᐊᑉ ᑐᓚᒃᑕᑉᕐᕕᖓᓂ ᑕᐃᑲᓂ ᐳ4 2019-ᒥ. 

ᑕᒪᓇᐅᒐᓗᐊᖅᑎᒍᓗ ᐊᑐᑲᐃᓇᕐᓂᖓ ᑲᑕᒃᑎᓗᒋᑦ ᓄᓇᕐᔪᐊᕐᒥ ᐱᔪᒪᔭᐅᓂᖓᑕ ᓴᕕᕋᔭᒃᓴᐅᑉ, ᓄᓇᕐᔪᐊᖅ ᐱᔭᕆᐊᖃᕐᒪᑦ 
ᓴᕕᕋᔭᒃᓴᒥᑦ ᑲᔪᓯᓂᐊᕈᑎᒃ ᓴᓇᕙᓪᓕᐊᓂᕐᒥᖕᓂ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᖕᓂ ᓱᓇᑐᐃᓐᓇᕐᓂᑦ ᐃᓅᖃᑎᒋᒡᔪᐊᑦ 
ᐊᑐᖅᑕᐅᐸᒃᑕᖏᓂᑦ ᖃᐅᑕᒪᑦ. ᓄᓇᕐᔪᐊᕐᒥ ᓴᕕᕋᔭᒃᓴᐅᑉ ᐱᔪᒪᔭᐅᓂᖓ ᓂᕆᐅᒋᔭᐅᖕᒪᑦ ᐊᒃᓲᓂᖅᓴᐅᓕᕐᓂᐊᕆᐊᖓ 
ᑕᒪᒃᑯᐊ ᓄᓇᓕᕐᔪᐊᑦ ᓱᕐᓗ ᓴᐃᓃᓯᒃᑯᑦ, ᐃᓐᑎᐊ, ᐊᒻᒪᓗ ᐊᓯᖏᑦ ᓴᕿᑉᐸᓪᓕᐊᑎᓪᓗᒋᑦ ᓇᔪᖅᑕᐅᔪᑦ 
ᐱᕈᖅᐸᓪᓕᐊᖏᓐᓇᖅᑎᓗᒋᑦ ᐊᒻᒪᓗ ᐱᕙᓪᓕᐊᑎᓗᒋᑦ ᒪᑭᒪᓇᓱᐊᕈᑎᒋᑦ ᐱᖓᒡᓇᖓᓃᑦᑐᑦ ᓄᓇᓕᕐᔪᐊᑦ 
ᐊᔪᕈᓐᓃᖅᐸᓪᓕᐊᑐᐃᓇᖅᑎᓗᒋᑦ. ᕚᐸᓐᓚᒃᑯᑦ ᑐᒃᓯᕋᒃᐳᑦ ᐱᕙᓪᓕᐊᑎᑦᑎᔪᒪᓪᓗᑎᒃ ᓴᓇᔭᒃᓴᓂᒃ ᐱᔭᐅᑎᑦᑎᔪᑎᒃᓴᒥᖕᓂᑦ 
ᐱᐅᔪᕐᔪᐊᒥᑦ ᓴᕕᕋᔭᒃᓴᑦᑎᐊᕙᖕᒥᑦ ᓄᓇᕐᔪᒥ ᓂᐅᕕᖅᑎᑦᑎᕕᖓᓄᑦ ᐊᒻᒪᓗ ᐊᓐᓂᖅᓱᐃᓗᑎᒃ ᓈᒪᒋᔭᐅᔪᓐᓇᖅᑐᓂᒃ 
ᐅᑎᕐᕕᐅᓗᐊᕈᑎᑖᕐᓗᑎᒃ ᑕᐃᒃᑯᐊ ᑮᓇᐅᔭᓕᐅᑲᓂᕈᑎᒃᓴᓕᐅᕋᓱᒃᑐᑦ. 

ᐃᓄᖏᓐᓄᑦ ᓄᓇᕗᑦ, ᓴᓇᔭᒃᓴᖅ ᐃᑲᔪᖅᓂᖃᕐᓂᐊᖅᐳᖅ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᓕᐅᔪᑎᑦ, ᓴᓇᔪᓐᓇᕐᑎᐊᕐᓃᑦ, 
ᐃᖃᓇᐃᔮᑦ, ᐱᓕᕆᐊᖁᑎᑦ ᐱᕕᓴᖃᒃᑎᑕᐅᓂᖏᓄᑦ, ᐊᒻᒪᓗ ᐊᖏᒡᓕᒋᐊᖅᑎᑦᑎᒐᔭᕐᒪᑦ ᑮᓇᐅᔭᓕᐅᕈᑕᐅᔪᓂᑦ ᓄᓇᕗᑦ 
ᒐᕙᒪᒃᑯᓄᑦ ᐊᒻᒪᓗ ᐃᓄᐃᑦ ᐱᓪᓚᕆᖏᑕ ᑎᒥᖁᑖᓄᑦ (ᓄᓇᕗᑦ ᑐᖖᒐᕕᒃᑯᑦ).. ᓴᓇᔭᒃᓴᑦ ᓂᕆᐅᒋᔭᐅᕗᑦ 
ᐱᔭᐅᑎᑦᑎᒐᔭᕆᐊᖏᑕ ᐱᕚᓪᓕᕈᑎᓂᒃ ᑕᒪᒃᑯᓄᖓ ᓄᓇᓕᖕᓄᑦ, ᐃᑲᔪᖅᓱᖅᑕᐅᓂᖏᓄᑦ ᑕᒪᕐᒥᒃ ᐱᖁᓯᑐᖃᑦ 
ᐃᓅᔪᓯᖏᑦ ᐃᓄᐃᑦ, ᐊᒻᒪᓗᑦᑕᐅᖅ, ᑭᖑᕚᕆᔭᐅᔪᑦ ᐊᓯᔨᖅᑎᓗᒋᑦ ᐃᓄᐃᑦ ᓄᓇᓕᖏᓂ ᑕᐃᒪᓐᓇ ᒪᒃᑯᒃᑐᑦ 
ᐱᔪᒪᓕᖅᐸᓕᐊᑎᓪᓗᒋᑦ ᐱᓕᕆᖃᑕᐅᔪᒪᓗᑎᒃ ᑮᓐᓇᐅᔭᒃᓴᓂᕐᒥᑦ-ᑐᖖᒐᕕᖃᕐᓗᑎᒃ ᐃᓅᔪᒪᓂᕐᒥᑦ. 

ᐃᓄᐃᑦ ᐊᒃᑐᖅᑕᐅᓂᖏᑕ ᐱᕚᓪᓕᕈᑎᒃᓴᖏᓐᓄᑦ ᐊᖏᖃᑎᒋᒍᑎᑦ, ᒫᓐᓇ ᐋᔨᖃᑎᒋᒍᑕᐅᕗᖅ ᑕᒃᑯᓇᖓᑦ ᕚᐸᓐᓛᒃᑯᓂᑦ 
ᐊᒻᒪᓗ ᕿᑭᖅᑕᓂ ᐃᓄᐃᒃ ᑲᑐᔨᖃᑎᒋᖏᓂᑦ, ᐱᔭᐅᓚᕆᖁᓗᒋᑦ ᐃᑲᔪᖅᑕᐅᔪᑎᑦ ᑕᒪᑐᒧᖓᑦ ᓴᓇᔭᒃᓴᒧᑦ ᑎᑭᐅᑎᖁᓗᒍ 
ᖃᓂᒋᔮᓂᒃᑐᓄᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪᓗ ᕿᑭᖅᑖᓗᖕᒥᐅᓄᑦ ᓄᓇᕗᒻᒥ. ᐱᕙᓪᓕᐊᑎᑦᑎᔪᑎ ᑕᒪᑐᒥᖓ ᓴᓇᔭᒃᓴᒥᑦ 
ᒪᓕᑦᑎᐊᖅᓯᒪᖕᒪᑦ ᓄᓇᕗᑦ ᐸᕐᓇᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑕ ᐸᕐᓇᒍᑎᖏᓂᑦ ᒪᓕᒃᑕᐅᔭᕆᐊᓕᖕᓂᑦ, ᐊᑐᐊᒐᕐᓂᑦ, 
ᐊᒻᒪᓗ ᑎᑭᑕᐅᔪᒪᔪᓂᒃ ᐱᖃᓯᐅᑎᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕈᑎᒋᔪᒪᔭᖏᓐᓂᑦ ᐅᔭᕋᒡᓂᐊᕐᕖᑦ 
ᐱᕙᓪᓕᐊᑎᑦᑎᔪᒪᓂᖏᓄᑦ. ᓴᓇᔭᒃᓴᖅ ᐃᑲᔪᕋᔭᖖᒍᐊᕐᒪᑦ ᐱᔭᐅᔪᒪᓕᕐᓂᖅᓴᐅᑎᑦᑎᓗᓂ ᐃᓚᒃᑲᓂᕆᒐᔭᖅᑕᖏᓄᑦ 
ᑮᓇᐅᔭᓕᐅᕋᑎᖃᕈᒪᔪᓄᑦ ᑕᒫᓂ ᓄᓇᓕᖃᕕᐅᔪᒥ. 

ᓴᓇᔭᒃᓴᖅ ᐃᑲᔪᕐᓂᖃᕐᒥᖕᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐱᓕᕆᒋᐊᕈᑎᒃᓴᕆᔪᒪᔭᖏᓂᑦ ᓴᖖᒋᓂᖅᓴᐅᓕᖅᑎᑦᑎᓗᓂ 
ᑲᓇᑕᐅᑉ ᐊᐅᓚᑕᖓᓂ ᐅᑭᐅᖅᑕᖅᑐᒥ, ᓴᐳᒻᒥᒃᓯᕐᓗᑎᒃ ᑲᓇᑕᐅᑉ ᐊᕙᑎᖓᑕ ᑭᖑᕐᖑᑎᔭᐅᓂᖓᓂᑦ, 
ᖁᕙᖅᑎᑦᑎᕙᓕᕐᓗᓂ ᒪᑭᒪᓇᓱᐊᕈᑎᒥᒃ ᐊᒻᒪᓗ ᐃᓅᖃᑎᒋᑦ ᐱᕙᓪᓕᐊᓂᖏᓂᑦ ᓄᓇᓕᖃᕕᐅᔪᒥ, ᐊᒻᒪᓗ 
ᐊᔪᖏᓂᖅᓴᐅᓕᖅᑎᑦᑎᓗᑎᒃ ᐅᑭᐅᖅᑕᖅᑐᒥ ᐊᐅᓚᑦᑎᓂᕐᒥᑦ.  

1.4 ᓴᓇᔭᒃᓴᖅ ᐱᕙᓪᓕᐊᑎᑕᐅᓂᖓᑕ ᐱᓕᕆᒋᐊᕈᑎᖏᑦ 

ᕚᐸᓐᓛᓐᑯᑦ ᐊᑭᓕᖅᓱᐃᓂᐊᕐᒪᑕ ᐱᒋᐊᓕᕋᑕᕐᓂᖓᓂ ᑮᓇᐅᔭᓕᐅᕐᓂᖅ ᐱᓕᕆᐊᖑᓂᖓ ᐊᕙᑎᓕᕆᓂᕐᒥ ᐊᒻᒪᓗ 
ᐃᓅᖃᑎᒡᒋᓂᕐᒥ ᑲᒪᑦᑎᐊᕐᓗᑎᒃ. ᐱᔭᐅᔭᕆᐊᓕᑦ ᐊᒻᒪᓗ ᐱᕕᐊᕐᓇᖅᑐᖁᑎᑦ ᑭᒃᑯᑐᐃᓐᓇᕐᓂᑦ, ᐱᓗᐊᖖᒍᐊᖅᑐᒥᑦ 
ᐊᖑᓇᓱᐊᖅᑎᓄᑦ ᐊᒻᒪᓗ ᒥᑭᒋᐊᖃᒃᑎᓄᑦ, ᐃᒃᐱᒋᔭᐅᑦᑎᐊᕐᓂᐊᖅᐳᑦ ᑕᐃᒪᖓᓕᒫᖅ ᐱᕙᓪᓕᐊᑎᑕᐅᓂᖓᓂ ᐊᒻᒪᓗ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 5 ᓂ 24 

ᐊᐅᓚᓂᖃᒃᑎᓪᓗᒍ ᓴᓇᔭᒃᓴᖅ. ᕚᐸᓐᓛᓐ ᒪᓕᑦᑎᐊᕐᓂᐊᖅᐳᖅ ᐊᒻᒪᓗ, ᑕᒪᒃᑯᓇᓂ ᒪᑭᒪᓇᓱᐊᕈᑎᓂ ᐊᒻᒪᓗ 
ᐱᓕᕆᐊᕆᑦᑎᐊᕆᐊᓕᒃᑎᒍ ᐊᑐᑦᑎᐊᕋᒃᓴᐅᑐᐊᖅᐸᑕ, ᐊᑐᓗᐊᒪᕆᒡᓗᒋᑦ ᓄᓇᕗᑦ ᐊᒻᒪᓗ ᑲᓇᑕᐅᑉ ᒪᓕᒃᑕᐅᖁᔭᖏᑕ 
ᐱᓕᕆᖁᔨᔪᑎᖏᑦ ᐊᑐᖅᑕᐅᖁᓪᓗᒋᑦ ᐱᓕᕆᐊᕆᑦᑎᐊᕆᐊᓕᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐊᑭᑐᓗᐊᖏᓗᑎᒃ ᐊᕙᑎᒧᑦ 
ᓴᐳᒻᒥᒃᓯᕈᑎᑦ ᐊᑐᖅᑕᐅᔭᕆᐊᓕᑦ ᑕᒪᒃᑭᖏᓄᑦ ᐱᓕᕆᖃᑎᒋᒃᑐᑦ ᓴᓇᔭᒃᓴᓂᒃ. ᕚᐸᓐᓛᓐᑯᑦ ᐃᓱᒪᓕᐅᕈᑎᖏᑦ 
ᐊᑐᐊᖅᓯᑎᑕᐅᓂᐊᖅᐳᑦ ᐊᐅᓚᑦᑎᑦᑎᐊᕐᓂᕐᒧᑦ ᒪᓕᒃᑕᐅᔭᕆᐊᓕᖕᓂ ᒪᒃᑯᓇᓂ ᐊᑐᐊᖅᓯᔪᓂᕐᒥ “ᐊᑐᐊᒐᕐᓂ - ᐸᕐᓇᒍᑎᓂ 
- ᐊᑐᓕᖅᑎᑦᑎᓂᕐᒥ ᐊᒻᒪᓗ ᐊᐅᓚᔪᑎᓂ -ᖃᐅᔨᒋᐊᐸᒡᓗᒋᑦ ᐊᒻᒪᓗ ᑕᒪᖅᓯᒪᔪᓐᓃᖅᑎᒋᐊᖅᐸᒡᓗᒋᑦ ᐱᓕᕆᒋᐊᓂᒃᑯᑦ - 
ᐊᐅᓚᑦᑎᓂᖅ ᕿᒥᕈᕙᒡᓗᒍ” ᑕᒪᒃᑯᐊ ᐊᕿᒃᓱᖅᓯᒪᓂᖏᑎᒍ ᒪᓕᒃᑕᐅᓱᖑᕗᑦ. ᑕᒪᒃᑯᓇᓂ ᐊᑐᓂ ᐱᓕᕆᐊᖑᕙᓪᓕᐊᔪᓂ 
ᓄᓇᓕᑦ ᐱᓕᕆᖃᑕᐅᓂᖏᑦ ᐱᒻᒪᕆᐅᓂᐊᖅᐳᑦ ᑕᒪᑐᒧᖓ ᐊᕿᒃᐸᓪᓕᐊᓂᖓᓄᑦ. ᐱᓕᕆᓂᖅ ᐅᖃᐅᓯᖃᓗᐊᖖᒍᐊᖅᑐᑦ 
ᐃᓕᑉᐸᓪᓕᐊᓂᕐᒥᑦ ᑕᐃᒪᓇ ᖃᐅᔨᒋᐊᕈᕕᒋᑦ ᐊᒃᑐᐃᓂᖏᑦ ᐱᓕᕆᓂᐅᑉ ᐱᕕᖃᒃᑎᑦᑎᒐᔭᕐᒪᑕ ᕚᐸᓐᓛᒃᑯᓂᑦ 
ᐱᓕᕆᑦᑎᐊᕐᓂᖅᓴᐅᓕᖅᐸᓪᓕᐊᖏᓐᓇᕐᓗᑎᒃ ᐊᒻᒪᓗ ᐊᑐᕈᓐᓇᖅᓯᑦᑕᐅᑎᒋᕙᒡᓗᑎᒃ ᐊᓯᕈᖅᑐᖃᖅᐸᑦ 
ᐊᑐᐊᖅᑕᐅᖁᔭᐅᔪᓂᑦ. ᕚᐸᓐᓛᓐᑯᑦ ᐱᓕᕆᑦᑎᐊᕈᒪᕗᖅ ᐅᔾᔨᖅᓱᑦᑎᐊᕐᓗᑎᒃ ᐊᑐᖅᑕᐃᓕᒪᓗᑎᒃ ᐊᒻᒪᓗ/ᐅᕝᕙᓗᓂᑦ 
ᒥᑭᓕᒋᐊᕐᓗᒋᑦ ᐱᔭᕆᐊᑦᑐᕈᑎᔪᑦ ᐊᒃᑐᐃᓂᖏᑦ ᐊᐅᓚᔪᑎᖏᑕ ᐊᑦᑕᕐᓇᖅᑐᒦᖁᓇᒋᑦ ᐃᖃᓇᐃᔭᖅᑎᑦ, 
ᖃᓄᐃᖏᑦᑎᐊᕐᓂᖏᑦ ᓄᓇᓕᖕᓂᒥᐅᑕᐃᑦ ᓄᓇᕗᒥ, ᐊᒻᒪᓗ ᓴᐳᒥᔭᐅᓂᖓ ᐊᕙᑎᐅᑉ ᐃᓕᖁᓯᖓᑕ. 

ᕚᐸᓐᓛᓐᑯᑦ ᐊᑐᓕᖅᐳᑦ ᐱᕙᓪᓕᐊᖏᓇᕐᓗᑎᒃ ᐃᖃᓇᐃᔭᖅᑎᑦᑎᓂᕐᒥᑦᒍᑦ ᐊᒻᒪᓗ ᐱᓕᕆᐊᖁᑎᑦ ᒪᓕᒃᑕᐅᔭᕆᐊᓕᑦ 
ᐊᔪᕆᓯᐅᔨᒐᔭᖅᑐᑦ ᕚᐸᓐᓛᓐᑯᓐᓂᑦ ᐊᑐᕐᓂᓕᒫᖓᓂ ᑕᒪᓐᓇ ᓴᓇᔭᒃᓴᖅ ᐅᔭᕋᒡᓂᐊᕕᖕᒥ. ᐊᑦᑕᕐᓇᖏᑦᑐᒦᖁᔨᓂᖅ 
ᐃᖃᓇᐃᔭᖅᑎᓂᒃ ᐱᒪᕆᕐᔪᐊᖁᑕᐅᕗᖅ ᑕᒪᐃᓐᓂᓕᒫᖅ ᐃᓱᒪᓕᐅᕈᑎᓂ. ᕚᐸᓐᓛᓐᑯᑦ ᐱᔭᐅᑎᑦᑎᓂᐊᖅᐳᑦ 
ᐃᖃᓇᐃᔭᕐᕕᖕᒥᑦ ᓇᔪᖅᑕᐅᔪᒥᑦ ᐅᐸᒍᒥᓇᕐᓗᓂ, ᐊᕿᒃᓯᒪᑦᑎᐊᕐᓗᓂ, ᐊᒻᒪᓗ ᐱᓯᒪᐃᓐᓇᕐᓗᓂ ᐊᔪᖏᔪᑎᓕᖕᓂᑦ 
ᐃᖃᓇᐃᔭᖅᑎᖃᕐᓗᓂ ᐊᒻᒪᓗ ᐅᓄᕐᓂᖅᐹᕆᔪᓐᓇᑕᖏᓐᓂᑦ ᐃᓄᖕᓂᑦ ᐱᓕᕆᖃᑕᐅᑎᑦᑎᓗᑎᒃ. ᐊᖏᓛᕆᔪᓐᓇᖅᑕᖓᓂᑦ 
ᐊᔪᕐᓇᖏᑐᐊᖅᐸᑦ, ᕚᐸᓐᓛᓐᑯᑦ ᐃᖃᓇᐃᔭᓕᖅᑎᑦᑎᓂᐊᖅᐳᑦ ᐃᖃᓇᐃᔭᖅᑎᓂᒃ ᑕᓪᓕᒪᓂᑦ ᓄᓇᓕᖕᓂᑦ ᖃᓂᒃᓴᓛᓂᑦ 
ᓴᓇᔭᒃᓴᒧᑦ (ᐃᒡᓗᓕᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐃᒃᐱᐊᕐᔪᒃ, ᐊᒻᒪᓗ ᓴᓂᕋᔭᒃ). ᕚᐸᓐᓛᓐᑯᑦ 
ᐱᓕᕆᖃᑎᖃᑦᑎᐊᕐᓂᐊᖅᐳᑦ ᕿᑭᖅᑕᓂ ᐃᓄᐃᑦ ᑲᑐᔨᖃᑎᒋᖏᓂᑦ ᐊᒻᒪᓗ ᐊᓯᖏᓂᑦ ᐱᔭᐅᑎᑦᑎᖁᓗᒋᑦ 
ᐱᔭᐅᔭᕆᐊᓕᖕᓂᑦ ᐃᓕᓐᓂᐊᖅᑎᑦᑎᔪᑎᓂᒃ ᐃᖃᓇᐃᔭᖅᑎᓄᑦ ᐊᒻᒪᓗ ᐃᑲᔪᖁᓗᒍ ᓄᓇᓖᑦ ᐱᓕᕆᐊᒃᓴᖏᓂᑦ 
ᐊᖏᒡᓕᒋᐊᖅᓯᔪᑕᐅᒐᔭᖅᑐᓂᒃ ᐱᕚᓪᓕᕈᑎᒃᓴᖏᑕ ᑕᒪᑐᒪ ᓴᓇᔭᒃᓴᐅᑉ ᐊᒻᒪᓗ ᐱᔭᐅᑎᑦᑎᓗᓂ ᓄᓇᓕᖕᓂ 
ᓄᓇᓕᖕᓂᒥᐅᑕᕐᓄᑦ ᐱᓕᕆᔪᓐᓇᕐᓂᕐᒥᑦ ᑕᒪᒃᑯᐊᓗ ᐱᒪᕆᐅᖏᓇᕐᓂᐊᖅᖢᑎᒃ ᐅᖓᑎᓗᐊᖓᓄᑦ ᐊᑐᕐᓂᓕᒫᖓᑕ ᑕᒪᑕᒪ 
ᓴᓇᔭᒃᓴᐅᑉ.  

ᐃᒡᓗᓕᐅᖅᑎᑦ ᐃᖃᓇᐃᔭᑎᖏᑦ ᑕᑯᐊ ᐱᒋᐊᓕᕋᑕᕐᓂᖓᓂ ᑮᓇᐅᔭᓕᐅᕐᓂᖅ ᐱᓕᕆᐊᖑᓂᖓ ᑎᑭᐅᒪᒐᔭᖅᐳᑦ 
ᐅᓄᕐᓂᖏᑦ 400-ᓂᑦ ᑎᑭᓗᒋᑦ 600 ᐃᖃᓇᐃᔭᖅᑎᓄᑦ. ᒥᒃᓴᐅᓴᒡᓗᒋᑦ ᐃᖃᓇᐃᔭᑏᑦ ᐱᓕᕆᑎᓗᒋᑦ ᓴᓇᑎᓗᒋᑦ 
ᐃᒪᓇᑎᒋᐸᓘᒐᔭᖖᒍᐊᖅᐳᑦ 210 ᐃᖃᓇᐃᔭᖅᑎᑦ. ᐃᖃᓇᐃᔭᖅᑏᑦ ᓄᓇᕗᑦ ᓄᓇᓕᖏᓂᑦ ᐃᖃᓇᐃᔭᖃᒃᑕᕋᔭᖅᐳᑦ 
ᐅᑎᖅᑕᕐᓗᑎᒃ ᒪᕐᕈᖕᓂᒃ ᐱᓇᓱᐊᕈᓯᖕᓂᒃ ᐅᔭᕋᒡᓂᐊᕐᕕᖕᒥᓪᓗᑎᒃ ᑭᖑᓂᖓᒍᑦ ᒪᕐᕈᖕᓂᒃ ᐱᓇᓱᐊᕈᓯᖕᓂᒃ 
ᓄᖃᖓᓕᕐᒥᓗᑎᒃ. ᖃᓗᓇᑦ ᓄᓇᖓᓂᖔᖅᑐᑦ ᐃᖃᓇᐃᔭᖅᑎᑦ ᐃᖃᓇᐃᔭᖃᑕᕋᔭᖅᑐᒃᓴᐅᔪᑦ ᐊᑐᖅᑕᐅᓱᑎᒍ 
ᖃᓂᖏᑦᑐᕐᒥᐅᑕᐅᓂᖏᓄᑦ ᐃᒡᓗᓕᐅᑎᑦ ᐱᔭᕆᖅᓯᒪᔭᕆᐊᖃᕐᓂᖏᓐᓄᑦ ᑎᓴᒪᓂᑦ ᐱᓇᓱᐊᕈᓯᕐᓂᑦ ᐃᖃᓇᐃᔭᕐᓗᑎᒃ 
ᐊᒻᒪᓗ ᒪᕐᕈᖕᓂᒃ ᐱᓇᓱᐊᕈᓰᖕᓂᒃ ᓄᖃᖓᓗᑎᒃ.  

ᐃᓗᓇᑎᒃ ᐃᖃᓇᐃᔭᖅᑏᑦ ᑎᑭᖃᑦᑕᕋᔭᖅᑐᑦ ᐊᐅᓚᖅᐸᒡᓗᑎᒡᓗ ᐅᔭᕋᒡᓂᐊᕐᕕᖕᒥᑦ ᖃᖓᑕᓱᒃᑯᑦ. ᓄᓇᒥ ᐃᖏᕋᔪᑎᑦ 
ᑕᐃᑲᖖᒐᑦ ᐅᔭᕋᒡᓂᐊᕐᕕᖕᒥᑦ ᐊᐃᒃᓯᕈᑕᐅᖃᑦᑕᕋᔭᖅᐳᑦ ᐃᖃᓇᐃᔭᖅᑎᐅᓂᖏᑦ ᐱᓪᓗᒋᑦ ᑕᐃᑲᓂ ᐃᒃᐱᑭᑦᑐᕐᔪᐊᑉ 
ᑐᒪᒃᑕᕐᕕᖓᓂᑦ. ᕚᐸᓐᓛᓐᑯᑦ ᖃᖓᑦᑕᐅᑎᖃᒃᑎᑦᑎᖃᑦᑕᕋᔭᖅᐳᑦ ᐅᔭᕋᒡᓂᐊᕐᕕᓕᐊᖅᑐᓂᒃ ᑕᐃᒃᑯᓇᖓᑦ ᑕᓪᓕᒪᓂᑦ 
ᖃᓂᓛᓂᑦ ᓄᓇᓕᖕᓂᑦ ᐅᐊᒡᓇᖓᓂ ᕿᑭᖅᑖᓗᑉ ᓄᓇᓕᖃᕕᖏᑕ ᐱᖃᓯᐅᑎᓗᒍ ᐃᖃᓗᐃᑦ ᐊᒻᒪᓗ ᓂᒋᐊᓂᑦ 
ᓄᓇᓕᖕᓂᑦ. ᐊᓯᖏᑦ ᓄᓇᓕᑦ ᐃᓱᒪᒋᖃᓯᐅᔭᐅᑐᐃᓇᕆᐊᓕᑦ ᓯᕗᓂᒃᓴᑦᑎᓂ. 

1.5 ᓴᓇᔭᐅᔪᒪᔪᒧᑦ ᐱᔭᕆᐊᑐᑎᑦᑎᔪᑦ 

ᓴᓇᔭᐅᕙᓪᓕᐊᓂᖏᑦ ᐊᖏᔫᑎᑦ ᐅᔭᕋᓐᓂᐊᕝᕕᔅᓴᐃᑦ ᐅᖓᓯᑦᑐᒦᑦᑐᑦ ᐱᓗᐊᖅᖢᓂ ᓄᓇᕘᒥᑦ ᓵᓐᖓᔭᖃᒻᒪᑕ 
ᐊᑦᑐᐃᔪᓂᒃ ᐱᔭᕆᐊᑐᑎᑦᑎᓲᖑᔪᓂᒃ:  

• ᐊᑭᑐᔫᑦᑕᓐᓂᖏᑦ ᓴᓇᔭᐅᔪᔅᓴᐃᑦ ᐊᐅᓚᑦᑎᔾᔪᑎᓪᓗ ᐅᔭᕋᓐᓂᐊᕝᕕᒻᒥᒃ ᐅᓯᑲᖅᑕᖅᑕᐅᔾᔪᑎᖏᓄᓪᓗ 
ᐅᑭᐅᖅᑕᖅᑐᒥ. 

• ᐸᓐᓇᐃᔾᔪᑎᓄᑦ ᐱᔭᕆᑦᑐᕈᕈᑎᐅᓲᑦ ᐊᑦᑐᐊᔪᑦ ᓴᓇᔭᐅᓂᖏᓄᑦ ᐊᐅᓚᑕᐅᓂᖏᓄᓪᓗ ᐱᓪᓗᒍ ᓄᓇᖓ 
ᓴᓇᕝᕕᒋᔭᖓ ᕿᓚᒥᐊᓐᓄᒃ ᒪᑐᐃᖓᖃᑦᑕᓐᓂᖓᓄᑦ ᐱᑕᖃᖏᓐᓂᖓᓄᓪᓗ ᓴᖅᑭᔮᖅᐸᒌᖅᑐᒥᒃ 
ᐃᖏᕐᕋᔪᓕᕆᔾᔪᑎᓂᒃ ᓴᓇᔪᒪᔭᑦᑎᓐᓄᑦ. 

• ᐅᑭᐅᖑᑯᑖᖃᑦᑕᓐᓂᖓ ᓂᒡᓚᓱᓪᓚᕆᖃᑦᑕᓐᓂᖓᓗ ᐊᑦᑐᐃᓂᐅᓴᑐᐃᓐᓇᒻᒪᑦ ᐱᓕᕆᔪᓐᓇᓐᓂᖏᑕ ᓴᓇᔪᓕᕆᔨᑦ 
ᐃᖅᑲᓇᐃᔭᖅᑎᖏᑦ ᐊᐅᓚᑦᑎᓇᓱᐊᖅᑐᓪᓗ.  

• ᓄᓇᐅᑉ ᐃᓕᖅᑯᓯᖏᑦ ᐊᔪᓐᓇᖅᑑᑎᑦ (ᓄᓇᐅᑉ ᖁᐊᖑᓂᐊ, ᓂᓚᐃᑦ ᐊᑯᓐᓂᖃᐅᖅᐸᓐᓂᖏᑦ) ᓴᖅᑮᕙᒻᒪᑕ 
ᐊᔾᔨᐅᖏᑦᑐᒥᒃ ᐱᓕᕆᓇᓱᐊᓐᓂᒻᒥᒃ ᓄᓇᖓᑕ ᐃᓕᖅᑯᓯᐊ ᐱᓪᓗᒍ ᓴᓇᔪᓕᕆᓂᕆᔭᖏᓪᓗ ᑕᒪᑐᒥᖓ.  

• ᓇᓖᕌᕈᑎᖃᑦᑕᓐᓂᖏᓐᓄᑦ ᓴᕕᕋᔭᓕᐅᖅᑎᑦ-ᓴᓇᔪᓕᕆᔨᖏᑦ ᑕᑯᔅᓴᕈᐃᓯᒪᔪᖅ ᑲᔪᓰᓐᓇᖅᑐᒥᒃ, ᓱᕐᕌᖏᑦᑐᒥᒃ, 
ᓄᖅᑲᔾᔮᖏᑦᑐᒥᓪᓗ ᓴᕕᕋᔭᔅᓴᓕᐅᕋᔅᓴᖓᓂᒃ ᐊᑐᐃᓐᓇᖃᖅᑎᑦᑎᓂᒻᒥᒃ.  

ᓈᒪᒃᓯᑦᑎᐊᕈᓐᓇᖁᓗᒋᑦ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ, ᓴᓇᔭᒃᓴᖅ ᐊᑐᖅᑕᐅᓪᓚᕆᒃᑎᑦᑎᔭᕆᐊᖃᒃᐳᖅ ᓱᓕᔪᕐᓇᑦᑎᐊᕐᓗᑎᒃ 
ᐊᒻᒪᓗ ᐊᓯᔨᖅᑕᖏᓪᓗᑎᒃ ᐅᓯᔭᐅᑎᑦᑎᖃᑕᕈᓐᓇᖅᑐᓂᒃ ᐊᐅᓚᑦᑎᓗᑎᒃ ᐊᑐᕐᓂᓕᒫᖓᓂ ᐊᕐᕌᒍ. ᐱᒋᐊᓕᕋᑕᕐᓂᖓᓂ 
ᑮᓇᐅᔭᓕᐅᕐᓂᖅ ᐱᓕᕆᐊᖑᓂᖓ (3.5 ᐅᖁᒪᐃᓂᕐᔪᐊᖅ) ᐊᔪᕈᓐᓃᖅᑎᑦᑎᒐᔭᕐᒪᑦ ᕚᐸᓐᓛᓐᑯᓐᓂᑦ ᑕᑯᔭᐅᑎᑦᑎᔪᑎᒋᓗᒍ 
ᒪᑭᒪᓇᓱᐊᕈᑎᑦ ᓱᓕᔫᓂᖓᓂᑦ ᐊᖏᔪᐊᓗᖕᒥ ᑮᓇᐅᔭᓕᐅᕈᑎᖃᕋᔭᐊᕐᓂᕐᒥ ᐊᖏᖅᑕᐅᓯᒪᔪᓂ ᓴᓇᔭᒃᓴᓂ (18 
ᐅᖁᒪᐃᓂᕐᔪᐊᓂ). ᐱᒋᐊᖅᓯᒪᓕᑐᐊᖅᐸᑦ ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᐃᓘᓐᓇᓕᒫᖓᓗ 
ᐊᐅᓚᑦᑎᐊᓕᕐᓗᓂ, ᓂᕆᐅᒋᔭᐅᕗᑦ ᑕᒪᐅᖓ ᑎᑭᐅᒪᒐᔭᕆᐊᖏᑕ 55-ᓄᑦ ᐅᒥᐊᕐᔪᐊᖅᑕᖃᒃᐸᒡᓗᓂ (ᓇᓕᑐᐃᓇᖏᑦ 
ᐊᑕᐅᑦᑎᒃᑰᕋᔭᕋᓗᐊᖅᐸᑕ ᓱᐳᕋᒪᒃᔅ 55,000-ᓂᒃ ᐅᖁᒪᓂᓕᖕᓂ ᐅᖁᒪᐃᓂᕐᔪᐊᓂᑦ, ᐸᓇᒪᐅᒃᔅ 70,000-ᓂᒃ 
ᐅᖁᒪᐃᓂᓕᖕᓂᑦ ᐅᖁᒪᐃᓂᕐᔪᐊᓂᑦ ᐊᒻᒪᓗ ᐅᑕᕿᑎᑕᐅᓗᓂ ᐸᓇᒪᒃᔅ 110,000-ᓂᒃ ᐅᖁᒪᐃᓂᓕᖕᓂᑦ 
ᐅᖁᒪᐃᓂᕐᔪᐊᓂᒃ) ᑎᑭᖃᑦᑕᕋᔭᖅᐳᑦ ᑕᒪᐅᖓ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ ᓴᕕᕋᔭᒃᓴᑦ ᐊᐅᓚᖅᑎᑕᐅᕕᖓᓄᑦ 
ᐊᑯᓂᖓᓂ ᔪᓚᐃ 15 ᐊᒻᒪᓗ ᐅᑐᐱᕆ 15 ᐊᕐᕌᒍᑕᒪᑦ.  

ᒪᕐᕉᒋᕘᒃ ᐊᑑᑎᖃᓪᓚᕆᑦᑑᒃ ᐃᖅᑲᐅᒪᔭᐅᔭᕆᐊᓖᑦ:  

• ᑖᓐᓇ ᐅᔭᕋᓐᓂᐊᕝᕕᒋᔪᒪᔭᕗᑦ ᑕᑯᔅᓴᐅᔪᒃᑯᑦ ᕿᒥᕐᕈᓇᒐᔅᓴᒃᑯᓪᓗ ᐱᓪᓕᖅᑎᑦᑎᔭᕆᐊᓕᒃ ᓴᕕᕋᔭᔅᓴᓕᕆᔨᒃᑯᑦ 
ᓇᒻᒥᓂᖃᖅᑎᖏᓐᓄᑦ, ᐊᒻᒪᑦᑕᐅᖅ, ᐃᓄᐃᑦ ᓄᓇᖃᖅᑎᖏᓄᑦ, ᓄᓇᓕᓐᓄᑦ ᐊᑦᑐᐊᓂᓕᓐᓄᑦ ᓄᓇᒥᓪᓗ 
ᐊᑐᖅᑎᐅᔪᓄᑦ. 

• ᓴᕕᕋᔭᔅᓴᓕᕆᔨᒃᑯᑦ ᑮᓇᐅᔭᓕᐊᔅᓴᖏᑦ ᑐᓐᖓᓪᓚᕆᒻᒪᑕ ᓄᓇᔾᔪᐊᑉ ᐱᔪᒪᓂᖏᓐᓄᑦ ᓴᕕᕋᔭᔅᓴᒥᓂᒃ 
ᐊᑭᒋᔭᖏᓄᓪᓗ.  

ᑖᒃᑯᐊ ᑲᑎᖦᖢᒋᑦ ᐱᔭᕆᐊᑦᑐᐄᔪᑦ ᐃᓱᒪᓕᐅᕆᔭᕆᐊᓕᕗᓪᓗ ᐊᖅᑮᔭᕆᐊᖃᖅᑎᑦᑎᒻᒪᑕ ᑕᐃᒪᐃᓕᖓᔪᒥᒃ 
ᓴᓇᔪᒪᓂᐅᔪᒥᒃ ᐅᔭᕋᓐᓂᐊᕝᕕᔅᓴᒥᒃ ᐊᑐᓕᖅᑎᑦᑎᓂᒻᒥᓪᓗ ᓴᓇᔭᐅᓂᔅᓴᖓᓄᑦ.  

1.6 ᓴᓇᔭᒃᓴᑦ ᐱᒋᐊᕐᕕᒃᓴᖏᑦ ᐊᒻᒪᓗ ᓴᓇᔭᒃᓴᑦ ᐊᑯᓂᐅᓂᒃᓴᖏᑦ 

ᐊᖅᑭᒃᓱᐃᒋᐊᕐᓂᖅ ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᓂᑦ ᐱᒋᐊᑦᑕᐅᑎᒋᓛᖅᐳᖅ 
ᐊᕿᒋᐊᖅᑕᐅᑐᐊᖅᐸᑕ ᓴᓇᔭᒃᓴᑦ ᓇᓗᓇᐃᒃᑯᑕᖏᑦ. ᐊᕿᒃᓱᐃᓂᖅ ᐱᓕᕆᐊᖑᔭᕆᐊᖃᕋᔭᖅᐳᖅ ᒪᕐᕉᖕᓂ ᐊᕐᕌᒍᒡᓂ. 
ᐊᐅᓚᑕᐅᓂᖓ ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ, ᓂᕆᐅᒋᔭᐅᕗᖅ ᐱᒋᐊᓂᐊᕆᐊᖓᓂᑦ 
ᐱᖓᔪᖓᓐᓂ ᑎᓴᒪᐅᓕᓯᒪᔪᑦ 2013-ᒥ, ᑲᔪᓯᓂᐊᕐᓗᓂ ᐊᖏᓂᖅᓱᑦ ᐊᖏᖅᑕᐅᓯᒪᔪᑦ ᓴᓇᔭᒃᓴᑦ (18 ᐅᖁᒪᐃᓂᕐᔪᐊᑦ) 
ᓴᓇᔭᐅᒃᐸᑦ ᐊᒻᒪᓗ ᐊᐅᓚᑦᑎᐊᓕᕐᓗᑎᒃ. ᑐᖖᒐᕕᒋᓗᒍ ᐊᑐᖅᑕᐅᔪᖅ ᓂᐅᕕᐊᒃᓴᖃᕐᕕᖕᒧᑦ ᐊᕿᒃᓯᒪᓂᐅᓂᐊᕋᓱᒋᔭᐅᔪᖅ 
ᓴᕕᕋᔭᒃᓴᓄᑦ, ᐊᕿᒃᓱᐃᓂᖅ ᐊᖏᔪᐊᓗᖕᒧᑦ ᓴᓇᔭᒃᓴᒧᑦ ᐱᒋᐊᕈᓐᓇᖅᓯᒐᔭᕐᒪᑦ ᐱᒋᐊᓕᕋᑖᕐᓂᖓᓂ 2015 
ᐱᔭᕆᖅᑕᐅᓗᓂᓗ 2019-ᒥ. 

1.7 ᐱᓪᓗᐊᑕᐅᓂᖏᑦ ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ 

ᐅᔭᕋᒡᓂᐊᕐᕕᒃ, ᐅᓯᖃᑦᑕᓂᕐᒧᑦ ᐊᖅᑯᑎ ᐊᒻᒪᓗ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓ ᐱᖓᓲᕗᑦ ᐊᖏᔫᓪᓗᑎᒃ ᓴᓇᔭᒃᓴᑦ 
ᓇᔪᖅᑕᐅᔪᒥ. ᑕᒪᒃᑭᒃ ᐅᔭᕋᒡᓂᐊᕐᕕᒃ ᐊᒻᒪᓗ ᐃᒃᐱᑭᒃᑐᕐᔪᐊᑉ ᑐᓚᒃᑕᕐᕕᖓ ᑕᒪᐃᓂᓕᒫᑦᑎᐊᖅ ᐱᓕᕆᔪᑎᖃᓛᖅᐳᑦ 
ᐱᓯᒪᔭᐅᔭᕆᐊᓕᖕᓂᑦ ᐊᐅᓚᑦᑎᔪᑕᐅᓂᐊᖅᑐᓂᒃ ᐊᑐᕐᓂᖃᑦᑎᐊᖅᑐᓂᒃ ᐱᖃᓯᐅᑎᓗᒋᑦ ᐊᕿᐅᒪᑎᑦᑎᔪᑎᑦ ᐊᒻᒪᓗ 
ᐊᒡᓚᕕᖓ ᐃᒡᓗᕐᔪᐊᖅ, ᓯᕐᓗᐊᖅ ᐊᒻᒪᓗ ᐅᓯᖏᐊᕐᕕᒃ ᓈᕕᑦᑎᕕᖓ, ᓴᕕᕋᔭᒃᓴᑦ ᓄᐊᑕᐅᓯᒪᕕᖓ ᐊᒻᒪᓗ 
ᑕᒪᒃᑯᓄᖓᖓᔪᑦ ᑭᖑᓂᖓᓂᑦᑐᑦ ᐊᐅᓚᑕᐅᓂᖏᑕ ᐱᓕᕆᕕᖏᓐᓂ, ᑕᖕᒫᕐᕕᑦ, ᐃᒥᖅᑕᕐᕕᒃ, ᐅᐊᑦᑕᑯᒥᒃ ᓴᓗᒪᖅᓴᐃᕕᒃ, 
ᐊᒃᑕᑯᓂᒃ ᐊᐅᓚᑦᑎᕕᒃ ᐱᓕᕆᕕᖓ ᐱᖃᓯᐅᑎᓗᒍ ᐊᓂᑦᑎᕕᒃ, ᖃᐅᒪᔾᔪᑎᑦ ᐊᐅᓚᐅᑎᐊᓗᐃᑦ, ᐅᖅᓱᒃᓴᑦ 
ᐅᓱᖃᐅᑎᐊᓗᖏᑦ, ᑐᓴᐅᒪᖃᑎᒋᒍᑎᓕᕆᔨᒃᑯᑦ ᐃᒡᓗᖁᑎᖏᑦ, ᐊᒻᒪᓗ ᒥᕖᑦ. 

ᐃᓚᒋᔭᐅᒃᑲᓐᓂᕐᓗᓂ ᑕᒪᒃᑯᓄᖓ ᐱᓕᕆᕕᖕᓄᑦ ᐃᒡᓗᓄᑦ, ᐅᔭᕋᒡᓂᐊᕐᕕᒃ ᐱᖃᓯᐅᔨᕗᖅ ᓄᓇ ᐃᑎᖅᓴᓕᐅᖅᓯᒪᓗᓂ 
ᐅᔭᕋᒡᓂᐊᕐᕕᐅᔪᖅ, ᐱᓕᕆᖃᑎᒋᑐᑦ ᐅᓯᑲᑦᑕᐅᑎᐊᓗᐃᑦ ᒪᑭᒪᑎᑦᑎᒐᔭᖅᑐᑦ ᐅᔭᕋᒡᓂᐊᕐᕕᖕᒥᑦ, ᐃᒡᓗᕐᔪᐊᒥᒃ 
ᐊᕿᒃᓱᐃᕕᐅᖃᑦᑕᕋᔭᖅᑐᒥᒃ ᐊᒻᒪᓗ ᑐᖁᐃᕕᐅᕙᒡᓗᓂ ᖃᒃᑕᔫᓂᒃ, ᐃᒋᑕᐅᔪᓂᒃ ᐅᔭᕋᒡᓂᑦ ᓄᐊᑦᑎᕕᐅᓗᓂ, 
ᓇᒧᑐᐃᓈᕈᓐᓇᓗᓂ ᓴᕕᕋᔭᒃᓴᓂᒃ ᓯᖁᓪᓗᐊᔪᑎᑦ ᓇᒪᒃᑎᕆᔪᑎ, ᐊᒻᒪᓗ ᓇᒧᑐᐃᓐᓈᕈᓐᓇᖅᑐᖅ ᐱᓕᕆᔪᑎ 
ᐅᓯᓕᖅᓱᐃᔪᑎ ᓴᕕᕋᔭᒃᓴᒥᑦ ᐃᓗᐊᓄᑦ ᐅᓯᑲᑦᑕᐅᑎᑦ ᓄᓇᓯᐅᑎᓄᑦ.  

ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓ ᑕᒪᕐᒥᓕᒫᖅ ᐱᔭᕆᖅᓯᒪᓕᓛᖅᐳᖅ ᑕᒪᑐᒧᖓ ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ 
ᐱᓕᕆᐊᖑᓂᖓᓂ. ᓄᓇᒋᔭᐅᔪᖅ ᐱᖃᓯᐅᔨᓂᐊᕐᒪᑦ ᐳᒃᑕᔪᓂᒃ ᐅᓯᔭᐅᔪᑦ ᐅᓯᖏᐊᕐᕕᖓᓂᑦ, ᐊᒻᒪᓗ ᓴᕕᕋᔭᒃᓴᓂᑦ 
ᐅᓯᖏᐊᕐᕕᖕᒥᑦ, 3.5 ᒥᓕᐊᓐ ᐅᖁᒪᐃᓂᕐᔪᐊᓂᒃ ᓴᕕᕋᔭᒃᓴᓂᒃ ᓄᐊᑦᑎᕕᖕᒥᑦ, ᐅᓄᖅᑐᑲᓚᖕᓂᑦ ᐅᓯᖏᐊᕐᕕᖕᓂᑦ 
ᐃᓂᒋᔭᐅᓗᑎᒃ, ᑕᖕᒫᖅᓯᒪᕕᖕᓂᑦ ᐊᒻᒪᓗ ᑭᓈᕐᓗᖕᒥᑦ ᓴᓗᒪᖅᓴᐃᕕᖕᒥᑦ, ᐅᖅᓱᖃᐅᑎᐊᓗᒃᑯᕕᒃ, ᐊᒻᒪᓗ 
ᑭᓱᕈᓗᑐᐃᓇᒃᑯᕕᒃ ᓯᕐᓗᐊᒥᑦ ᐊᒻᒪᓗ ᐊᒡᓚᒡᕕᖃᕐᕕᒃ ᐃᒡᓗᕐᔪᐊᑦ. 

1.8 ᓴᕕᕋᔭᒃᓴᑦ ᐱᓕᕆᐊᖑᕙᓪᓕᐊᔪᑦ 

ᑕᐃᒪᓕ ᓄᓘᔭᖕᓂ ᓴᕕᕋᔭᒃᓴᖅ ᐱᐅᔪᐊᓗᓪᓗᓂ ᓴᕕᕋᔭᒃᓴᑦᑎᐊᕙᐅᖕᒪᑦ, ᐱᑕᖃᕆᐊᑐᖏᒪᑦ ᐱᐅᓂᖅᓯᐅᕆᕕᖕᒥᑦ 
(ᐅᕝᕙᓗᓂᑦ ᐃᖑᑦᑎᕕᖕᒥᑦ) ᐱᓕᕆᕕᖕᒥᑦ, ᓴᕿᔪᑎᒋᓗᓂᐅᒃ ᑭᖑᓈᑯᖃᕐᓇᓂ ᓴᕕᕋᔭᒃᓴᓕᕆᓂᖅ. ᑕᐃᒪᓐᓇᐃᓂᖓᓄᑦ, 
ᑭᖑᓈᑯᒃᑯᕕᒃᑕᖃᕆᐊᑐᔮᖏᑦᑐᖅ ᑯᕕᓯᕕᖕᒥᑦ. ᑕᒪᓐᓇ ᐊᕿᒃᑕᐅᖃᑦᑕᕐᓂᐊᕐᒪᑦ ᓯᖁᓪᓗᖅᑕᐅᓂᖏᓄᑦ ᐊᒻᒪᓗ 
ᐃᓛᑯᖓᓕᖅᑎᑕᐅᓂᖏᓄᑦ ᓴᕕᕋᔭᒃᓴᑦ ᓴᕕᕋᔭᒃᓴᓕᐊᖑᓂᖓ ᒪᕐᕉᓕᓂ ᓴᕕᕋᔭᒃᓴᖅ “ᓴᕕᕋᔭᒃᓴᓕᐊᖑᔪᑦ”: 

•  ᓴᕕᕋᔭᒃᓴᑦ ᐱᓕᕆᐊᖑᕙᓪᓕᐊᔪᑦᑕᒪᒃᑯᐊ ᓯᖁᓗᖅᓯᒪᔪᑦ ᓴᕕᕋᔭᒃᓴᑦ ᐊᑯᓂᖏᓐᓃᓪᓗᑎᒃ 6.3 ᒥᓕᒦᑕᑦ ᐊᒻᒪᓗ 
31.5 ᒥᓕᒦᑕᑦ ᐊᖏᓂᖃᕐᓗᑎᒃ (ᐃᒪᓇᓗᐊᐸᓗᒃ ᐊᓇᐅᓗᒋᑦ ᐴᕆᐊᖃᑦᑕᒐᑦ ᐊᖅᓴᖏᑐᑦ ᐊᖏᑎᒋᐸᓗᒃᑐᑦ), 
ᐊᒻᒪᓗ 

•  ᒥᑭᔫᑕᐅᓗᑎᒃ ᓴᕕᕋᔭᒃᓴᑦ ᓯᖁᓪᓗᖅᑕᐅᓂᖓ, ᓯᖁᓗᖅᓯᒪᓂᖓ ᓴᕕᕋᔭᒃᓴᐅᑉ ᒥᑭᓂᖅᓴᐃᓕᕐᓗᓂ 6.3 
ᒥᓕᒦᑕᓂᒃ ᐊᖏᓂᖏᑦ (ᑭᒍᑕᖏᕐᓇᑎᑐᑦ ᐊᖏᑎᒋᐸᓗᒡᓗᑎᒃ).  



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

1.9 ᒪᑐᔭᐅᓂᖓ ᐅᔭᕋᓐᓂᐊᕝᕕᐅᑉ ᑐᓚᑦᑕᕝᕕᖏᑕᓗ  

ᓴᓇᔭᐅᕙᓪᓕᐊᓂᓕᒫᖏᒍᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᔅᓴᐅᑉ, ᓴᕕᕋᔭᔅᓴᓕᕆᔨᒃᑯᑦ ᐸᓐᓇᐃᓂᖃᓐᓂᐊᖅᑐᑦ 
ᐊᐅᓚᓐᓂᖃᓪᓗᑎᓪᓗ ᐃᓕᖅᑯᓯᖃᖅᑐᒥᒃ ᐅᓗᕆᐊᓇᖏᓛᖑᔪᒥᒃ ᐊᑐᓪᓗᑎᒃ ᐅᔭᕋᓐᓂᐊᕝᕕᔅᓴᕆᔭᖏᑕ ᓄᓇᖏᑦ 
ᐅᑎᖅᑎᓛᓪᓗᓂᒋᑦ ᐅᓗᕆᐊᓇᖏᑦᑐᒧ ᐊᕙᑎᒧᓪᓗ ᐊᑦᑐᐃᔭᓐᖏᑦᑐᒧᑦ ᐃᓕᖅᑯᓯᖃᖅᑐᒧᑦ. ᓴᕕᕋᔭᔅᓴᓕᕆᔨᒃᑯᑦ 
ᐱᓕᕆᐊᖃᐃᓐᓇᕋᔭᖅᑐᑦ ᑲᔪᓰᓐᓇᖅᑐᓂᒃ ᓄᓇᐅᑉ ᐋᖅᑭᑦᑕᐅᕙᓪᓕᐊᓂᖓᓐᓂᒃ ᑕᐃᒪᓐᖓᓕᒫᖅ ᐅᔭᕋᓐᓂᐊᕝᕕᒃ 
ᐊᐅᓚᓂᖃᖅᑎᓪᓗᒍ. ᑕᒪᒃᑯᐊ ᐊᑐᑲᐃᓐᓇᖅᑕᕕᓃᑦ ᑐᔪᒥᕖᑦ ᓴᓇᔪᓄᑦ ᐲᔭᖅᑎᖅᑕᐅᓗᑎᒃ ᐊᑐᕋᔅᓴᐅᔪᓐᓃᕈᑎᒃ 
ᐅᑎᖅᑎᑕᐅᓗᑎᒃ ᖃᓪᓗᓈᓄᑦ. ᓯᐅᕋᖅᑕᕝᕖᑦ, ᐅᔭᕋᑦᑕᕝᕖᑦ, ᐊᑐᑲᐃᓐᓇᖅᑐᑦ ᐊᖅᑯᑏᑦ ᐊᓯᖏᓪᓗ ᓄᓇᐃᑦ 
ᐊᑦᑐᖅᑕᐅᔪᑦ ᑲᒪᒋᔭᐅᒐᔭᖅᑐᑦ ᓱᕋᐃᖁᓇᒋᑦ ᐊᕙᑎᐊᑕ ᓄᓇᒋᔭᖏᓐᓂᒃ ᐊᑐᕈᓐᓃᑐᐊᕈᑎᓪᓗ ᐃᓕᖅᑯᓯᖏᓄᑦ 
ᐅᑎᖅᑎᓐᓇᓱᐊᓪᓗᒋᑦ. ᐊᕙᑎᐅᑉ ᓴᐳᒻᒥᔭᐅᓂᖓ ᐅᓗᕆᐊᓇᖅᑐᖃᖏᓐᓂᖓᓄᓪᓗ ᖃᐅᔨᓴᐅᑏᑦ ᑲᔪᓯᓂᐊᖅᑐᑦ.  

1.10 ᐃᒪᓇᐃᑐᓐᓇᑐᐃᓇᕆᐊᓕᒃ ᓯᕗᓂᒃᓴᒥ ᐱᕙᓪᓕᐊᑎᑦᑎᓂᖅ 

ᐱᒋᐊᓕᕋᑕᕐᓂᕐᒥ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᐊᕿᒃᓯᒪᓂᖃᒃᐳᖅ ᓴᓇᔪᓐᓇᕐᓗᓂ ᐃᒪᓇᑎᖏ 3.5 
ᐅᖁᒪᐃᓂᕐᔪᐊᓂᒃ ᑕᒪᓐᓇᓕ ᐊᖏᓂᖅᓴᖅ ᓈᒪᒋᔭᐅᓯᒪᔪᖅ ᓴᓇᔭᒃᓴᖅ ᐊᕿᒃᓯᒪᓂᒃᓴᓕᐅᖅᑕᐅᓯᒪᕗᑦ ᒥᒃᓴᐅᓴᒃᑕᐅᓪᓗᓂ 
18 ᐅᖁᒪᐃᓂᕐᔪᐊᖃᕐᓗᓂ ᓴᕕᕋᔭᒃᓴᖅ. ᐊᕐᕌᒍᑕᒪᑦ ᓴᕕᕋᔭᒃᓴᓕᐅᕐᓂᐅᑉ ᖃᓄᑎᒋᐅᓂᖓ ᐊᔾᔨᒌᒍᓐᓂᖃᑦᑕᕈᓐᓇᖅᐳᖅ 
ᒪᑯᐊᖑᓂᖏᓄᑦ ᓂᐅᕕᑎᑦᑎᕖ ᖃᓄᐃᓕᖓᓂᖏᓄᑦ, ᓴᕕᕋᔭᒃᓴᐅᑉ ᓴᖖᒋᔫᓂᖓᓄᑦ ᐊᒻᒪᓗ ᓂᕆᐳᒋᔭᐅᖏᑦᑐᓂᒃ 
ᖃᓄᐃᑦᑐᖃᓕᕐᓂᖅᐸᑦ. ᓂᕆᐅᒋᔭᐅᕗᖅ ᐊᕿᒃᓱᐃᓂᖅ ᐊᖏᓂᖅᓴᓂᒃ ᓈᒪᒋᔭᐅᓯᒪᓗᑎᒃ ᓴᓇᔭᒃᓴᑦ ᐱᒋᐊᓚᕆᐊᖏᑕ 
ᓄᓇᕐᔪᐊᒥ ᓂᐅᕕᑎᑦᑎᕕᒃ ᒪᓕᒃᑕᐅᖁᔭᖏᑦ ᐱᐅᓯᒃᑲᓂᑐᐊᖅᐸᑦ. 

ᐃᓚᒋᔭᓗᓂ, ᓄᓇᓕᖃᕕᐅᔪᓂ ᕿᓇᔭᖕᓂᖅ ᑕᒪᒃᑯᓇᓂ ᐊᓂᒍᖅᑐᓂ ᒪᕐᕉᖕᓂ ᐊᕐᕌᒍᒡᓂ ᐱᔪᓐᓇᖅᓯᑎᑦᑎᓯᒪᕗᖅ 
ᕚᐸᓐᓛᓐᑯᓐᓂᑦ ᓇᓗᓇᐃᖅᓯᔪᓐᓇᖅᓯᑎᑕᐅᓪᓗᑎᒃ ᐃᓚᒃᑲᕐᓂᖓᓂᑦ ᓴᕕᕋᔭᒃᓴᖅ ᐅᔭᕋᒡᓂᐊᒐᒃᓴᖅ ᐊᔾᔨᒋᔫᔭᕐᒪᒍ, 
ᑐᖖᒐᕕᒋᓗᒋᑦ ᓄᓇᐅᑉ ᖄᖓᓂᑦ ᖃᐅᔨᓴᕈᑎᒃᓴᓕᐊᑦ, ᐊᔾᔨᓪᓗᐊᐸᓗᒋᖅᑯᔨᖕᒪᒋᑦ ᖁᕙᓯᖕᓗᑎᒃ-ᓴᖖᒋᓂᖏᑦ ᓴᕕᕋᔭᒃᓴᐅᑉ 
ᑕᐃᒪᓐᓇᓗᐊᖅ ᓴᕕᕋᔭᒃᓴᖅᑕᓕᐅᑉ ᓈᓴᐅᑎᖓ 1-ᒥ ᓄᓘᔭᖕᓂ. ᑕᒪᒃᑯᐊᖑᑎᓗᒋᑦ ᐊᓯᖏᑦ ᓴᕕᕋᔭᒃᓴᖅᑕᓖᑦ 
ᐱᓕᕆᐊᖑᑦᑎᐊᕐᓗᑎᒃ ᖃᐅᔨᓴᖅᑕᐅᑦᑎᐊᓚᐅᖏᒪᑕ, ᕚᐸᓐᓛᓐᑯᑦ ᓄᓇᓕᖃᕕᐅᔪᓂ ᕿᓇᔭᖕᓂᕐᒧᑦ ᐱᓕᕆᔪᑎᖏᑦ 
ᑎᒃᑯᐊᖅᓯᖕᒪᑕ ᐊᒃᓱᑲᓚᓗᒃ ᐱᑕᖃᑐᐃᓇᕆᐊᖃᕐᓂᖓᓂᑦ ᐃᓚᓕᐅᑎᒃᑲᓂᕋᔭᖅᑐᒥᑦ ᐱᕙᓪᓕᐊᑎᑦᑎᓂᕐᒧᑦ. 
ᐱᑕᖃᓕᖅᑎᓗᒍ ᐅᔭᕋᒡᓂᐊᕐᕕᒃ ᐊᒻᒪᓗ ᑕᒪᒃᑯᓄᖓᖓᔪᓂᒃ ᐊᐅᓪᓚᖅᑎᑦᑎᓂᕐᒧᑦ, ᐊᖅᑯᑎᓂᒃ, ᐊᒻᒪᓗ ᓄᓇᓯᐅᑎᑯᑕᑦ 
ᐊᖁᑎᖏᑕ ᐊᕿᒃᓱᖅᓯᒪᓂᖏᑕ ᐊᕿᒃᓯᒪᓂᖏᓐᓂᑦ ᐱᔭᕐᓂᖅᓯᕚᓪᓕᖅᑎᑦᑎᓂᐊᕐᒪᑦ ᑕᒪᓐᓇ ᓯᕗᓂᒃᓴᒥ 
ᐱᕙᓪᓕᐊᑎᑦᓂᕐᒥᑦ ᑕᒫᓂ ᓄᓇᓕᖃᕕᐅᔪᓂ. ᐊᒃᓱᐊᓗᒃ ᐊᖏᒡᓕᒋᐊᕈᑎ ᓴᓇᔭᒃᓴᒧᑦ ᐱᒋᐊᖅᑎᑦᑎᒐᔭᖅᐳᖅ 
ᐃᓚᒃᑲᓂᖓᓂᑦ ᕿᒥᕈᔭᐅᑲᓂᕆᐊᖃᕐᓂᖓᑕ ᐱᓕᕆᐊᖑᔪᑎᖓᓂᑦ.  

ᑎᑎᕋᒃᓯᒪᔪᖅ 2.0 ᓄᓇᓕᑦ ᐱᓕᕆᖃᑕᐅᓂᖑᑦ 

ᐱᓕᕆᐊᖑᔪᖃᐃᓇᓚᐅᕐᒪᑦ ᐊᒻᒪᓗ ᐊᒃᓱᑲᓚᒃ ᐊᐱᓴᑐᕆᐊᑐᖅᓯᒪᔪᖃᕐᓗᓂ ᐅᓄᖅᑐᓄᑦ ᓄᓇᓕᖕᓄᑦ ᐊᒻᒪᓗ 
ᐃᖃᓇᐃᔭᕐᕕᖕᓄᑦ ᑕᐃᑯᓂᖓ ᐱᔪᒪᓂᖃᒃᑐᓂᑦ ᑕᒪᑐᒥᖓ ᓴᓇᔭᒃᓴᒥᑦ. ᐱᓕᕆᖃᑕᐅᑎᑦᑎᓂᖅ ᐱᖃᓯᐅᔨᓯᒪᕗᖅ 
ᐃᓅᖃᑎᒋᓂᑦ, ᓄᓇᓕᖕᓂᒥᐅᑕᕐᓂᑦ, ᐊᒻᒪᓗ ᕿᑭᑦᑖᓗᖕᒥ ᐃᓄᐃᑦ ᑲᑐᔨᖃᑎᒋᖏᓂᑦ, ᓄᓇᕗᑦ ᒐᕙᒪᒃᑯᓂᑦ, ᐊᒻᒪᓗ 
ᒐᕙᒪᑐᖃᒃᑯᑦ ᑭᒡᒐᖅᑐᐃᔨᖏᓂᑦ. ᐱᑕᖃᓗᐊᖖᒍᐊᓚᐅᕐᒪᑦ ᓴᖖᒐᒃᓯᓂᕐᒥᑦ ᐃᓄᐃᑦ ᓄᓇᓕᖏᓐᓂᑦ ᖃᓂᒋᔮᓂᑦᑐᓂᑦ 
ᓴᓇᔭᒃᓴᐅᑉ ᓄᓇᖏᑕ.  

ᐃᓄᐃᑦ ᕿᑭᖅᑖᓗᖕᒥ ᖁᕕᐊᒋᔭᖃᕐᒪᑕ ᐱᒪᕆᒃᑐᓂᒃ ᐅᖃᐅᓯᒃᑯᑦ ᐱᓯᖁᓯᖅᑎᒎᖅᑐᓂᒃ. ᑕᒪᓐᓇ ᐱᖅᑯᓯᖅ 
ᐊᐅᓚᔭᐃᓯᒪᖕᒪᑦ ᕿᑭᖅᑖᓗᖕᒥ ᐱᓕᕆᖃᑕᐅᑎᑦᑎᓂᖓᓂᑦ ᑕᒫᓂᒥᐅᑕᕐᓂᑦ ᓄᓇᓕᖕᓂ. ᓴᓇᕕᖁᑎᓕᑦ ᓴᖖᒐᒃᓯᓯᒪᖕᒪᑕ 
ᐊᕿᒃᓱᐃᓪᓗᑎᒃ ᓇᔪᑎᓂᕐᒥᒍ ᑕᒫᓂ ᓄᓇᓕᖃᕕᐅᔪᓂ ᑕᒪᒃᑯᑎᒎᓇ ᑕᒪᓂᒥᐅᑕᐃᑦ ᓄᓇᓕᑦ ᑐᓴᐅᒪᑎᑦᑎᔨᑦ 
ᐃᖃᓇᐃᔭᖅᑎᖏᑎᒍ, ᑲᑎᒪᖃᑎᖃᒃᐸᒡᓗᑎᒡᓗ ᑕᐅᑐᖃᑦᑕᐅᑎᓗᑎᒃ ᓄᓇᓕᖕᓂᒥᐅᑕᐃᑦ ᐃᓚᒋᓗᒋᑦ ᐊᒻᒪᓗ 
ᕿᒥᕈᑎᑦᑎᕙᒡᓗᑎᒃ ᐅᔭᕋᒡᓂᐊᕐᕕᖕᒥᑦ ᐊᔪᕐᓇᖏᑐᐊᕋᖓᑦ. ᑕᐃᒪᓕ ᐅᖃᐅᓯᓪᓗᐊᑕᐅᓂᖓᓄᑦ ᐅᑭᐅᖅᑕᖅᑐᒥ ᕿᑭᒃᑖᓗᑉ 
ᓄᓇᓕᖃᕕᖏᓐᓂ ᐃᓄᒃᑎᑐᑦ, ᐅᓄᖅᑐᑲᓚᖕᓂᑦ ᓄᓇᓕᖃᕕᑦ ᐅᖃᓚᒍᓯᖃᐅᕐᒪᑕ ᕿᑭᖅᑖᓗᓕᒫᒥ, ᑐᓵᔨᖃᕐᓂᖅ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 9 ᓂ 24 

ᓄᓇᓕᖕᓂᒥᐅᑕᕐᒥᑦ ᐱᒪᕆᐅᓚᐅᖅᐳᖅ ᐃᑲᔪᓂᖃᓂᖓᓄᑦ ᑐᑭᓯᐊᔭᐅᑦᑎᐊᖅᑐᒥᒃ ᐋᔨᖃᑎᒋᒡᒍᑎᖃᕐᓇᕐᒪᑦ. ᐃᓘᓇᖏᓂᑦ 
ᐱᓕᕆᑎᓗᑕ, ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐅᓂᒃᑳᖅᓯᒪᔪᓂᑦ ᑎᑎᕋᒃᑐᖃᐸᓚᐅᖅᐳᖅ ᖃᓄᐃᑐᑐᐃᓇᕐᓂ ᑲᑎᒪᓂᕐᓂ 
ᐊᒻᒪᓗ ᐊᓯᖏᓂ ᓇᔪᕐᓗᒋᑦ ᐅᖃᖃᑎᒋᒍᑎᖃᕐᓂᕐᓂ. 

ᐊᕿᒃᑕᐅᔪᒪᔪᒥᒃ ᐱᓕᕆᐊᖑᓪᓗᐊᑕᖅᑐᖃᕋᓱᓚᐅᕐᒪᑦ ᑲᑎᒪᓂᕐᒥ, ᐅᓂᒃᑳᓕᐅᕐᓂᖅ ᐊᒻᒪᓗ ᐃᓚᒋᓕᐅᔾᔨᓂᖅ 
ᐱᖁᓯᑐᖃᒃᑯᑦ ᖃᐅᔨᒪᔭᐅᔪᓂᒃ ᓴᓇᔭᒃᓴᐃᑦ ᐊᕿᒃᓱᖅᓯᒪᓂᖏᓐᓄᐊᓗᒋᑦ ᐅᖃᖃᑎᒌᒡᓂᒃᑯᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᓄᓇᒥᑦ ᑭᒡᓕᖃᖏᒪᑦ ᐊᒻᒪᓗ ᐊᒃᓱᐊᓗᒃ ᐱᐅᓪᓗᓂ ᐱᓗᐊᖖᒍᐊᖅᑐᒥᒃ ᐃᓚᒋᓕᐅᔭᐅᑎᓗᒍ ᖃᐅᔨᓇᓱᐊᕐᓂᕐᒥ 
ᖃᐅᔨᓇᓱᐊᖅᑐᖃᒃᑎᓗᒍ ᐊᒻᒪᓗ ᑐᑭᓯᐊᓂᕐᒧᑦ.  

ᐃᓚᒋᓗᓂᐅᒃ, ᓄᓇᓕᖕᓂᑦ ᑐᖖᒐᓱᒃᑎᑕᐅᑦᑎᐊᕐᓂᖅ ᐊᒻᒪᓗ ᓂᕈᐊᒐᕆᔭᐅᓂᖅ ᐱᒻᒪᕆᐅᓚᐅᖅᐳᖅ ᐊᑐᐸᓕᐊᔪᓂ 
ᐃᓱᒪᒋᔭᐅᓂᖏᓄᑦ ᖃᐅᔨᓴᖅᑕᐅᓂᖏᓂ ᓴᓇᔭᒃᓴᑦ ᓂᕈᐊᖅᑕᐅᖓᕈᓐᓇᕋᔭᕐᓂᖏᓄᑦ ᓱᕐᓗ ᒪᑯᐊ ᐃᒃᐱᑭᑦᑐᕐᔪᐊᑉ 
ᕿᖖᒍᐊ, ᓄᓇᖓ ᑲᖏᖅᖢᒡᔪᐊᑉ ᑐᓚᒃᑕᕐᕕᖓᑕ, ᐅᒥᐊᕐᔪᐊᑉ ᐊᖅᑯᑎᖓ ᑕᐅᕙᓂ ᐃᓗᐃᓪᓕᐅᑉ ᐃᒪᖓᓂ ᐊᒻᒪᓗ 
ᐃᖃᓇᐃᔭᑦ ᑭᖑᕕᖅᑎᒋᒡᓂᖏᑕ ᐱᒋᐊᕐᕕᒃᓴᖏᓐᓂ. 

ᑭᖑᓂᖓᒍᑦ ᑎᑎᕋᒃᑕᐅᓂᖏᑕ ᓴᓇᔭᒃᓴᐅᑉ ᓇᓗᓇᐃᑯᑕᖏᑕ ᒪᒃᑯᓄᖓ ᐊᖏᓂᖅᓴᓄᑦ ᓴᓇᔭᒃᓴᓄᑦ, ᐱᑕᖃᓚᐅᕐᒪᑦ 
ᐅᓄᖅᑐᑲᓛᓗᖕᓂᑦ ᐱᓕᕆᑎᖃᑦᑕᐅᑎᔪᑎᓂᒃ ᐅᓄᖅᑐᓂ ᒐᕙᒪᒃᑯᓂ ᑭᒡᒐᖅᑐᐃᔨᓂ ᑕᒪᒃᑭᖏᓂ ᒐᕙᒪᑐᖃᒃᑯᓂ ᐊᒻᒪᓗ 
ᓄᓇᕗᑦ ᒐᕙᒪᖏᓂ, ᓄᓇᓕᖃᕕᖕᒥ ᐃᓄᐃᑦ ᑲᑐᔨᖃᑎᒋᖏᓂ ᐊᒻᒪᓗ ᐊᓯᖏᓂ ᐱᔪᒪᓂᖃᒃᑐᓂ ᐱᓕᕆᖃᑕᐅᔪᓂ 
ᐃᒻᒥᒃᑰᖓᓗᑎᒃ ᑲᑎᒪᖃᑎᒋᔭᐅᕙᓚᐅᖅᑐᓂ, ᑲᑎᒪᓯᓈᖅᐸᒡᓗᑎᒃ ᐃᓕᓴᓯᓐᓈᕐᓗᑎᒃ ᐊᒻᒪᓗ ᑎᑎᕋᒃᓯᒪᔪᓂᒃ 
ᐃᓱᒪᒃᓲᑕᐅᓕᖅᑎᔪᑎᓂᒃ. ᑕᒪᒃᑯᑎᒎᓇ ᐱᓕᕆᓇᓱᐊᕐᓂᒃᑯᑦ ᐃᓘᓇᓂ ᑐᑭᓯᓂᖅ ᑕᒪᑐᒥᖓ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᐊᒻᒪᓗ ᐃᒪᓇᐅᔪᓐᓇᕐᒪᑦ ᐊᐅᓚᔭᐃᓂᖓ ᐊᒃᓱᑲᓪᓛᓗᒃ ᑐᑭᓯᓇᖅᓯᕙᓪᓕᐊᑦᑎᐊᕐᒪᑕ.   

ᑎᑎᕋᒃᓯᒪᔪᖅ 3.0 ᓴᓇᔭᐅᔪᒪᔫᑉ ᓇᒦᓐᓂᕆᔭᖓ  

3.1 ᓄᓇᐅᑉ ᐃᓕᖅᑯᓯᕆᔭᖓ 

ᓄᓇᐅᑉ ᑕᑯᔅᓴᕈᖅᓯᒪᓂᖓ ᓴᕕᕋᔭᔅᓴᖃᓐᓂᖏᑕᓗ ᓄᓇᖏᑦ ᓄᓘᔮᑉ ᐊᕙᑎᖏᒍᑦ ᐊᑦᑐᐊᔪᑦ ᐅᐊᑦᑎᐊᕈ 
ᓯᒻᒥᖃᖃᑦᑕᓐᓂᕕᓂᐊ ᐅᓪᓗᒥᒧᑦ ᓯᒻᒥᖃᓐᓂᕆᔭᖓᓄᓪᓗ ᕿᑭᖅᑖᓘᑉ ᐅᐊᖕᓇᖓ. ᓄᓇᐅᑉ ᐅᔭᕋᖏᑦ 
ᐃᓕᖅᑯᓯᖃᒐᔪᑦᑐᑦ ᐃᖅᑲᒻᒥᐅᑕᕕᓂᐅᓂᖏᓂᒃ ᓯᒻᒥᐅᑉ ᐊᓂᐊᔭᖏᑦ ᑰᖏᑕᓗ. ᕿᑭᖅᑖᓘᑉ ᐅᐊᖕᓇᖓᑕ ᐅᔭᕋᖏᑦ 
ᐃᓚᖃᖅᑐᑦ ᓄᓘᔮᑉ ᓄᓇᖏᓐᓂᒃ ᐊᓂᐊᓂᑯᑦ ᓄᓇᐅᑉ ᖄᕈᑎᓂᕕᓂᐊᑕ ᐅᔭᕋᕈᓐᓂᕕᓂᐊᓂᒃ ᖃᓪᓗᓈᑎᑐᑦ 
ᑕᐃᒍᖅᑕᖅ ᑲᒥᑎᐅᑉ ᑎᕆᔅᓯᐅᑎᖓ, ᐅᔭᕋᖏᑦ ᐊᔾᔨᒌᓐᖏᑦᑐᑦ ᐃᓚᖏᑦ ᑲᑕᓐᓂᑯᑦ ᕿᖅᓱᖅᑲᑦ ᐊᒻᒪᓗ 
ᓄᓇᒦᓐᖔᓐᓂᑯᑦ ᐊᐅᒪᓪᓗᑎᒃ. ᐊᑯᓐᓂᖅᓱᖅᑐᓂᒃ ᖃᐃᖅᓱᖃᖅᐸᒃᖢᑎᒃ ᐅᔭᕋᑐᐃᓐᓇᓂᒃ ᕿᖅᓱᖃᓐᓂᑯᓂᓪᓗ. 
ᑕᒪᒃᑯᐊ ᖃᖅᑲᖏᑦ ᑲᓇᓐᓇᖓᓃᑦᑐᑦ ᐃᑦᑕᓐᓂᑦᑑᕗᑦ 540 ᒥᓕᐊᓐ ᐊᕐᕌᒍᓄᑦ ᓇᐸᓇᓱᒋᔭᐅᔪᑦ, ᑕᒪᒃᑯᐊ 
ᓇᑎᓐᓇᐅᓂᖏᑦ ᐱᖓᓐᓇᖓᒍᑦ ᐃᒻᒪᖄ 240-540 ᒥᓕᐊᓐ ᐊᕐᕌᒍᓄᑦ ᓴᖅᑭᔮᕋᓱᒋᓪᓗᓂᒋᑦ.  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐃᓂᓪᓚᖓᔪᖅ ᐅᑭᐅᖅᑕᖅᑑᑉ ᐊᒡᒍᖅᓯᒪᓂᐊᒍᑦ. ᓯᓚᖓ ᐸᓂᐅᔭᖅᑐᖅ ᒪᖁᒐᔪᓗᐊᕋᓂ 
ᓄᓇᖏᑕᓗ ᖁᐊᖑᐃᓐᓇᓐᓂᖓ ᑲᔪᓰᓐᓇᖅᓯᒪᓪᓗᓂ ᑎᑭᐅᒪᔪᖅ ᐊᒻᒧᑦ 500 ᒦᑕᒥᒃ, ᐊᐅᒃᐸᓐᓂᖓᑕ ᖄᐹᖓ 2 
ᒦᑕᓪᓗᐊᖅ ᐱᕈᖅᑐᖃᐅᓐᓂᐅᓪᓗᓂ. ᓯᓚᐅᑉ ᓂᒡᓚᓱᒐᔪᓐᓂᖓ ᕿᑭᖅᑖᓘᑉ ᐅᐊᖕᓇᖓᓂ, ᑲᑎᖃᓯᐅᑎᓪᓗᒍ ᓄᓇᐅᑉ 
ᖁᐊᖑᐃᓐᓇᓐᓂᖓ, ᑕᑯᔅᓴᕈᐃᓲᖅ ᓄᓇ ᒪᓐᖑᑦᑎᓪᓗᒍ ᑰᑲᐃᓐᓇᓐᓂᒻᒥᒃ ᔫᓂᒥᒃ ᓯᑎᐱᕆᒧᑦ. ᑕᒪᒻᒥᒃ ᑰᑦ ᑯᕈᖏᓪᓗ, 
ᐊᖏᓛᓪᓚᕇᑦ ᐃᓚᐅᓇᑎᒃ, ᖁᐊᓲᑦ ᐃᒪᖃᕈᓐᓃᖅᖢᑎᒃ ᐅᑭᐅᓪᓚᕆᒃᑯᑦ. ᐅᖅᑰᓯᒐᔪᖏᓐᓂᖓ ᒪᓕᒃᖢᒍ ᐃᔾᔪᖓᑕᓗ 
ᐸᓂᖅᓴᕋᐃᓐᓂᖓᓄᑦ, ᐱᕈᖅᑐᖏᑦ ᐊᖏᓗᐊᓐᖏᓚᑦ ᓄᓇᐅᓪᓗ ᐃᒪᖅᓱᖏᑦ ᐊᖏᔫᓪᓗᑎᒃ. ᑕᒪᓐᓇ ᓄᓇᖓ 
ᐊᕙᑖᓂᑦ ᐊᒥᓲᔪᓄᑦ ᑕᓯᓐᓄᑦ ᑰᓐᓄᑦ ᑰᕈᓄᓪᓗ ᓴᖅᑭᔮᖅᑎᑦᑎᕗᖅ.  

ᓄᓇᖓ ᐅᑭᐅᖓᒍᑦ ᑕᐅᕕᔾᔪᐊᖅᑎᓪᓗᒍ ᐅᓪᓗᓕᒫᐸᓗᒃ ᑖᓲᖅ ᑎᑭᐅᒪᑲᓴᒃᖢᓂ 24-ᓄᑦ ᐃᑲᕐᕋᓄᑦ ᓄᕕᐱᕆᒥᑦ 
ᔮᓐᓄᐊᕆᒧᑦ ᒪᕐᕉᓐᓄᑦ ᐃᑲᕐᕋᓪᓗᐊᓄᑦ ᑖᓐᖏᑲᐃᓐᓴᖅᖢᓂ. ᐅᑭᐅᓪᓚᕆᒃᑯᑦ ᓇᐹᖅᑐᖃᖏᓐᓂᑯᐊᓄᑦ ᓄᓇᖓ 
ᐊᐳᑖᓗ ᐸᓐᓇᑰᓂᖅᓴᐅᓂᖓᓄᑦ ᐱᖅᓯᒐᔪᑦᑐᖅ, ᐃᓚᖓ ᑕᑯᔅᓴᐅᓐᖏᑦᑎᐊᓲᖑᓪᓗᓂ. ᐊᐃᑉᐸᖔᖓᒍᑦ ᒪᐃᒥᑦ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐋᒡᒐᓯᒧᑦ ᖃᐅᒪᐃᓐᓇᖅᐸᒃᖢᓂ ᖁᐊᖃᑦᑕᕈᓐᓃᖅᖢᓂ ᓯᓚᖓ ᔪᓂᒥᑦ ᐊᒡᒐᓯᐅᑉ ᓄᓐᖑᐊᓄᑦ. ᑕᖅᑭᖏᑦ ᔪᓚᐃ 
ᐊᒡᒐᓯᐅᓪᓗ ᒪᖁᒐᔪᓛᖑᓪᓗᑎᒃ. ᓯᑎᐱᕆᒥᑦ ᓄᕕᐱᕆᒧᑦ, ᖃᐅᒪᓂᖓ ᓂᒡᓚᓱᓐᓂᖓᓗ ᐊᖅᐸᓯᓕᖅᐸᓪᓕᐊᓪᓗᓂ, 
ᐅᒃᑐᐱᕆᐅᑉ ᕿᑎᖅᐸᓯᐊᒍᑦ ᖁᐊᖅᐸᓪᓕᐊᖏᓐᓇᓕᖅᖢᓂ. ᑕᒪᓐᓇ ᐊᐱᒋᐊᓐᓂᖓ ᑕᒪᑐᒪᓂ ᓴᖅᑭᒐᔪᒃᖢᓂ 
ᑕᖅᑭᖓᓐᓂᒃ.  

ᓯᓚᐅᑉ ᐱᐅᓂᖓ ᓈᒻᒪᑦᑎᐊᖅᑐᑦ ᓂᐱᑭᑦᑑᓪᓗᓂᓗ ᐅᔭᕋᓐᓂᐊᕝᕕᔅᓴᐅᑉ ᓄᓇᖓ ᐊᔾᔨᑐᐃᓐᓇᖓ ᐃᓄᑭᑦᑑᑉ 
ᓄᓇᖏᑎᑐᑦ. ᑕᒪᒃᑯᐊ ᐃᒪᖏᑦ ᑰᖏᓪᓗ ᓄᓘᔮᑉ ᐊᕙᑖᓂ ᓇᓗᓇᐃᓯᕗᑦ ᐃᒪᖓ ᐃᓚᖃᓐᓂᖓᓐᓂᒃ ᐊᒃᓯᔭᓐᒥᒃ, 
ᐊᓘᒥᓇᒥᒃ ᓴᕕᕋᔭᔅᓴᒥᓪᓗ. ᖄᒃᑲᓐᓂᐊᒍᑦ, ᐊᖏᔪᓂᒃ ᓄᖑᓴᖅᓯᒪᔪᑦ ᓄᓇᕕᓃᑦ ᐃᓱᖅᑎᑦᑎᐸᓗᒃᖢᑎᒃ ᐃᒪᖓᓐᓂᒃ. 
ᑕᒪᒃᑯᐊ ᐃᓚᖏᑦ ᖃᐅᔨᓴᖅᑕᑦᑕ ᐃᒥᖏᑦ ᐃᓚᖃᖅᖢᑎᒃ ᒪᒪᖏᔾᔪᑎᐊᓂᒃ, ᐊᒻᒪᑦᑕᐅᖅ ᐅᖁᒪᐃᑦᑐᑦ ᓴᕕᕋᔭᑦ ᓲᓪᓗ 
ᑳᑦᒥᐊᒻ ᒨᑯᕆᓗ ᐱᑕᖃᓐᓂᖓᓐᓂᒃ ᐃᓚᖓᒍᑦ ᖁᕙᓯᓐᓂᖅᓴᐃᑦ ᑲᓇᑕᐅᑉ ᖃᓂᒪᖃᑦᑕᐃᓕᒪᔪᓕᕆᔨᖏᑕ 
ᓇᓗᓇᐃᖅᓯᒪᔭᖏᓐᓂᒃ.  

3.2 ᐆᒪᔪᑦ ᖃᓄᐃᑦᑑᓂᕆᔭᖏᑦ 

ᐱᕈᖅᑐᖏᑦ ᐅᓄᓗᐊᕌᓗᓐᖏᓚᑦ ᑕᑉᐸᐅᓇ ᐅᔭᕋᓐᓂᐊᕝᕕᒋᔪᒪᔭᑦᑕ ᓄᓇᖁᑎᖏᒍᑦ ᐊᔾᔨᖃᑐᐃᓐᓇᖅᖢᑎᓪᓗ 
ᑕᒪᒃᑯᓂᖓ ᐱᕈᖅᑐᓂᒃ ᑕᑯᔅᓴᐅᓲᖑᔪᓂᒃ ᐅᑭᐅᖅᑕᖅᑑᑉ ᓄᓇᖁᑎᖏᓐᓂᒃ. ᓄᓇᖁᑎᖏᓐᓂᒃ ᑲᓇᑕᒥ 
ᓇᓗᓇᐃᖅᑕᐅᓯᒪᔪᓂᒃ “ᓄᖑᓕᖅᑐᑦ” ᓇᓂᓯᔪᖃᓚᐅᓐᖏᓚᖅ ᐊᕝᕕᐊᕈᑎᐅᒐᔭᖅᑐᒥᒃ. 

ᓄᓇᒥᐅᑕᑦ ᐆᒪᔪᑦ ᒥᖅᑯᓖᑦ ᓄᓇᖏᓂᑦ ᐃᓚᖃᖅᑐᑦ ᑐᑦᑐᖏᑕ ᕿᑭᖅᑖᓘᑉ ᐅᐊᓐᓇᖓᑕ, ᐊᒪᕈᑦ, ᑎᕆᒐᓂᐊᑦ 
ᑲᔪᖅᑐᓪᓗ, ᑎᕆᐊᑦ, ᐅᑲᓖᑦ ᐊᕕᓐᖓᐃᓪᓗ. ᑕᕆᐅᑉ ᐳᐃᔨᖏᑦ ᐅᓄᓐᓂᖅᓴᒻᒪᕇᑦ ᑕᕆᐅᖓᒍᑦ, ᐃᓚᖃᖅᖢᑎᒃ 
ᓇᓄᓐᓂᒃ, ᑐᒑᓖᑦ ᕿᓚᓗᒐᑦ, ᖃᐅᓪᓗᖅᑖᑦ, ᐊᕝᕖᑦ, ᐊᔾᔨᒌᖏᑦᑐᑦ ᓇᑦᑏᑦ, ᐊᐃᕖᓪᓗ. ᐋᓪᓗᖃᓚᐅᓲᖅ ᐊᒻᒪᓗ 
ᐊᓯᖏᓐᓂᒃ ᐊᕝᕕᓂᒃ ᓲᓪᓗ ᑎᑳᒡᒍᑦ.  

ᕿᑭᖅᑖᓘᑉ ᐅᐊᖕᓇᖏᑕ ᑐᒃᑐᖏᑦ ᒪᓕᒃᑲᒥᒃ ᐊᕐᕌᒍᓄᑦ ᑲᐃᕙᑕᒥᓂᒃ ᐅᓪᓗᒥᐅᔪᖅ ᕿᒪᕉᑎᓯᒪᓂᖅᓴᐃᑦ ᓄᓇᖏᓐᓂᒃ 
ᐅᓄᓐᓂᖏᑦ ᒪᓕᒃᖢᑎᒃ ᑲᐃᕙᑕᖏᓄᑦ ᓄᓇᖏᓐᓂᒃ ᐃᓗᐊᒍᑦ 60- 70-ᐊᕐᕌᒍᓄᑦ ᐅᑎᖅᑕᖅᖢᑎᒃ. ᑭᖑᓪᓕᖅᐹᖅ 
ᑐᒃᑐᖃᓪᓚᕆᓐᓂᕕᓂᖓ ᐊᕐᕌᒍᖏᒍᑦ 1980 – 2000-ᒧᑦ, ᕿᒪᕉᑎᓯᒪᓂᑰᓪᓗᑎᒃ ᓄᓇᖏᓐᓂᒃ ᑕᐃᔅᓱᒪᓂ 1940 
ᐊᕐᕌᒍᖁᑎᖏᓐᓂᒃ. ᓂᕆᐅᒋᔭᐅᕗᑦ ᒪᓕᒃᖢᒋᑦ ᐊᑐᖅᓯᒪᓂᑯᖏᑦ ᑐᒃᑐᐃᑦ ᐊᕐᕌᒍᒐᓴᓄᑦ ᐅᑎᔾᔮᕋᓱᒋᔭᐅᓐᖏᑦᑐᑦ 
ᓄᓘᔮᓐᓄᑦ. ᑭᓯᐊᓂᓕ, ᑕᑯᔅᓴᕈᖅᓯᒪᔪᑦ ᓇᓗᓇᐃᕈᑎᑦ ᓄᓇᓕᒫᖏᒍᑦ ᑐᑦᑐᖃᓲᖑᓂᖓᓂᒃ ᓇᒥᑐᐃᓐᓇᖅ. ᐃᓚᖏᑦ 
ᑐᒃᑐᖏᑦ ᓅᑦᑕᕋᓗᐊᖅᖢᑎᒃ ᐊᐅᔭᒃᑯᑦ ᐅᑭᐅᒃᑯᓪᓗ, ᕿᑭᖅᑖᓘᑉ ᑐᒃᑐᖏᑦ ᐅᐊᖕᓇᖓᓂ ᓅᑦᑕᖅᑎᐅᓐᖏᑦᑐᑦ 
ᐊᑐᖅᑕᒥᑕ ᓄᓇᖏᓐᓂᒃ ᓇᓂᔭᔅᓴᐅᓲᖑᓪᓗᑎᒃ ᐊᑐᖅᑕᐅᔪᒪᔪᑦ ᓄᓇᖏᒍᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᐅᔪᒪᔫᑉ ᓄᓇᖏᒍᑦ.  

ᑎᑭᑦᑕᖅᑐᑦ ᑎᖕᒥᐊᑦ ᑕᑯᔭᐅᑦᑕᖅᑐᑦ ᓄᓘᔮᑉ ᓄᓇᖏᓐᓂᒃ ᐃᓚᖃᖅᑐᑦ ᑲᖑᓐᓂᒃ, ᒥᑎᓐᓂᒃ, ᖃᖅᓴᐅᓂᒃ, ᐊᒻᒪᓗ 
ᑲᔾᔨᖅᑑᑦ. ᓂᕿᑐᖅᑏᑦ ᑎᖕᒥᐊᑦ ᐃᓚᖃᖅᑐᑦ ᑳᔫᓂᒃ, ᑭᒡᒐᕕᐊᔾᔪᑦ, ᖃᐅᓪᓗᖅᑕᑦ ᑭᒡᒐᕖᑦ, ᐅᒃᐱᔾᔪᐊᓪᓗ. ᐅᓄᓗᐊᕋᑎᒃ 
ᓴᖅᑭᔮᖏᓐᓇᖅᑐᑦ ᖁᐸᓄᐊᑦ ᐊᒻᒪᓗ ᓯᒡᔭᕆᐊᑦ ᐅᔾᔨᕆᔭᐅᕙᒃᑭᓪᓗᑎᒃ. ᑕᒪᑐᒨᓇ ᐃᒪᖏᒍᑦ ᖃᐅᔨᓴᖅᑕᐅᒐᒥᒃ 
ᑎᖕᒥᐊᖏᑦ ᑕᕆᐅᒻᒥᐅᑕᑦ ᐊᒥᓲᕗᑦ ᐃᓚᖃᖅᖢᑎᒃ ᐊᒃᐸᓂᒃ ᐊᔾᔨᒌᖏᑦᑐᓂᓪᓗ ᓇᐅᔭᐃᑦ ᑎᖕᒥᐊᖁᑎᖏᓐᓂᒃ.  

ᒪᕐᕈᓪᓗᐊᑖᒃ ᐃᖃᓗᖁᑎᖏᑦ ᐃᒥᖏᒍᑦ ᓄᓇᐅᑉ: ᐃᖃᓗᑦ ᐃᖃᓗᒐᕋᓛᓪᓗ ᐃᓄᒃᑎᑐᑦ ᓄᑎᓪᓗᐊᔾᔪᐃᑦ. ᑕᒪᒃᑯᐊ ᑕᓰᑦ 
ᖃᓂᒋᔮᒍᑦ ᓄᓘᔮᑉ ᓄᓇᖏᑕ ᐃᖃᓗᖃᐅᖅᑐᑦ ᑎᓱᔪᐃᑦᑐᓂᒃ, ᑭᓯᐊᓂ ᐃᓚᖏᑦ ᑕᓰᑦ ᐃᖃᓗᖃᐅᖅᑐᑦ 
ᐅᑎᖅᑕᕋᖅᑐᓂᒃ ᐱᓗᐊᖅᑐᒥᒃ ᐃᒃᐱᑭᑦᑐᔾᔪᐊᑉ ᓄᓇᖏᓐᓂᒃ ᐊᒻᒪᑦᑕᐅᖅ ᑕᓯᑯᑖᑉ ᐃᖃᓗᖏᑕ ᖃᓂᔅᓴᖅᑐᑦ 
ᓄᓇᓯᐅᑎᑯᑖᑉ ᐊᖅᑯᑎᔅᓵᓄᑦ. ᑕᒪᒃᑯᐊ ᑕᕆᐅᑉ ᐃᖃᓗᖏᑦ ᐊᔾᔨᒌᓐᖏᑦᑐᑦ ᖃᐅᔨᔭᐅᓯᒪᔪᑦ ᐃᖃᓗᐃᑦ, ᑲᓇᔪᑦ, 
ᐃᖅᑲᒻᒥᐅᑕᓪᓗ ᐃᖃᓗᖏᑦ ᐃᒃᐱᑭᑦᑐᔾᔪᐊᒥᑦ, ᐊᒻᒪᓗ ᐃᖃᓗᐃᑦ, ᑲᓇᔪᑦ, ᐆᒐᓪᓗ ᕿᓐᖑᐊᑉ ᑕᕆᐅᖁᑎᖏᓐᓂᒃ.  

3.3 ᐃᓅᖃᑎᒌᑦ-ᑮᓇᐅᔭᓕᐅᕈᑎᑦ ᐃᓕᖅᑯᓯᖏᑦ  

ᕿᑭᖅᑖᓘᑉ ᐊᒡᒍᖅᓯᒪᓂᐊ ᓄᓇᕘᒥᑦ ᐊᖏᔪᒥᒃ ᑕᑯᔅᓴᐅᑦᑎᐊᖅᑐᒥᓪᓗ ᐃᑦᑕᓐᓂᓴᕕᓂᓐᓂᒃ ᓱᓇᒃᑯᑖᖃᖅᐳᖅ ᐃᓚᖏᑦ 
ᐃᒻᒪᑐᖄᓗᒃ ᐊᑐᖅᑕᐅᓂᑯᑦ. ᐅᓄᖅᑑᕗᑦ ᐃᑦᑕᓐᓂᓴᖃᕝᕖᑦ ᑕᒪᐃᓐᓂᒃ ᒥᑭᑦᑐᑦ ᐊᖏᔫᔪᓪᓗ, ᐱᓗᐊᖅᑐᒥᒃ ᓄᓇᖏᑕ 
ᐊᕙᑖᒍᑦ ᕿᓐᖑᐊᑉ ᐊᒻᒪᓗ ᐃᒃᐱᑭᑦᑐᔾᔪᐊᖅ ᑐᓚᑦᑕᕝᕕᔅᓴᖏᑕ ᓄᓇᖏᒍᑦ ᑭᓯᐊᓂᑦᑕᐅᖅ ᐃᓚᖏᑕ ᓄᓇᓯᐅᑎᑯᑖᑉ 
ᐊᖅᑯᑎᔅᓴᖏᒍᑦ ᐱᑕᖃᐅᕆᓪᓗᑎᒃ ᐃᓄᓐᓄᑦ ᐊᑐᖅᑕᐅᓂᑰᔪᑦ.  

ᑖᒃᑯᐊ ᑕᓪᓕᒪᑦ ᓄᓇᓖᑦ ᕿᑭᖅᑖᓘᑉ ᐅᐊᖕᓇᖓᓂᑦ ᖃᓂᔅᓴᓛᖑᔪᑦ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᒧᑦ, 
ᑎᑎᖅᓯᒪᓪᓗᑎᒃ ᒪᓕᒃᖢᒍ ᖃᓪᓗᓈᑦ ᑕᐃᒎᓯᖏᑦ, ᐃᓚᖃᖅᑐᑦ ᐃᒃᐱᐊᔾᔪᒻᒥᑦ (280 km), ᑲᖏᖅᑐᒑᐱᒃ (415 km), 
ᓴᓂᕋᔭᒃ (192 km), ᐃᒡᓗᓕᒃ (155 km), ᒥᑦᑎᒪᑕᓕᓪᓗ (160 km). ᐊᑐᓂᑦ ᓄᓇᓖᑦ ᐅᖓᓯᑦᑐᒃᑯᑦ ᐃᓅᖃᑎᒌᒥᒍᑦ, 
ᑮᓇᐅᔭᓕᐅᕈᑎᒥᒍᑦ ᐊᕙᑎᖓᓄᓪᓗ ᐊᑦᑐᐊᓂᓖᑦ ᓄᓘᔮᑉ ᓄᓇᖁᑎᒋᔭᖏᓐᓄᑦ. ᐊᒥᓲᔪᓄᑦ ᓄᓇᓕᓐᓂᑦ 
ᐃᒡᓗᖃᑎᒌᖑᔪᓄᑦ, ᓂᕿᑐᖃᒥᓂᒃ ᐊᖑᓇᓱᓐᓂᖏᑦ ᓱᓕ ᐅᓪᓗᒥᒧᑦ ᐊᑐᖅᑕᖅ ᐃᑲᔫᑎᓪᓗᑎᓪᓗ ᐃᓅᓯᖏᓐᓄᑦ, 
ᑎᒥᖓᒍᑦ ᐃᓅᖃᑎᖃᐅᓯᖏᒍᓪᓗ. ᑕᒪᐃᓐᓂᒃ ᓄᓇᓕᐅᔪᓂᒃ, ᑐᒃᑐᑦ, ᓇᑦᑏᑦ ᐃᖃᓗᐃᓪᓗ ᓂᕿᓪᓗᐊᑕᕆᔭᐅᕗᑦ. 
ᖄᒃᑲᓐᓂᐊᒍᑦ, ᐊᐃᕖᑦ ᓂᑭᓪᓗᐊᑕᕆᔭᐅᕗᑦ ᓴᓂᕋᔭᒻᒥᑦ ᐃᒡᓗᓕᒻᒥᓪᓗ, ᑐᒑᓖᑦ ᕿᓚᓗᒐᑦ ᓂᕿᓪᓗᐊᑕᕆᔭᐅᓪᓗᑎᒃ 
ᐃᑉᐱᐊᔾᔪᒻᒥᐅᓄᑦ, ᒥᑦᑎᒪᑕᓕᒻᒥᐅᓄᓪᓗ, ᐃᓚᖓᒍᓪᓗᑦᑕᐅᖅ, ᑲᖏᖅᑐᒑᐱᒻᒥᑦ.  

ᑖᓐᓇ ᓄᓇᒧᑦ-ᑐᓐᖓᔪᖅ ᑮᓇᐅᔭᓕᐅᕈᓯᖅ ᐊᖏᓛᖑᖃᑕᐅᔪᖅ ᐃᓅᓯᖃᐅᑎᒋᔭᐅᔪᓂᒃ ᐊᓐᓇᐅᒪᔾᔪᑎᔅᓴᖏᓄᑦ 
ᐃᓄᖏᑕ ᕿᑭᖅᑖᓘᑉ ᐅᐊᖕᓴᖓᓂ. ᐊᖑᓇᓱᓐᓂᖅ ᓄᓇᖓᓂᒃ ᑕᕆᐅᖓᓂᓪᓗ ᑕᐅᑐᓐᖑᐊᖅᑕᒃᑯᑦ ᐃᓱᒪᒋᔭᐅᓯᒪᕗᖅ 
ᐃᒻᒪᖄ ᓂᕿᓂᒃ ᐊᑭᖃᓪᓗᐊᕋᔭᓐᖑᐊᖅᑐᑦ ᐊᑯᓐᓂᐊᒍᑦ $12 ᐊᒻᒪᓗ $20 ᒥᓕᐊᓐ ᑖᓚᓂᒃ ᐅᐊᖕᓇᐃᓐᓇᖓᓄᑦ. 
ᑕᒪᓐᓇ ᐱᓕᕆᐊᖑᔪᓄᑦ ᐊᑦᑎᒋᓂᓪᓗᐊᖓ ᐃᓱᒪᒋᔭᐅᓯᒪᓪᓗᓂ ᐊᑕᐅᑦᑎᒧᑦ ᐃᖅᑲᓇᐃᔭᖅᑎᑕᐅᒍᑎᒃ 350-ᓗᐊᓂᒃ 
ᐃᖅᑲᓇᐃᔮᓪᓚᕆᓂᒃ ᐅᓪᓗᓕᒫᒧᑦ ᐊᖑᓇᓱᑉᐸᑦᑐᑦ ᐱᓕᕆᔭᖏᓄᑦ.   

ᖄᒃᑲᓐᓂᐊᒍᑦ, ᐃᓄᖏᑦ ᐊᒡᒍᖅᓯᒪᓂᐊᑕ ᑮᓇᐅᔭᓕᐅᖃᓯᐅᑎᓲᑦ ᓂᐅᕐᕈᑎᖃᖅᖢᑎᒃ ᓴᓇᐅᒐᒥᓂᒃ ᒥᖅᓱᖅᑕᒥᓂᓪᓗ, 
ᐃᖅᑲᓇᐃᔮᒃᑯᑦ, ᐊᔾᔨᒌᖏᑦᑐᒃᑯᓪᓗ ᒐᕙᒪᒃᑯᓐᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᔪᖅᓴᖅᑐᓕᕆᔾᔪᑏᑦ. ᑕᒪᒃᑯᐊ ᐃᒻᒥᒃᑯᑦ 
ᑮᓇᐅᔭᓕᐊᖏᑦ ᐃᓄᖏᑕ ᑕᓪᓕᒪᑦ ᓄᓇᓖᑦ ᑎᑭᐅᒪᐸᓗᖃᑦᑕᖅᑐᖅ $83 ᒥᓕᐊᓐ ᑖᓚᒧᑦ ᐊᕐᕌᒍᑕᒫᖅ.  

ᐃᓄᖏᑦ ᕿᑭᖅᑖᓘᑉ ᐅᐊᖕᓇᖓᓂᑦ ᐊᖏᔪᒻᒪᕆᒻᒥᒃ ᐃᓅᓯᒥᒍᑦ ᐃᓕᖅᑯᓯᒥᒍᓪᓗ ᐊᓯᓪᔨᓪᓚᕆᒃᓯᒪᔪᖅ ᖁᓕᐅᑦᑕᖅᑐᑦ 
ᐊᕐᕌᒍᐃᑦ ᑕᑯᓪᓗᒋᑦ. ᐱᓗᐊᖅᑐᒥᓪᓗ, ᐱᒋᐊᖅᑎᑕᐅᓂᑯᑦ ᓲᓪᓗ ᐃᓕᓐᓂᐊᕆᐊᖅᑎᑕᐅᓂᕕᓂᖏᑦ ᓱᕈᓯᑦ, 
ᐊᑦᑐᐃᓯᒪᒻᒪᑕ ᐃᓚᒌᑦ ᐃᓚᒌᑦᑎᐊᕈᓯᖏᓐᓂᒃ ᑕᒪᓐᓇᓗ ᐱᖃᓯᐅᑎᓪᓗᓂᐅᒃ, ᐃᓅᖃᑎᒌᑦᑎᐊᖅᑐᑦ 
ᑲᑎᓐᖓᑦᑎᐊᓐᓂᖓ.  ᐃᓐᓇᑐᖃᐃᑦ ᐃᓚᐅᕙᓪᓕᐊᕗᑦ ᓄᓇᓕᐅᑉ ᐊᐅᓚᓂᖏᒍᑦ ᐊᔭᐅᕆᓂᒻᒥᓪᓗ ᐃᓄᓪᓚᕇᑦ 
ᐃᓕᖅᑯᓯᕕᓂᖏᓐᓂᒃ ᐃᓕᓴᐃᕙᓪᓕᐊᓕᖅᖢᑎᒃ ᒪᒃᑯᓐᓂᖅᓴᐅᔪᓂᒃ. ᐊᑕᐅᑦᑎᒃᑯᑦᑕᐅᖅ, ᒪᑯᓐᓂᖅᓴᐃᑦ ᐃᓄᐃᑦ 
ᓵᓐᓂᖅᓴᐅᕙᓪᓕᐊᓪᓗᑎᒃ ᖃᓪᓗᓈᑦ ᐱᖁᑎᖏᓄᑦ ᐃᓅᓯᖏᓄᓪᓗ ᑮᓇᐅᔭᓕᐅᖅᑎᓄᑦ ᓂᕆᐅᒋᔭᖃᓕᖅᖢᑎᒃ 
ᐊᒃᖢᐃᑦᑑᓂᒻᒥᒃ. ᓄᓇᓖᑦ ᑖᒃᑯᐊ ᓱᒃᑲᔪᒻᒪᕆᒻᒥᒃ ᐱᕈᖅᓯᒪᕗᑦ ᐊᕐᕌᒍᑦ ᐊᕙᑎᑦ ᑕᑯᓪᓗᒋᑦ. ᐅᓄᓐᓂᖅᓴᑦ ᐃᓄᖏᑦ 
ᒪᒃᑯᑦᑑᔪᑦ ᐃᓚᖏᑦ 70%-ᒧᑦ ᑎᑭᐅᒪᓪᓗᑎᒃ ᓄᑲᖅᖡᑦ 25 ᐊᑖᓃᑦᑐᑦ. ᐃᖅᑲᓇᐃᔮᔅᓴᖃᖏᓐᓂᖅ 
ᒪᑐᐃᖓᔪᖃᖏᓂᐊᓗ ᓴᖅᑮᕙᓪᓕᐊᔪᖅ ᐃᓅᖃᑎᒌᑦ ᐊᔅᓱᕈᖅᑐᒦᑉᐸᓪᓕᐊᓕᖅᖢᑎᒃ.  

ᓄᓇᓕᓐᓂᒥᐅᖑᔪᑦ ᐃᖅᑲᓇᐃᔮᔅᓴᓂᒃ ᕿᓂᓪᓚᕆᑦᑐᑦ. ᐃᓄᖏᑦ ᐃᖅᑲᓇᐃᔭᕈᒪᔪᑦ, ᑕᒪᓐᓇ ᐃᖅᑲᓇᐃᔮᖓᑦ 
ᐅᖓᓯᒃᑲᓗᐊᕈᓂ ᖃᖓᑕᔭᕆᐊᖃᓪᓗᑎᒃ ᓄᓇᓕᖓᓂᑦ ᐃᓄᖃᓐᖏᑦᑐᒧᑦ. ᑭᓯᐊᓂᓕ, ᐃᖅᑲᓇᐃᔮᔅᓴᑦ ᕿᑭᖅᑖᓘᑉ 
ᐅᐊᖕᓇᖓᓂ ᐊᒥᓲᓐᖏᓚᑦ. ᐃᓄᐃᑦ ᐃᖅᑲᓇᐃᔭᖅᑐᑦ ᕿᑭᖅᑖᓘᑉ ᐅᐊᖕᓇᖓᓂᑦ ᑕᑯᔅᓴᕈᐃᒐᔪᑦᑐᑦ ᐅᓄᓐᓂᖅᓴᑦ 
ᐃᓄᖏᑦ ᒥᑭᑦᑐᒥᒃ ᑮᓇᐅᔭᓕᐅᖅᖢᑎᒃ, ᐃᖅᑲᓇᐃᔮᓪᓚᕆᐅᑉ ᑐᖓᐅᑕᖏᓐᓂᒃ, ᐃᓚᐃᓐᓇᖏᑦ ᐃᓄᐃᑦ 
ᐃᖅᑲᓇᐃᔮᖃᖅᖢᑎᒃ ᓄᓇᓕᖏᓐᓂᒃ. ᐅᓄᓐᓂᖅᓴᑦ ᐃᖃᓗᓐᓂ ᐃᓄᖏᑦ ᐃᖅᑲᓇᐃᔮᖃᓲᑦ ᐊᕐᕌᒍᓕᒫᒧᑦ. ᕿᑭᖅᑖᓘᑉ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 12 ᓂ 24 

ᐅᐊᖕᓇᖓᓂᓪᓗ, ᐅᓄᓐᓂᖅᓴᐃᑦ ᐃᖅᑲᓇᐃᔭᖅᑏᑦ ᐊᑯᓂᐅᓐᖏᑦᑐᖅ ᐊᕐᕌᒎᑉ ᐃᓗᐊᒍᑦ ᐃᖅᑲᓇᐃᔭᑲᐃᓐᓇᖅᐸᒃᖢᑎᒃ. 
ᐊᓐᓇᖏᑦ ᕿᑭᖅᑖᓘᑉ ᐅᐊᖕᓇᖓᓂ ᐃᖅᑲᓇᐃᔭᒐᔪᓐᓂᖅᓴᐅᔪᑦ ᐊᖑᑎᓂᒃ. 

ᑭᓯᐊᓂᓕᑦᑕᐅᖅ, ᐊᒥᓱᒐᓚᓐᓂᒃ ᑮᓇᐅᔭᓕᐅᑦᑎᐊᖅᑐᓂᒃ, ᐊᕐᕌᒎᓕᒫᒧᑦ ᐃᖅᑲᓇᐃᔮᔅᓴᖃᖅᑐᖅᑕᓕᒃ ᓄᓇᓕᓐᓂᑦ. 
ᑭᓯᐊᓂᓕ ᑕᒪᒃᑯᐊ ᐅᓄᓐᓂᖅᓴᑦ ᒐᕙᒪᒃᑯ ᐃᖅᑲᓇᐃᔮᔅᓴᖏᑦ ᐅᕝᕙᓘᓐᓃᑦ ᓄᓇᓕᐅᑉ ᒐᕙᒪᖏᓐᓄᑦ 
ᐃᓕᓐᓂᐊᖅᓯᒪᔭᕆᐊᓕᖏᑦ ᐊᑐᖅᓯᒪᓂᖏᓪᓗ ᐊᖅᐸᓯᓗᐊᖃᑦᑕᒻᒪᑕ ᐃᓄᖏᑦ ᐃᖅᑲᓇᐃᔮᔅᓴᓄᑦ 
ᓂᕈᐊᖅᑕᐅᒐᔪᓐᖏᓚᑦ. ᓄᓇᓕᓐᓂᑦ ᐃᓐᓇᑐᖃᐃᑦ ᐃᓕᓴᖅᓯᐅᒪᔪᑦ ᑕᒪᒃᑯᐊ ᐃᓄᖁᑎᖏᑦ ᓄᓇᓕᓐᓂᑦ 
ᐱᓕᒻᒪᔅᓴᑦᑎᐊᕆᐊᖃᓐᓂᖏᓐᓂᒃ ᐃᖅᑲᓇᐃᔮᖃᕈᒪᓂᐊᕈᑎᒃ.  

ᐊᓐᓇᓄᑦ ᐃᖅᑲᓇᐃᔮᓕᓐᓄᑦ ᐊᒥᓲᓂᖏᑦ ᐅᓄᖅᓯᕙᓪᓕᐊᓂᖅᓴᐅᕗᑦ ᐃᖅᑲᓇᐃᔮᖃᖅᑐᓂᒃ ᐊᖑᑎᓂᒃ. ᑭᓯᐊᓂᓕ, 
ᐊᓐᓇᐃᑦ ᐃᖅᑲᓇᐃᔮᓖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᒐᔭᒃᐳᑦ. ᑭᖑᓂᐊᓂ ᒐᕙᒪᐃᑦ ᐃᖅᑲᓇᐃᔮᔅᓴᖏᑦ 
ᐊᖏᓕᒋᐊᓗᐊᔾᔮᕋᓱᒋᔭᐅᓐᖏᑦᑐᑦ ᑕᒪᓐᓇᓗ ᑕᑯᔅᓴᕈᐃᒐᔭᖅᖢᓂ ᐊᓐᓇᐃᑦ ᐃᖅᑲᓇᐃᔮᔅᓴᓂᒃ ᕿᓂᖅᓴᓕᕈᑎᒃ 
ᕿᓂᕆᐊᖃᓐᓂᐊᕋᓱᒋᔭᐅᔪᑦ ᐃᖅᑲᓇᐃᔮᓂᒃ ᐊᓐᓇᓄᑦ ᐃᖅᑲᓇᐃᔮᒋᔭᐅᒐᔪᓐᖏᑦᑐᓂᒃ.  

ᓇᓚᐅᑦᑖᖅᖢᒍ ᐊᑕᐅᓯᖅ ᐃᖅᑲᓇᐃᔮᖅ ᑕᓪᓕᒪᐅᒍᑎᒃ ᕿᑭᖅᑖᓘᑉ ᐅᐊᖕᓇᖓᓂ ᐃᖃᓗᓐᓂᓗ 
ᐃᓕᓐᓂᐊᖅᓯᒪᔪᖃᖁᔨᕗᑦ ᓯᓚᑦᑐᖅᓴᕝᕕᔾᔪᐊᒥᑦ ᐸᐃᑉᐹᖃᖅᑐᓄᑦ. ¼ ᐊᒻᒪᓘᓐᓃᑦ 1/3 ᐃᖅᑲᓇᐃᔮᑦ 
ᓯᓚᑦᑐᖅᓴᓴᕝᕕᒻᒧᑦ ᐸᐃᑉᐹᖃᕆᐊᖃᖅᖢᑎᒃ ᐊᓯᖏᓂᓪᓗ ᐸᐃᑉᐹᑎᒍᑦ ᐃᓕᓴᕆᐅᒪᔭᐅᔪᒃᑯᑦ ᐱᓕᒪᑦᑎᐊᓪᓗᑎᒃ. 
ᐊᔾᔨᓪᓗᐊᐸᓗᖏᑦ ᐃᓕᓐᓂᐊᖅᓯᒪᓂᖃᕆᐊᓖᑦ ᒍᕋᐃᑦ 12-ᒥ ᐃᓱᓕᓯᒪᓗᑎᒃ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᖓᓄᑦ 
ᑐᕌᖓᔪᒥᒃ ᐱᓕᒻᒪᔅᓴᐅᑎᓂᒃ. ᐊᒥᐊᒃᑯᖏᑦ ᐃᖅᑲᓇᐃᔮᖑᔪᓐᓇᖅᖢᑎᒃ ᐱᔪᓐᓇᓐᓂᑭᑦᑐᓄᑦ 
ᐃᓕᓐᓂᐊᖅᓯᒪᑦᑎᐊᓐᖏᑦᑐᓄᑦ ᐃᖅᑲᓇᐃᔮᔅᓴᖓᓄᑦ ᐅᓗᕆᐊᓇᔾᔭᐃᒃᑯᑎᒥᒃ ᐱᓕᒻᒪᑐᐊᕈᑎᒃ. ᓇᓗᓇᓐᖏᓪᓚᕆᑦᑐᖅ 
ᒪᑐᐃᕈᑎᔪᑦ ᐃᖅᑲᓇᐃᔮᓄᑦ ᑭᒡᓕᖃᓪᓚᕆᒻᒪᑕ ᐃᓄᓐᓄᑦ ᐃᓕᓐᓂᐊᖅᓯᒪᑦᑎᐊᓐᖏᑦᑐᓄᑦ 
ᐱᓕᒻᒪᔅᓴᐅᑎᖃᑦᑎᐊᖏᑦᑐᓄᓪᓗ.  

ᓄᓇᕘᑉ ᒐᕙᒪᒃᑯᖏᑦ ᑐᓐᖓᕕᖃᓪᓚᕆᑦᑐᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᑮᓇᐅᔭᓂᒃ ᐃᒻᒪᖄ 90%-ᖏᓄᑦ 
ᑮᓇᐅᔭᖁᑎᖏᑕ. ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᑐᓐᖓᕕᒋᔭᐅᓪᓗᑎᒃ ᑮᓇᐅᔭᓕᐅᖅᑎᐅᔪᓂᒃ ᐊᒥᓲᔪᓂᒃ ᓄᓇᕘᑉ 
ᐱᔅᓇᓯᒋᔭᖏᓐᓂᒃ ᓂᐅᕐᕈᑎᓕᓪᓗ ᐱᓕᕆᕝᕕᖏᑦ ᓴᖅᑭᑕᐅᓂᑰᔪᑦ ᐃᑲᔪᐃᓇᓱᐊᖅᖢᑎᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ, 
ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓂᒃ. ᒐᕙᒪᒃᑯᓐᓂᒃ ᐃᖅᑲᓇᐃᔮᑦ ᐊᐅᓚᑦᑎᓂᒻᒧᑦ, ᐃᓕᓐᓂᐊᖅᑐᓕᕆᓂᒃᑯᑦ, 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑎᒍᓪᓗ ᐃᒻᒪᖄ ᕿᑎᖓᓄᑦ ᑮᓇᐅᔭᓕᐅᖅᑕᐅᓲᑉ ᑎᑭᐅᒪᐸᓗᒃᑐᖅ ᓄᓇᕘᑉ ᐃᓗᐊᒍᑦ. 
ᓴᓇᔨᑦ ᐃᖅᑲᓇᐃᔭᓐᓂᖏᑦ ᐱᕈᖅᐸᓪᓕᐊᖏᓐᓇᖅᖢᑎᒃ ᐱᕙᓪᓕᐊᓂᖓ ᒐᕙᒪᖏᑦ ᐱᕈᖅᐸᓪᓕᐊᑎᓪᓗᒋᑦ ᒪᓕᒃᑭᓪᓗᓂ.  

ᑎᑎᕋᒃᓯᒪᔪᖅ 4.0 ᓴᓇᔭᐅᔪᒪᔫᑉ ᐃᓚᒋᔭᐅᖃᑕᐅᓂᖓ ᐊᑦᑐᐃᓂᖏᓪᓗ ᐊᓐᓂᕆᔭᓄᑦ ᐊᕙᑎᒧᑦ ᐃᓅᖃᑎᒌᓄᓪᓗ 

ᑭᒃᑯᓕᒫᓄᑦ ᑐᓴᕋᓱᐊᖅᓯᒪᕗᑦ ᑖᒃᑯᐊ ᓴᕕᕋᔭᔅᓴᓕᕆᔨᒃᑯᑦ ᓇᓗᓇᐃᖅᑕᐅᓇᓱᒃᖢᑎᒃ ᐊᑐᓛᖑᔪᑦ ᐃᓱᒪᒋᔭᕆᐊᓕᖏᑦ 
ᑕᒪᒃᑯᐊᓗ ᐃᓄᖏᓐᓄᑦ ᐃᓱᒫᓗᒋᔭᐅᔪᑦ ᓄᓇᓕᖏᓐᓂᑦ ᓇᒻᒥᓂᖃᖅᑎᐅᔪᓂᓪᓗ ᓄᓇᖓᓂᒃ ᐅᔭᕋᓐᓂᐊᕝᕕᒋᔪᒪᔭᖓᒍᑦ. 
ᖄᒃᑲᓐᓂᐊᒍᑦ, ᐊᖏᔪᒻᓚᕆᓐᓂᒃ ᖃᐅᔨᓴᖅᑎᓄᑦ ᑐᓐᖓᕕᔅᓴᓂᒃ ᖃᐅᔨᓴᖅᑎᑦᑎᓚᐅᕆᕗᒍᑦ ᐅᓪᓗᒥᐅᔪᖅ 
ᐃᓕᖅᑯᓯᖏᓐᓂᒃ ᑐᓐᖓᕕᓕᐅᖅᖢᑎᒃ. ᐊᐱᖅᓱᖅᑕᐅᓪᓗᑎᒃ ᐃᓐᓇᑐᖃᑦ ᖃᐅᔨᒪᔭᑐᖃᖏᒍᑦ ᐊᖏᔪᒻᓚᕆᒻᒥᒃ 
ᓴᖅᑮᓚᐅᖅᑐᑦ ᐊᑐᖅᓯᒪᓂᑯᑐᖃᓐᓂᓪᓗ. ᑕᒪᒃᑯᐊ ᖃᐅᔨᓴᕈᑎᑦ ᐊᖅᑯᑎᒋᓪᓗᒋ ᑐᓴᕋᓱᐊᕈᑎᑎᒍᓪᓗ 
ᐅᔭᕋᓐᓂᐊᕝᕕᔅᓴᓕᐅᕈᒪᔪᑦ ᐱᓕᕆᔨᖏᑦ ᓇᓗᓇᓐᖏᑦᑐᒥᒃ ᓇᓗᓇᐃᖅᓯᓪᓗᑎᒃ ᐊᑐᓛᖑᔪᓂᒃ ᕿᒥᕐᕈᔭᐅᔭᕆᐊᓕᓐᓂᒃ 
ᑕᑯᓇᑦᑕᐅᑦᑎᐊᕆᐊᓕᓐᓂᓪᓗ. ᑖᒃᑯᐊ ᓵᓐᖓᔭᐅᔪᔅᓴᐃᑦ ᓇᓗᓇᐃᖅᓯᒪᔪᑦ ᐃᓗᐊᒍᑦ ᐊᕙᑎᒧᑦ ᐅᓂᒃᑳᓕᐊᑦᑎᒍᑦ 
ᐅᖃᐅᓯᐅᓪᓗᑎᒃ “ᐊᓐᓂᕆᔭᑦ ᐊᕙᑎᐅᑉ ᐃᓗᓕᖏᑦ (VECs)” ᐊᒻᒪᓗ “ᐊᓐᓂᕆᔭᑦ ᐃᓅᖃᑎᒋᑦ-ᑮᓇᐅᔭᓕᐅᕈᓯᑦ 
ᐃᓗᓕᕆᔭᖏᑦ (VSECs)” ᑖᔅᓱᒪᐅᑉ ᐅᔭᕋᓐᓂᐊᕝᕕᔅᓴᓕᐊᖑᔪᒪᔫᑉ ᓄᓇᖏᒍᑦ.  

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 13 ᓂ 24 

4.1 ᐊᓐᓂᕆᔭᑦ ᐊᕙᑎᐅᑉ ᐃᓗᓕᖏᑦ  

ᑖᒃᑯᐊ VEC-ᖑᓂᕋᖅᑕᑦ ᑕᒪᐃᓐᓂᒃ ᐃᓗᓕᖃᖅᑐᑦ ᓄᓇᐅᑉ ᐃᓗᐊᓂᒃ ᐆᒪᔪᖏᓂᓪᓗ ᓄᓇᖏᑕ 
ᖃᓄᐃᖏᑦᑎᐊᓐᓂᖓᓄᑦ ᑐᓐᖓᕕᓖᑦ ᐊᕙᑎᐊᒍᑦ. ᑖᒃᑯᐊ VEC-ᖑᒧᑦ ᐊᒡᒍᖅᑕᐅᓯᒪᔪᓐᓇᖅᑐᑦ ᐊᔾᔨᒌᓄᑦ 
ᐃᓱᒪᓕᐅᓐᓂᓐᓄᑦ ᐊᑐᓛᖑᔪᓄᑦ ᐊᕙᑎᐅᑉ ᐃᓗᓕᖏᓐᓄᑦ. ᐊᖏᔫᑎᑦ ᓂᔾᔪᑏᑦ ᓱᕐᕌᔪᒧᑦ ᖃᐅᔨᓴᕈᑏᑦ 
ᓇᓗᓇᐃᖅᑕᐅᓪᓗᑎᒃ ᑕᒪᒃᑯᐊᓗ ᓵᓐᖓᔭᐅᔪᓐᓇᖅᓯᓪᓗᑎᒃ ᖃᐅᔨᓴᖅᑎᑦ ᖃᐅᔨᓴᓐᓂᖏᓐᓄᑦ ᑐᓐᖓᕕᔅᓴᖏᓐᓄᑦ.  

ᓯᓚᐃᓐᓇᐅᑉ ᐊᕙᑎᖓ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᓯᓚᐅᑉ ᓴᓗᒪᓂᖓ, ᓂᐱᖃᓐᓃᑦ ᐃᑦᑐᑑᖅᑐᓪᓗ  

ᓄᓇᐅᑉ ᐊᕙᑎᖓ - ᓄᓇᐅᑉ ᐋᖅᑭᔅᓯᒪᓂᖏᑦ, ᐃᔾᔪᖏᑦ ᓄᓇᐅᓪᓗ ᖁᐊᖑᐃᓐᓇᓐᓂᖓ; ᐱᕈᖅᑐᑦ; ᓄᓇᐅᑉ 
ᓂᔾᔪᑎᖏᑦ ᓇᔪᖅᑕᖏᓪᓗ; ᑎᖕᒥᐊᑦ  

ᓄᓇᐅᑉ ᐃᒪᖃᖏᑦ – ᓄᓇᒦᑦᑐᑦ ᐃᒥᖏᑦ ᐃᓱᓐᓂᖏᓪᓗ; ᐃᒥᑦᑎᐊᕙᐅᓂᖓ; ᐃᖃᓗᖏᑦ, ᐃᖃᓗᐃᑦ ᓇᔪᖅᑕᖏᑦ 
ᐊᓯᖏᓪᓗ ᐃᒪᒻᒥᐅᑕᑦ ᐆᒪᔪᑦ 

ᑕᕆᐅᑉ ᐊᕙᑎᖓ – ᑐᕙᖅ; ᑕᕆᐅᖅ ᐃᓱᓐᓂᖏᑕᓗ ᐃᓕᖅᑯᓯᖏᑦ; ᑕᕆᐅᑉ ᓇᔪᖅᑕᐅᓂᖓ ᐆᒪᔪᖁᑎᖏᓪᓗ; ᐳᐃᔩᑦ  

4.2 ᐊᓐᓂᕆᔭᐅᔪᑦ ᐃᓅᖃᑎᒌᑦ-ᑮᓇᐅᔭᓕᐅᕈᑎᑦ ᐃᓗᓕᖏᑦ  

ᐅᑯᐊ VSEC-ᖑᔪᑦ ᐊᑦᑐᐅᔪᑦ ᐃᓄᖏᑕ ᐃᓅᓯᖃᑦᑎᐊᓐᓂᖏᓐᓄᑦ, ᓄᓇᓕᖏᑕ ᑕᒪᐃᓐᓄᓪᓗ ᑕᑯᓗᒋᑦ ᐃᓅᖃᑎᒌᖑᔪᑦ 
ᑮᓇᐅᔭᓕᐅᕈᓯᖏᑕᓗ ᖃᓄᐃᖏᑦᑎᐊᓐᓂᖏᑕ ᓄᓇᒥᒃ ᐊᑐᖅᑎᐅᔪᑦ.  

ᐃᓄᖏᑦ: ᐃᓄᖁᑎᖏᑕ ᖃᓄᐃᑦᑑᓂᖏᑦ; ᐃᓕᓐᓂᐊᖅᓯᒪᓃᑦ ᐱᓕᒻᒪᔅᓴᐃᔾᔪᑏᓪᓗ; ᐃᓄᖏᑕ ᖃᓂᒪᖏᓐᓂᖏᑦ 
ᐃᓅᓯᖃᑦᑎᐊᓐᓂᖏᓪᓗ  

ᓄᓇᓕᖏᑦ: ᓄᓇᓕᓐᓂᑦ ᐱᖁᑎᔾᔪᐊᖏᑦ ᓄᓇᓕᐅᓪᓗ ᒐᕙᒪᖁᑎᖏᑕ ᐱᔨᑦᑎᐅᑎᖏᑦ; ᐃᓄᖁᑎᖏᑕ ᓱᓇᒃᑯᑖᖏᑦ; 
ᓄᓇᒦᑦᑐᑦ ᓄᓇᐅᓪᓗ ᐊᑐᖅᑕᐅᕙᓐᓂᖓ; ᒐᕙᒪᖃᓐᓂᖅ ᓯᕗᓕᐅᕆᓂᓪᓗ; ᐃᓅᓯᖃᓐᓂᖅ ᓂᕈᐊᖅᑕᒥᓐᓂᒃ 
ᐃᖅᑲᓇᐃᔮᔅᓴᓪᓗ  

ᑮᓇᐅᔭᓕᐅᕈᓯᖏᑦ: ᑮᓇᐅᔭᓕᐅᓐᓂᒃᑯᑦ ᐱᕙᓪᓕᐊᓂᖅ ᐃᒻᒥᒃᑯᓪᓗ ᓇᐸᖓᔪᓐᓇᓐᓂᖅ; ᑳᓐᑐᕌᔅᓴᐃᑦ ᐱᔅᓇᓯᓄᓪᓗ 
ᒪᑐᐃᖅᑐᑦ; ᐃᑲᔫᑎᔅᓴᐃᑦ, ᑖᒃᓰᔭᐅᑏᑦ ᓂᖏᖅᑕᐅᑏᓪᓗ ᓄᓇᒧᑦ ᐊᑐᕈᑎᖏᓄᑦ 

4.3 ᐊᓐᓂᕐᓇᖅᑐᑦ ᐅᒪᔫᖃᕐᕕᒃ ᐃᓚᖓ ᐊᒻᒪᓗ ᐊᓐᓂᕐᓇᖅᑐᑦ ᐃᓄᐃᑦ ᐃᓕᖁᓯᐊᓂᖏᑕ ᐃᓚᖓ ᐊᐅᓚᔭᐃᓂᖓ 
ᑕᒪᑐᒥᖓ ᓴᓇᔭᒃᓴᒥᑦ 

ᑕᒪᑐᒨᓇ ᕿᒥᕈᓂᒃᑯᑦ ᐊᐅᓚᔭᒍᑕᐅᔪᓂᒃ ᐱᒋᐊᓕᕋᑕᕐᓂᖓᓂ ᑮᓇᐅᔭᓕᐅᕈᑎᑦ ᐱᓕᕆᐊᖑᓂᖓᓄᑦ ᓇᓪᓕᑐᐃᓇᖏᓄᑦ 
ᐊᓐᓂᕐᓇᖅᑐᑦ ᐅᒪᔫᖃᑎᒋᒡᕕᑦ ᐃᓚᖓᓂ ᐊᒻᒪᓗ ᐊᓐᓂᕐᓇᖅᑐᑦ ᐃᓄᐃᑦ ᐃᓕᖁᓯᖃᓂᖏᑕ ᐃᓚᖓ 
ᓇᓗᓇᐃᖅᑕᐅᓚᐅᕐᒪᑕ ᐊᒻᒪᓗ ᓇᒪᒃᑎᖅᑕᐅᓪᓗᑎᒃ, ᖃᐅᔨᒪᔪᑎᓪᓗᐊᑕᑦ ᐆᒪᔪᐃᑦ ᓇᓗᓇᖅᑕᐅᓚᑎᒃ ᐊᒻᒪᓗ 
ᖃᐅᔨᓇᓱᐊᖅᑕᐅᓪᓗᑎᒃ.  ᑕᐅᕗᖓᒃᑲᓂᖅ ᖃᐅᔨᓇᓱᒃᑕᐅᒋᐊᓚᒃᑎᓗᒋᑦ ᑲᑎᖃᓯᐅᔭᐅᓗᑎᒃ ᐱᖁᓯᒃᑯᑦ ᖃᐅᔨᒪᓂᕐᓄᑦ 
ᐊᑐᖅᑕᐅᓪᓗᑎᒡᓗ ᐊᕿᒃᓱᐃᔪᑕᐅᓗᑎᒃ ᓴᓇᔭᒃᓴᓕᐅᖅᐸᒋᕐᕈᑎᑦ ᒪᓕᒃᑕᐅᖁᔭᖏᓂᑦ. ᐊᑐᕐᓗᓂ ᖃᐅᔨᓇᓱᐊᖅᑎᐅᓂᕐᒧᑦ 
ᑐᑭᓯᐊᓂᕐᒥᑦ, ᐱᓕᕆᓯᒪᓂᕐᒥᑦ ᑕᐃᑦᓱᒪᓂᐅᓚᐅᑐᖅ ᐱᕙᓪᓕᐊᑎᑕᐅᓯᒪᔪᓂᑦ ᐊᒻᒪᓗ ᐱᖅᑯᓯᒃᑯᑦ ᖃᐅᔨᒪᔭᐅᔪᓂᒃ, 
ᓇᓚᐅᑦᑕᐃᔪᑕᐅᓱᖑᕗᑦ ᐊᒃᑐᐃᓂᐊᕐᓂᖏᓐᓂᑦ ᓇᓪᓕᐊᖕᓄᑐᐃᓇᖅ ᐊᐅᓚᔭᒍᑕᐅᔪᓄᑦ. ᑕᒪᒃᑯᓇᓂ ᐱᐅᓈᖏᑐᓂᒃ 
ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐊᐅᓚᔭᒍᑎᖏᓐᓂᑦ ᐊᑐᕐᓂᐅᓴᑐᐃᓐᓇᖅᐸᑕ, ᐸᕐᓇᒍᑎᑦ 
ᐊᕿᒃᓱᖅᑕᐅᓚᐅᖅᐳᑦ ᐊᒃᓱᐊᓗᖁᓇᒍ ᐅᕝᕙᓗᓂᑦ ᐊᒃᓲᖏᓂᖅᓴᐅᖁᓗᒋᑦ ᐊᒃᑐᐃᓂᖏᑦ.  

ᐃᓱᒪᒋᖃᓯᐅᑎᓗᒋᑦ ᐊᕿᒋᐊᕈᑎᑦ ᐊᒻᒪᓗ ᖁᒃᓴᓇᕈᓐᓃᕆᐊᕈᑎᖏᑦ ᐱᖃᓯᐅᑎᓯᒪᓗᒋᑦ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᓐᓂ ᑭᒡᓕᖃᖁᓗᒍ ᐱᐅᓈᖏᑦᑐᒥᑦ ᐊᒃᑐᐃᓂᖓ, ᑭᖑᓈᑯᖓᑕ ᐊᒃᑐᐃᓂᖓ 
ᓴᓇᔭᒃᓴᐅᑉ ᖃᐅᔨᓇᓱᐊᖅᑕᐅᓕᓚᐅᕐᕆᕗᑦ ᐱᒻᒪᕆᐅᔪᑎᖏᑦ ᑎᒥᐅᔾᔪᓯᕐᒨᖓᔪᑦ ᐊᒻᒪᓗ ᐃᓄᐃᑦ-ᐃᓕᖁᓯᖃᓂᖏᑕ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 14 ᓂ 24 

ᐊᕿᒃᓯᒪᓂᖏᓐᓄᑦ. ᑕᓐᓇ ᐃᓱᓕᔪᑎᖓ ᐊᕙᑎᐅᑉ ᐊᒃᑐᖅᑕᐅᓂᖓᓂᑦ ᐅᖃᐅᓯᖃᒃᓯᒪᔪᑦ ᐃᓚᒋᓕᐅᑎᖕᒪᑦ ᓴᕿᑎᑦᑎᓪᓗᓂ 
ᖃᓄᐃᓕᓂᖏᓂᑦ ᑕᒪᒃᑯᐊ ᖃᐅᔨᓇᓱᐊᑕᐅᔪᑦ. ᓇᐃᓈᕈᑎᑦ ᐊᑐᖅᑕᐅᓗᐊᖑᐊᖅᑐᑦ ᓄᓇᐃᑦ ᑭᖑᓂᖓᓃᑉᐳᑦ.  

4.3.1 ᓴᓇᔭᒃᓴᑦ ᐊᒃᑐᐃᓂᖏᑦ ᐊᓐᓂᕐᓇᖅᑐᑦ ᐅᒪᔫᖃᑎᒋᕕᒃ ᐃᓚᖓᑕ 

ᓇᓗᓇᐃᔭᐃᓂᖅ 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᓴᓇᓯᒪᓂᖓ ᒥᑭᓕᒋᐊᖅᓯᔪᑕᐅᓇᓱᓚᐅᕐᒪᑦ ᐊᐅᓚᔭᒍᑕᐅᔪᓂᑦ 
ᓴᓇᔭᒃᓴᒧᑦ ᑕᒪᑐᒧᖓ ᐃᓕᖁᓯᖓᒍᑦ ᐊᕙᑎᐅᑉ ᐊᒻᒪᓗ ᐊᑐᖅᑕᐅᓕᖁᓗᒋᑦ ᐊᕿᒃᓯᓇᓱᐊᕈᑎᑦ ᐊᒃᓱᐊᓘᓗᐊᖁᓇᒋᑦ 
ᐊᑐᑐᐃᓇᕆᐊᓕᑦ ᐱᐅᓇᖏᓪᓗᑎᒃ ᐊᒃᑐᐃᔪᑦ ᐊᐅᓚᔭᒍᑕᐅᔪᓂᑦ. ᑕᒪᒃᑯᐊ ᐱᓕᕆᐊᖑᔪᑦ ᐊᕿᒃᓯᒪᓕᕐᓂᖏᓄᑦ, 
ᐊᒃᑐᐃᓂᖏᑦ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑕ ᐱᖁᓯᕐᒥᒍᑦ ᐊᕙᑎᑦᑕ ᐃᓘᓇᓕᒫᖓ 
ᖃᐅᔨᓇᓱᐊᖅᑕᐅᓚᐅᕐᒪᑦ ᐃᒪᓐᓇ ᐱᒪᕆᐅᑎᑕᐅᓇᓂ. ᑭᖑᓂᖓᓂᑦᑐᖅ ᑎᑎᕋᒃᓯᒪᔪᖅ ᓇᐃᓈᖅᓯᔪᑕᐅᕗᖅ ᐱᓪᓗᐊᑕᕐᓂᒃ 
ᓴᓇᔭᓴᓂᒃ ᐊᐅᓚᔭᒍᑕᐅᔪᓂᑦ ᐊᒻᒪᓗ ᐊᐅᓚᓂᖓᓂᑦ ᐱᓕᕆᒋᐊᕈᑎᑦ ᐊᑐᖅᑕᐅᓕᕐᓂᐊᑐᐃᓇᕐᒪᑕ.  

ᓯᓚᑐᐃᓇᐅᑉ ᐊᕙᑎᖓ - ᓯᓚᐅᑉ ᐊᓯᔨᕐᓂᖓ; ᓯᓚᐅᑉ ᐱᐅᓂᖓ; ᓂᓪᓕᐊᔪᑦ ᐊᒻᒪᓗ ᓇᔭᓛᕐᓃᑦ; 

ᓯᓚᐅᑉ ᐊᓯᔨᕐᓂᖓ ᓇᓚᐅᑖᖅᑕᐅᓯᒪᕗᖅ ᐊᒃᓱᐊᓗᖏᑐᖅ ᐊᒃᑐᐃᒐᔭᕆᐊᖓ ᓂᒡᓕᓇᕐᓂᐊᓗᐊᑕ ᐊᒻᒪᓗ 
ᑕᐅᓇᓂᐋᓗᕐᓂᖓᑕ ᓄᓇᐅᑉ ᖁᐊᖓᑕ ᖃᓄᐃᓕᖓᓂᖓ ᑕᒫᓂ ᓇᔪᖅᐅᔪᒥ ᐊᑐᕐᓂᓕᒫᖓᓂ ᐸᕐᓇᑕᐅᓯᒪᓂᖓᑕ 
ᐊᑯᓂᐅᓂᕆᒐᔭᖅᑕᖓ ᐊᖏᓂᖅᓴᐅᔪᒥ ᓈᒪᒋᔭᐅᓯᒪᓪᓗᓂ ᓴᓇᔭᒃᓴᖅ. ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ 
ᐱᓕᕆᐊᖑᔪᑉ ᐱᓕᕆᕕᖁᑎᖏᑦ ᓴᓇᓯᒪᓂᖃᕐᓂᐊᕆᕗᑦ ᐊᕿᒋᐊᕈᓐᓇᕋᔭᕐᓗᑎᒃ ᖃᓄᑐᐃᓇᖅ ᐊᓯᕈᖅᑐᖃᕐᓂᕋᓗᐊᖅᐸᑦ 
ᐃᓂᖏᓐᓂᑦ ᖃᓄᐃᓕᖓᓂᖏᑕ ᑕᐃᒪᓐᓇᐃᑎᓕᑎᑕᐅᔪᓂᑦ ᓯᓚᐅᑉ ᐊᓯᔨᓂᖓᓄᑦ. ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐱᓕᕆᐊᖏᑦ  ᓴᕿᑎᑦᑎᒐᔭᕐᒪᑕ ᐅᖅᑰᓯᕙᓪᓕᐊᑎᑦᑎᓗᓂ ᐳᔪᕐᓗᖓ. 
ᐃᓚᓕᐅᑎᕙᓪᓕᐊᔪᖅ ᐊᖏᓂᖓᓄᑦ ᐅᖅᑰᓯᕙᓪᓕᐊᔪᑎᖓᑕ ᐳᔪᕐᓗᐅᑉ ᐊᒃᓱᐊᓘᖏᒻᒪᑦ ᑕᑯᒋᐊᕐᓗᒍ ᐊᖏᔪᐊᓗᓂᖓ 
ᐅᖅᑰᓯᕙᓪᓕᐊᑎᑦᑎᔪᑉ ᐳᔪᕐᓗᖓ ᓂᕆᐅᒋᔭᐅᓂᖓ ᑕᒪᑐᒪᓂ ᐊᖏᖅᑕᐅᓯᒪᔪᒥ ᓴᓇᔭᒃᓴᒥ. ᓱᓕᒃᑲᓐᓂᖅ, 
ᑕᒪᓐᓇᐅᒐᓗᐊᖅᑎᓗᒍ ᐅᖅᑰᓯᕙᓪᓕᐊᑎᑦᑎᔪᖅ ᐳᔪᕐᓗᒃ ᐊᓂᐊᑕᐅᔪᖅ ᑕᕙᖖᒐᑦ ᓈᒪᒋᔭᐅᓯᒪᔪᒥᑦ ᓴᓇᔭᒃᓴᒥᑦ ᐊᒃᓱᑲᓚᓗᒃ 
ᐊᖏᒡᓕᒋᐊᕈᑕᐅᖕᒪᑕ ᐊᔨᐅᑎᒋᐊᓗᒍ ᒫᓐᓇ ᓄᓇᕗᑦ ᐳᔪᕐᓗᖃᕐᓂᖓᓄᑦ, ᑕᒪᒃᑯᐊ ᐊᓂᐊᑦᑎᓃᑦ ᒥᑭᔪᐋᓗᖕᒪᑕ 
ᐊᔾᔨᐅᑎᒋᐊᕐᓗᒋᑦ ᑕᐃᑯᓄᖓ ᓄᓇᖃᕐᕕᒡᔪᐊᓄᑦ ᖃᐅᔨᒪᔪᑎᑎᒍ ᐊᒻᒪᓗ ᐃᓚᓯᖕᒪᑕ ᒥᑭᔪᐊᓗᖕᒥᑦ ᑕᒪᐃᓐᓄᓕᒫᖅ 
ᐅᖅᑰᓯᕙᓪᓕᐊᑎᑎᔪᒧᑦ ᐳᔪᕐᓗᖕᒧᑦ ᐊᓂᐊᑕᐅᔪᒧᑦ ᑲᓇᑕᒥ. 

ᓴᕕᕋᔭᒃᓴᓂᒃ ᐱᓕᐊᖃᕐᓂᖅ, ᑕᒪᑐᒪᓂᓗ ᓄᓇᓯᐅᑎᑦ ᐅᓯᖃᑦᑕᕐᕕᖏᓂ ᐊᖁᑎᓂ, ᐊᒻᒪᓗ ᐊᓂᐊᑦᑎᓂᖏᑦ ᐳᔪᕐᓗᖕᒥᑦ 
ᖃᐅᒻᒪᔪᑎᑦ ᐊᐅᓚᐅᑎᖏᑕ, ᓄᓇᓯᐅᑎᓃᖓᖅᑐᑦ, ᐊᒻᒪᓗ ᓄᓇᓕᑦ ᐃᑭᑦᑎᕕᖏᓐᓂᖔᖅᑐᑦ 
ᐱᐅᔪᓐᓃᖅᐸᓪᓕᖅᑎᑦᑎᓂᐊᕐᒪᑕ ᓯᓚᐅᑉ ᐱᐅᓂᖓᓂᑦ ᑕᒪᑐᒨᓇ ᐊᐅᓚᔭᒃᑕᐅᓂᖏᓄᑦ ᐳᔪᕐᓘᐅᑉ ᐊᒻᒪᓗ ᐊᓯᖏᓐᓄᑦ 
ᐊᓂᑦᑎᓂᕐᓗᒍᑎᓄᑦ. ᐊᑐᖅᑕᐅᓂᖏᓄᑦ ᐃᓯᕐᓗᐊᕿᓗᐊᖏᑦᑐᑦ ᐅᑭᐅᖅᑕᖅᑐᒥ ᐅᖅᓱᐊᓗᖕᓂᑦ ᐅᖅᓱᓖᑦ ᐊᒻᒪᓗ 
ᐅᓪᓗᒥᓕᓴᐃᑦ ᐊᓂᐊᑎᓂᑦ ᐳᔪᖅᑐᑦ ᐊᐅᓚᑕᐅᓚᕆᖁᓗᒋᑦ ᐱᓕᕆᔪᑎᓃᑦᑐᑦ ᒥᑭᒡᓕᒋᐊᖅᓯᒐᔭᕐᒪᑕ ᑕᒪᒃᑯᓂᖓ 
ᐳᔪᕐᓗᖕᓂᑦ. ᐱᖃᓯᐅᑎᓗᒍ, ᓯᓚᒥᑦ ᓱᕈᖅᐸᓪᓕᐊᑕᐃᓕᑎᑦᑎᓂᕐᒧᑦ ᐊᐅᓚᑦᑎᔪᑎᑦ ᓱᕐᓗ ᒪᑯᐊ ᐳᔪᕐᓗᐊᕿᓗᐊᔭᐃᑯᑎᑦ 
ᐊᑐᓗᐊᖅᑎᑦᑎᓂᖏᒻᒪᑦ ᓱᕈᓗᐊᖅᑎᑦᑎᓂᐊᖏᒪᑦ ᐊᒃᑐᐃᓗᓂ ᓯᓚᐅᑉ ᐱᐅᓂᖓᓂᑦ. 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐱᓕᕆᓂᖏᑦ ᐃᓚᒋᐊᖅᓯᓂᐊᕐᒪᑕ ᓂᐹᕿᓂᐅᑉ 
ᖁᕙᓯᖕᓂᖓᓂᑦ ᑭᓯᐊᓂ ᑕᒪᒃᑯᐊ ᑭᒡᓕᖃᕋᔭᖅᑐᑦ ᓇᔪᖅᑕᐅᑉ ᖃᓂᒋᔭᓄᑦ ᐱᓕᕆᕕᐅᔪᓄᑦ. ᐱᖃᓯᐅᑎᓗᒋᑦ, 
ᐊᑐᖅᑕᐅᒐᔭᕐᒪᑕ ᓂᐱᑭᓴᐅᑎᑦ ᐊᒻᒪᓗ ᐱᓕᕆᐊᖑᐃᓇᖃᑦᑕᕐᓗᑎᒃ ᐊᕿᐅᒪᑎᑕᐅᓂᖏᑦ ᐊᐅᓚᐅᑎᑦ ᐊᒻᒪᓗ ᐱᓕᕆᔪᑎᑦ 
ᐊᒃᓱᐊᓗᒃ ᓂᐱᖃᓗᐊᖅᑎᑕᐅᒐᔭᖏᒪᑕ.  

ᓄᓇᐅᑉ ᐊᕙᑎᖓ ᓄᓇᐃᑦ ᐊᕿᒃᓯᒪᓂᖏᑦ, ᐃᔾᔪᖅ ᐊᒻᒪᓗ ᓄᓇᐅᑉ ᖁᐊᖓ; ᐱᕈᖅᑐᑦ; ᓄᓇᐅᑉ ᓂᕐᔪᑎᖏᑦ ᐊᒻᒪᓗ 
ᓈᔪᖓᖃᓱᑦ; ᑎᖕᒥᐊᑦ 

ᐊᐅᓚᔭᒃᓴᕋᐃᑦᑐᑦ ᓄᓇᐃᑦ ᐊᕿᒃᓯᒪᓂᖏᑦ ᐅᔭᕋᒡᓂᐊᕐᕕᐅᑉ ᓇᔪᖅᑕᖓᓂ ᐃᓚᖃᕐᒪᑕ ᖁᐊᖅᓯᒪᔪᖅ ᓄᓇᒥᑦ 
ᐃᓗᓕᖃᕐᓗᑎᒡᓗ ᓂᓚᖕᒥᑦ ᐅᕝᕙᓗᓂᑦ ᓇᔪᖅᑕᐅᔪᖅ ᐊᐅᓚᔭᑐᐃᓇᕆᐊᖃᕐᒪᑕ ᑎᓄᔭᐅᑐᐊᕈᑎᒃ ᐅᖁᒪᐃᒃᓴᕐᓂᕐᒧᑦ.  



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 15 ᓂ 24 

ᐊᐅᓚᔭᒃᓴᕋᐃᑦᑐᑦ ᓄᓇᐃᑦ ᐅᐸᒃᑕᐅᖃᑦᑕᕋᓱᔮᖏᑐᑦ ᐊᒻᒪᓗ ᐃᒃᐱᒍᓱᑦᑎᐊᕐᓗᑎᒃ ᓴᓇᓯᒪᓂᒃᓴᓕᐅᕐᓂᐊᖅᑐᑦ 
ᐊᑐᖅᑕᐅᓗᑎᒡᓗ ᓴᐳᒻᒥᒃᓯᕈᑕᐅᓗᑎᒃ ᐊᐅᓚᔭᒃᓴᕋᐃᑦᑐᓂᒃ ᓄᓇᓂᒃ ᑕᒪᒃᑯᓇᓂ ᓄᓇᓂ ᐅᐸᒃᑕᐅᖏᑦᑐᓐᓇᖏᑦᑐᓂ. 
ᐃᓚᒋᒃᑲᓂᕐᓗᓂᐅᒃ, ᓇᔪᖅᑕᐅᔪᖅ ᐊᕿᒃᓱᖅᑕᐅᓂᖓ ᐃᓚᖃᕋᔭᖅᐳᖅ ᐊᒥᒐᖏᑦᑐᓂᒃ ᑰᒡᕕᖃᕐᓗᓂ ᐃᒪᒃᑐᖃᖁᓇᒍ 
ᐊᐅᒃᐸᓕᐊᓕᖅᑎᓗᒍ.  

ᐊᕿᒃᓯᒪᓂᖓ ᐃᓘᓇᓕᒫᖓᑕ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐱᓕᕆᕕᖁᑎᖏᑦ 
ᒥᑭᓛᖑᓕᖅᑎᑦᑎᕗᖅ ᐊᖏᓂᖓᓂᑦ ᓄᓇᐅᑉ ᐅᔭᕋᒡᓂᐊᕐᕕᐅᑉ ᐊᐅᓚᔭᒃᑎᑦᑕᕆᐊᖃᕋᔭᕐᒪᒍ. ᑕᐃᒪᓇᐃᓐᓂᖓᓄᑦ 
ᐊᖏᓂᖓ ᐱᕈᖅᑐᖅᑕᖃᕐᓂᖓᑕ ᐊᒃᑐᖅᑕᐅᓂᖓ ᒥᑭᓛᖑᑎᑕᐅᓇᓱᐊᖅᐳᑦ ᑕᑯᖖᒍᐊᕐᓗᒋᑦ ᑕᑯᒃᓴᐅᓂᖏᑦ ᐱᕈᒃᑐᑦ 
ᓄᓇᐅᑉ ᖄᖓᓂᑦᑐᑦ ᑕᒫᓂ ᓄᓇᓕᖃᕕᐅᔪᒥ. ᓈᓴᐅᑎᑎᒍ ᓄᓇᐅᑉ ᐊᕿᒃᓯᒪᓂᒃᓴᖓᓂ ᓴᓇᓯᒪᓂᒃᓴᖓᓂᑦ 
ᖃᐅᔨᒪᒋᐊᕈᑕᐅᔪᖃᓗᐅᖅᐳᖅ ᖃᓄᑎᒋ ᐳᔪᕐᓗᒃ ᑕᒪᐅᖓ ᖄᖏᓐᓅᐊᖃᕈᔭᕐᒪᖔᑕ ᐱᕈᖅᑐᑦ ᑕᒫᓂ ᓇᔪᖅᑕᐅᔪᒥ ᐊᒻᒪᓗ 
ᑕᒪᒃᑯᐊ ᖃᐅᔨᓇᓱᐊᕈᑎᑦ ᖃᐅᔨᔪᑕᐅᓚᐅᖅᐳᑦ ᑕᒪᓐᓇ ᐳᔪᕐᓗᒃ ᖄᖓᓅᖃᕋᔭᖅᑐᖅ ᐊᒃᓱᓗᐊᕌᓗᒃ 
ᐳᔪᕐᓗᒃᑖᖅᑎᑦᑎᔪᓐᓃᕋᔭᕐᒪᑦ ᐱᕈᖅᑐᓂᒃ. 

ᑐᒃᑐᑦ ᑕᒪᒃᑯᐊᓗᐊᖑᐊᖑᕗᑦ ᓇᓗᓇᐃᖅᓯᒐᔭᖅᑐᑦ ᐅᒪᔪᑦ ᖃᐅᔨᓇᓱᐊᕈᑕᐅᒐᔭᖅᐸᑕ ᐊᒃᑐᖅᑕᐅᓂᖏᓐᓂᑦ ᓄᓇᒥᐅᑕᐃᑦ 
ᐅᒪᔪᑦ. ᐱᓪᓗᐊᑕᖅ ᐅᔭᕋᒡᓂᐊᕐᕕᐅᑉ ᐊᒃᑐᐃᖃᑦᑕᕐᓂᖓ ᑐᒃᑐᓂᒃ ᒪᑯᑎᒍᓈᐅᒐᔭᕐᒪᑦ ᐃᑳᖅᑎᓗᒋᑦ ᐊᖅᑯᑎᓂᒃ ᐅᕝᕙᓗᓂᑦ 
ᓄᓇᓯᐅᑎᑯᑕᑦ ᐊᖁᑎᖓᓂᑦ. ᑕᒪᓇᐅᒐᓗᐊᖅᑎᓗᒍ ᑕᐃᒪᓇᐅᑐᐃᓇᕆᐊᖃᕐᒪᑦ ᐃᓛᒃᑯᖅᑐᓂᒃ ᑐᒃᑐᓂᒃ 
ᐱᔭᐅᔪᖃᑐᐃᓇᕆᐊᖃᕐᒪᑦ ᐊᐳᖅᑕᐅᓗᓂ ᓄᓇᓯᐅᑎᑯᑖᖕᒧᑦ ᐅᕝᕙᓗᓂᑦ ᓄᓇᓯᐅᑎᒧᑦ, ᑕᒪᒃᑯᐊ ᐅᓄᕐᓂᖏᑦ 
ᓂᕆᐅᒋᔭᐅᕗᑦ ᐅᓄᓗᐊᕋᔭᕋᓱᒋᔭᐅᓇᑎᒃ ᐊᒻᒪᓗ ᐊᒃᓱᐊᓗᕋᔭᕐᓇᑎᒃ ᐊᔾᔨᐅᓂᖅᓯᐅᕐᓗᒋᑦ ᑲᑎᓗᒋᑦ ᐅᓄᕐᓂᖏᑦ 
ᓄᓇᓕᖃᕕᐅᔪᓂ. ᖃᑦᓯᑲᓚᖕᓂᑦ ᐱᓕᕆᔪᑎᓂᒃ ᐊᕿᒃᑕᐅᓯᒪᔪᖃᒃᐳᖅ ᐊᐳᖅᓯᔪᖃᖁᓇᒍ ᑐᒃᑐᓂᒃ. 
ᒪᓕᑦᑕᐅᔭᕆᐊᖃᓚᕆᒃᑐᓂᒃ ᐃᖏᕋᓗᓂ ᓱᒃᑲᓕᓂᕐᒧᑦ ᑭᒡᓕᖃᕈᑎᑕᖃᕐᓂᐊᖅᐳᖅ ᓄᓇᓯᐅᑎᓄᑦ ᐊᒻᒪᓗ ᓄᓇᓯᐅᑎᑯᑖᓄᑦ, 
ᑕᐃᒪᓐᓇ ᖃᑦᓰᓐᓇᐅᓂᖅᓴᐅᒐᔭᕐᒪᑕ ᐊᐳᖅᑕᐅᔪᖃᖃᑦᑕᕐᓂᕋᓗᐊᖅᐸᑦ. ᓄᓇᓯᐅᑎᑦ ᓄᖃᕆᐊᖃᒃᑎᑕᐅᓂᐊᐳᑦ ᓂᕐᔪᑎᓂᒃ 
ᑕᑯᔪᖃᕐᓂᖅᐸᑦ ᖄᖓᓂ ᐅᕝᕙᓗᓂᑦ ᖃᓂᒋᔭᖓᓂ ᐊᖅᑯᑎᑦ.  

ᐅᓄᕐᒪᑕ ᑎᖕᒥᐊᑦ ᐃᓘᓇᓕᒫᖓᓂ ᓄᓇᓕᖃᕕᐅᑉ ᐊᒻᒪᓗ ᖃᑦᓰᓐᓇᐅᕙᒃᖢᑎᒃ, ᑭᓯᐊᓂ ᐊᒃᓱᐊᓗᖏᒪᑕ, ᐊᖏᓂᖓ 
ᓇᔪᖅᑕᐅᓱᑉ ᐊᓯᐅᔨᔭᐅᒐᔭᖅᑐᑉ ᑎᑭᑉᐸᒃᑐᓄᑦ ᑎᖕᒥᐊᓄᑦ ᓂᕆᐅᒋᔭᐅᖕᒪᑦ ᓴᕿᒃᑲᔭᕆᐊᖓᓂᑦ ᑕᒪᑐᒪᖓᑦ 
ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐱᓕᕆᓂᖏᓂᑦ. ᑕᒪᒃᑯᐊ ᓂᕆᐅᒋᔭᐅᕗᑦ 
ᐊᒃᑐᐃᒐᔭᕋᓱᒋᔭᐅᓇᑎᒃ ᐅᓄᕐᓂᖏᓂᑦ ᐱᓪᓗᐊᑕᕐᓂᑦ ᐅᒪᔪᓂᑦ ᓱᕐᓗ ᒪᑯᓂᖓ ᕿᓐᓄᐊᔪᐊᓂᒃ, ᑲᖒᕐᓂᒃ, ᒥᑏᕐᓂᒃ ᐊᒻᒪᓗ 
ᖃᖅᓴᐅᓂᒃ. ᑭᖑᓂᖓᒍᑦ ᐱᒋᐊᓕᑎᓗᒋᑦ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑕ ᐱᓕᕆᓂᖏᑦ, 
ᒪᓐᓂᖃᕐᕖᑦ ᐊᒻᒪᓗ ᐃᕙᕖᑦ ᓄᓇᖏᑦ ᓇᓗᓇᐃᖅᑕᐅᓂᐊᕐᒪᑕ ᐊᒻᒪᓗ ᐊᑐᖅᑕᐅᑦᑕᐃᓕᒪᓗᑎᒃ ᐊᔪᕐᓇᖏᑐᐊᖅᐸᑦ 
ᑎᒡᔭᐅᓕᕋᓱᐊᕐᓂᖏᓄᑦ ᑎᑭᓗᒋᑦ.  

ᐃᒥᑦᑎᐊᕙᐃᑉ ᐊᕙᑎᒥ – ᖄᖓ ᐃᒪᐅᑉ ᐊᒻᒪᓗ ᐃᖅᑲᕐᓗᖁᖏᑕ ᖃᓄᐃᑦᑑᓂᖏᑦ; ᐃᒪᐅᑉᓗ ᐱᐅᓂᖓ; ᐃᒥᑦᑎᐊᕙᖕᒥ 
ᐃᖃᓗᐃᑦ, ᐃᖃᓗᐃᑦ ᓇᔪᒐᖏᑦ ᐊᒻᒪᓗ ᐊᓯᖏᑦ ᐃᒪᕐᒥᐅᑕᐃᑦ ᐆᒪᔪᕋᓛᑦ  

ᖃᑦᓯᑲᓚᐃᑦ ᓇᓗᓇᐃᖅᑕᐅᓯᒪᔪᑦ ᐃᒃᐱᖕᓇᓗᐊᖅᑎᑕᐅᖁᓇᖏᑦ ᐱᓕᕆᔪᑎᑦ ᐃᓚᓕᐅᑎᓯᒪᕗᑦ ᑕᒪᒃᑯᓄᖓ 
ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᓐᓄᑦ ᒥᑭᒡᓕᒋᐊᖁᓗᒋᑦ ᐊᒃᑐᐃᓂᕆᑐᐃᓇᕆᐊᖃᒃᑕᖏᑦ ᐃᒥᐅᑉ 
ᐱᐅᓂᖓᓂᑦ, ᐃᒥᑦᑎᐊᕙᖕᒥ ᐃᖃᓗᐃᑦ, ᐃᖃᓗᐃᑦ ᓇᔪᒐᖏᓐᓂᑦ, ᐊᒻᒪᓗ ᐊᓯᖏᓐᓂᑦ ᐃᒪᕐᒥᐅᑕᑦ ᐅᒫᔪᑦ. 
ᑕᒃᑯᓇᓂᓪᓗᐊᖅ ᐊᐅᓚᑦᑎᓂᕐᒧᑦ ᐸᕐᓇᒍᑎᓂ ᓇᓗᓇᐃᔭᖅᑕᐅᓯᒪᕗᑦ ᐅᓄᖅᑐᑦ ᐱᓕᕆᔪᑕᐅᒐᔭᖅᑐᑦ ᑕᒪᓐᓇ ᐃᒪᖅ 
ᓴᐳᒻᒥᔭᐅᖁᓪᓗᒍ. 

ᐃᒥᐅᑉ ᐊᑐᖅᑕᐅᓂᖓ ᒥᑭᒡᓕᒋᐊᖅᑕᐅᓂᐊᖅᐳᖅ ᒥᑭᓛᕆᔪᓐᓇᖅᑕᖓᓄᑦ ᑕᐃᒪᓇᐅᔭᕆᐊᖃᓂᖓᓄᑦ ᐊᒻᒪᓗ ᐃᓗᓇᑎᒃ 
ᐊᑐᖅᑕᐅᓯᒪᔪᖅ ᐃᒥᖅ ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᐊᒻᒪᓗ ᓴᓗᒪᖅᓴᖅᑕᐅᕙᒡᓗᓂ ᑕᐃᒪᓇᐃᒋᐊᖃᕐᒪᑕ ᓯᕗᓂᖓᒍᑦ 
ᓴᒃᑯᑕᐅᓚᐅᖏᓂᖓᓂᑦ ᐅᑎᖅᑎᑕᐅᓗᓂ ᑕᖃᐅᖓ ᐊᕙᑎᑦᑎᓄᑦ. ᐅᓪᓗᒥᓕᓴᐃᑦ ᑭᓈᕐᓗᖕᓕᕆᕕᑦ 
ᒪᓕᑦᑎᐊᖅᑎᑦᑎᒐᔭᖅᐳᑦ ᐃᓘᓇᓕᒫᖓᓂᑦ ᑯᕕᔭᐅᔪᑦ ᐃᒦᑦ ᒪᓕᑦᑎᐊᕐᓗᑎᒃ ᐅᕝᕙᓗᓂᑦ ᐅᖓᑎᓗᐊᖓᓄᑦ ᐊᕿᒃᑕᐅᓯᒪᔪᑉ 
ᐱᓕᕆᔪᑎᓕᐊᕆᓯᒪᔪᓂᒃ. ᑰᒐᖅᑐᖅ ᐃᒥᖅ ᑕᐃᑲᖖᒐᑦ ᐅᖅᓱᒃᓴᑦ ᐅᖅᓱᖃᐅᑎᐊᓗᖕᓂᑦ ᐊᒻᒪᓗ ᐊᕿᐅᒪᑎᑦᑎᕕᖕᒥᑦ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 16 ᓂ 24 

ᐳᖅᑕᐅᖃᑦᑕᕐᓂᐊᖅᐳᑦ ᐊᒻᒪᓗ ᑯᕕᓂᕐᓗᑯᐃᑦ ᓄᓇᓯᐅᑎᓃᖓᖅᑐᑦ ᐊᒻᒪᓗ ᓄᓇᓯᐅᑎᑯᑖᑦ ᐊᖁᑎᖏᓂᑦ 
ᐊᕿᐅᒪᑎᑦᑎᕕᖕᓂᑦ ᐊᒻᒪᓗ ᖃᖅᑕᔪᓂᒃ ᐱᓕᕆᔪᑎᓂᑦ-ᐅᐊᓴᖅᓯᕕᖕᒦᖓᖅᑐᑦ ᒪᓕᑦᑎᐊᖅᓯᒪᓂᐊᖅᐳᑦ ᐊᕿᒃᑕᐅᓯᒪᔪᓂᒃ 
ᐱᓕᕆᔪᑎᓕᐊᕆᓯᒪᔪᓂᑦ ᓯᕗᓂᖓᒍᑦ ᑯᕕᑎᑕᐅᓚᐅᖏᓂᖏᓪᓂᑦ ᑕᖃᐅᖓ ᓄᓇᒧᑦ ᐊᕙᑎᑦᑎᓄᑦ. ᑐᐊᕕᕐᓇᑐᖃᓂᖅᐸᑦ 
ᐊᒻᒪᓗ ᑯᕕᔪᖃᕐᓂᖅᐸᑦ ᐱᓕᕆᔨᐅᒐᔭᖅᑐᑦ ᐸᕐᓇᒃᓯᒪᓂᖓ ᐊᕿᒃᑕᐅᓂᐊᖅᑐᑦ ᐊᒻᒪᓗ ᐊᑐᑕᐅᑎᑦᑎᓚᕆᑲᔭᕐᒪᑦ 
ᐱᓕᕆᑦᑎᐊᕐᓂᕐᒥᑦ ᐊᒻᒪᓗ ᐊᑐᖅᑕᐅᔭᕆᐊᖃᒃᑐᓂᒃ ᓴᓗᒪᖅᓴᐃᔪᖃᒃᑎᓗᒍ ᖃᓄᐃᑦᑐᑐᐃᓐᓇᕐᓂᑦ ᑯᕕᔪᖃᕐᓂᖅᐸᑦ 
ᑕᐃᒪᓇᐅᔭᕆᐊᖃᕐᓂᖏᓄᑦ. 

ᐱᑕᖃᑐᐃᓇᕆᐊᖃᓂᖓᓄᑦ ᐅᑕᕐᓇᖅᑐᒥᑦ-ᓴᕿᑎᔪᓇᖅᑐᓂᒃ ᑯᕕᔪᖃᓕᕐᓂᖅᐸᑦ ᑕᐃᑲᖖᒐᑦ ᐃᒋᑕᐅᓯᒪᔪᓂᑦ ᐅᔭᕋᒡᓂᑦ 
ᑲᑎᑕᐅᓯᒪᔪᓂᑦ, ᓴᕕᕋᔭᒃᓴᑦ ᓄᐊᑦᑎᕕᖓᓂᑦ ᐅᕝᕙᓗᓂᑦ ᐊᐃᒃᓯᕋᖅᑐᖃᓗᐊᕈᓐᓃᖅᐸᑦ, ᑭᓯᐊᓂ 
ᐊᐅᓚᑕᐅᑦᑎᐊᕋᓱᐊᕋᔭᖅᑐᑦ, ᓴᓗᒪᓴᖅᑕᐅᓗᑎᒃ ᑕᐃᒪᓇᐅᔭᕆᐊᖃᑐᐊᖅᐸᑕ ᐊᒻᒪᓗ ᖃᐅᔨᒪᓇᓱᐊᖅᑕᓗᓂ 
ᐊᑐᕐᓂᓕᒫᖓᓂ ᑕᓐᓇ ᐅᔭᕋᒡᓂᐊᕐᕕᒃ ᐊᒻᒪᓗ ᐊᑐᕐᓂᓕᒫᖓᓂ ᐊᖏᓂᖅᓴᖅ ᐊᖏᖅᑕᐅᓯᒪᔪᑉ ᓴᓇᔭᒃᓴᐅᑉ. 

ᐅᓯᖃᑦᑕᕐᕕᒃ ᐊᖁᑎ ᐃᑳᖅᓯᖃᑦᑕᕆᐊᖃᕐᒪᑦ ᐅᓄᖅᑐᐊᓂᑦ ᑰᒡᓂᑦ ᐊᒻᒪᓗ ᐃᓚᖏᑦ ᐃᖃᓗᖃᒃᖢᑎᐅᖕᒪᑕ 
ᓇᔪᒐᐅᓪᓗᑎᒡᓗ ᐃᖃᓗᖕᓄᑦ. ᑎᓴᒪᓂᑦ ᐃᑳᕈᑎᓂᒃ ᓴᓇᔭᐅᔪᖃᓛᕐᒪᑦ ᑭᖑᕕᖅᓯᔪᑕᐅᓗᑎᒃ ᐊᑐᖅᑕᐅᔪᓂᑦ ᑰᒡᕕᖕᓂᑦ 
ᐃᑳᕕᓂᑦ ᑕᐃᒃᑯᐊᓗ ᐱᐅᓯᕚᓪᓕᖅᑎᑦᑎᒐᔭᕐᒪᑕ ᐃᖃᓗᖕᓄᑦ ᐊᖅᑯᑎᒋᔭᐅᕙᒃᑐᓂᑦ ᐊᒻᒪᓗ ᓇᓕᐊᖕᓄᕋᕕᐅᕙᒃᑐᓂᑦ. 
ᐅᓄᖅᑐᑦ ᑰᒡᕕᑦ ᑭᖑᕕᖅᑕᐅᓚᖅᐳᑦ ᐊᒻᒪᓗ ᓴᓇᓯᒪᓂᓕᐅᖅᑕᐅᓗᑎᒃ ᐊᖁᑕᐃᓕᑎᑦᑎᖁᓇᒋᑦ ᐃᖃᓗᖕᓂᑦ 
ᓇᓕᐊᖕᓄᕋᕐᓂᖏᓐᓂᑦ.  

ᑕᕆᐅᖅ ᓇᔪᒐᖅ – ᑕᕆᐅᑉ ᓯᑯᖓ; ᑕᕆᐅᑉ ᐃᒪᖓ ᐊᒻᒪᓗ ᐃᖃᓗᖏᑕ ᖃᓄᐃᑦᑑᓂᖏᑦ; ᑕᕆᐅᕐᒥᐅᑕᓄᑦ ᓇᔪᒐᑦ ᐊᒻᒪᓗ 
ᐱᕈᖅᑐᑦ ᐃᒪᕐᒥ; ᑕᕆᐅᕐᒥᐃᑕᑦ ᐳᐃᔩᑦ 

ᐃᒃᐱᑭᑦᑐᕐᔪᐊᖅ ᑐᓚᒃᑕᕐᕕᖓ, ᓯᒡᔭᐅᑉ-ᖃᓂᒋᔮᓂ, ᐱᖃᓯᐅᑎᓗᒋᑦ ᑐᓚᒃᑕᕐᕕᖕᒥ ᐱᓕᕆᓃᑦ, ᐅᔾᔨᖅᓱᑦᑎᐊᕐᓗᑎᒃ 
ᐊᐅᓚᑕᐅᓂᐊᕐᒪᑕ ᓴᐳᒥᔭᐅᖁᓗᒋᑦ ᑕᕆᐅᒥᐅᑕᓄᑦ ᓇᔪᖅᑕᐅᓂᖓᓄᑦ. ᐃᓗᓇᑎᒃ ᑭᓈᕐᓗᐃᑦ ᐊᒻᒪᓗ ᐅᐊᑦᑕᑯᑦ ᑕᐃᑲᖓᑦ 
ᐊᕿᐅᒪᑎᑦᑎᕕᖕᒥᑦ ᐊᒻᒪᓗ ᖃᒃᑕᔪᓕᕆᕕᖕᒥᑦ ᓴᓗᒪᖅᓴᖅᑕᐅᖃᑦᑕᕐᓂᐊᖅᐳᑦ ᑯᕕᑎᑕᐅᓚᐅᖏᓂᖏᓂ ᐊᒻᒪᓗ 
ᑭᓂᕆᓂᖓ ᑕᐃᑲᖓᑦ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᑕ ᓄᓇᖓᓂᑦ ᐳᖅᑲᒃᑕᐅᖃᑦᑕᕐᓂᐊᖅᐳᑦ ᐊᒻᒪᓗ ᖃᐅᔨᓴᖅᑕᐅᕙᒡᓗᓂ 
ᐃᒪᑦᑎᐊᕙᐅᒐᓗᐊᕐᒪᖔᑦ ᑕᖃᐅᖓ ᑯᕕᑎᑕᐅᓚᐅᖏᓂᖓᓂ. ᐅᒥᐊᕐᔪᐊᒥᑦ ᓯᒡᔭᒧᑦ ᐅᖅᓱᒃᓴᑦ 
ᐅᓯᖏᐊᖅᑕᐅᖃᑦᑕᕐᓂᐊᖅᐳᑦ ᒪᓕᒡᓗᑎᒃ ᑲᓇᑕᒥ ᐅᒥᐊᕐᔪᐊᒃᑰᑎᑦᑎᓂᕐᒧᑦ ᒪᓕᒐᑦ ᐱᓕᕆᔪᑎᖏᓐᓂᑦ. 

ᐃᓘᓇᑎᒃ ᐅᒥᐊᕐᔪᐊᒃᑯᖅᑎᑦᑎᔪᑦ ᐅᓯᖃᑦᑕᕐᓂᐊᖅᐳᑦ ᓯᑯᖃᒃᑎᓇᒍ ᐊᐅᔭᒃᑯᑦ. ᑎᑭᐅᒪᓗᑎᒃ 55-ᓄᑦ ᓱᐳᕋᒪᒃᔅ, ᐸᓇᒪᒃᔅ 
ᐊᕝᕙᓗᓂᑦ ᐳᐅᔅᑦ ᐸᓇᒪᒃᔅ ᓴᕕᕋᔭᒃᓴᓂᒃ ᐅᓯᑲᑦᑕᐅᑎᑦ ᐊᑐᓂ ᐊᐅᔭᒃᑯᑦ ᐅᓯᖃᑦᑕᕆᐊᖃᕋᔭᖅᑐᑦ 3.5 ᒥᓕᐊᓐ 
ᐅᖁᒪᐃᓂᕐᔪᐊᓂᒃ ᓴᕕᕋᔭᒃᓴᓂᒃ. ᓴᕕᕋᔭᒃᓴᓂᒃ ᐅᓯᖃᑦᑕᖅᑏᑦ ᐅᓯᖃᑦᑕᕋᔭᕐᒪᑕ ᐃᒃᑕᖁᑎᖃᕐᓗᑎᒃ ᐃᒪᕐᒥᑦ 
ᑎᑭᐅᑎᓇᓱᐊᕐᓂᕐᒥᖕᓂ ᐃᖏᕋᓗᑎᒃ ᑕᐃᑯᖓ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ. ᑕᐃᓐᓇ ᐃᒪᖅ ᐊᑐᖅᑕᐅᔭᕆᐊᖃᕐᒪᑦ 
ᐅᒥᐊᕐᔪᐊᑦ ᐊᐅᓚᓗᐊᖁᓇᒋᑦ ᐊᒻᒪᓗ ᑎᒃᑕᐅᖁᓇᒋᑦ. ᐃᒪᖅ ᑯᕕᔭᐅᖃᑦᑕᕋᔭᖅᑐᖅ ᐅᒥᐊᕐᔪᐊᒥᑦ ᑎᑭᓕᕌᖓᑕ 
ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ. ᐃᒃᑕᖅᑯᑎᑦ ᐃᒪᑦ ᐊᔾᔨᒋᖏᓗᐊᕌᓗᖃᑦᑕᕋᔭᖏᒻᒪᒍ (ᐆᓇᕐᓂᖓ ᐊᒻᒪᓗ ᑕᕆᐅᖑᓂᖓ) 
ᑕᒪᑐᒪ ᐃᒪᖓᓂᑦ ᑲᖏᖅᖣᑉ. ᓴᓇᓯᒪᓂᕆᒐᔭᖅᑕᖓ ᖃᐅᔨᓇᖅᓯᑎᑦᑎᓯᒪᖕᒪᑦ ᑕᒪᓐᓇ ᑯᕕᓂᖅ ᓴᕐᕋᒃᑎᑦᑎᒐᔭᖏᒪᑦ 
ᐱᐅᓂᖓᓂ ᐃᒪᖓᓂᑦ ᐃᒃᐱᑭᑦᑐᕐᔪᐊᑉ ᑲᖏᖅᖢᖓᑕ. ᐱᒪᕆᐅᔪᒥᑦ ᐃᓱᒫᓗᑎᑕᖃᒃᐳᑦ ᑕᒪᓐᓇ ᐃᒃᑕᖁᑎ ᐃᒪᖅ 
ᓴᕿᑎᑦᑎᑐᐃᓐᓇᕆᐊᖃᕐᒪᑦ ᑕᐃᒪᓐᓇᐃᑎᑕᐅᓇᓱᐊᖏᑦᑑᒐᓗᐊᒥᑦ ᑕᒪᐅᖓᖅᑎᑦᑎᔪᑕᐅᒃᐸᑦ ᐃᓇᖏᓯᓯᑐᐃᓇᕆᐊᓕᖕᓂᑦ 
ᐆᒪᔪᓂᑦ ᑕᒪᑐᒧᖓ ᑯᕕᔭᐅᔪᒧᑦ ᐃᒪᕐᒧᑦ. ᐱᑕᖃᕐᒪᑦ ᒪᓕᒃᑕᐅᖁᔨᓚᕆᒃᑐᓂᒃ ᐱᓕᕆᔪᓐᓇᖅᑎᑕᐅᔪᓂᑦ ᐊᕿᒃᑕᐅᓯᒪᔪᓂᑦ 
ᒪᓕᒃᑕᐅᔭᕆᐊᓕᖕᓂᒃ ᑭᒡᒐᖅᑐᐃᔨᓂᑦ ᓴᐳᒻᒥᒃᓯᓂᐊᖅᑐᓂᒃ ᑕᐃᒪᓇᐃᑦᑐᓂᑦ ᐃᓱᒫᓗᑕᐅᔪᓂᑦ, ᐱᖃᓯᐅᑎᓪᓗᒋᑦ 
ᕿᑎᑐᐃᓇᖓᓂ-ᐃᒪᕕᐅᑉ ᐅᓯᔭᐅᑎᓗᒋᑦ ᐃᒃᑕᖁᑎᑦ ᐃᒪᑦ ᐊᒻᒪᓗ ᓴᓗᒪᖅᓴᖅᑕᐅᓂᖏᑦ ᐃᒃᑕᖁᑎᑦ ᐃᒪᑦ 
ᖁᕕᔭᐅᓂᐊᓕᖅᑎᓗᒋᑦ. ᐅᒥᐊᕐᔪᐊᑦ ᐊᑐᖃᑦᑕᕐᓂᐊᖅᐳᑦ ᑕᒪᐃᓐᓂᑦ ᓯᕗᓂᒃᓴᒥ ᒪᓕᒃᑕᐅᖁᔭᐅᔪᓂᑦ ᐱᓯᒪᔭᐅᔭᕆᐊᓕᖕᓂᑦ 
ᓴᓗᒻᒪᖅᓴᐃᓂᕐᒧᑦ ᐃᒃᑕᖁᑎᓂᒃ ᐃᒪᕐᒥᑦ ᐊᑐᖅᐸᒡᓗᑎᒃ ᐱᓕᕆᔪᓯᕐᓂᑦ ᓇᓗᓇᐃᖅᑕᐅᔪᓂᑦ ᐃᖏᕋᔪᓕᕆᔨᒃᑯᓂᑦ ᑲᓇᑕᒥ 
ᑕᐃᒪᓐᓇ ᐱᓕᕆᓂᖏᓄᑦ ᐊᑐᖏᑎᑦᑎᔪᓐᓇᕐᒪᑕ ᖁᒃᓴᓇᕐᓂᖓᓂᑦ ᑕᒪᐅᖓᖅᑎᑦᑎᓂᕐᒥᑦ ᐃᓇᖏᖅᓯᖔᕈᓐᓇᖅᑐᓂᒃ 
ᐆᒪᔪᓂᑦ.  



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 17 ᓂ 24 

ᐱᓪᓗᐊᑕᐃᑦ ᑕᕆᐅᕐᒥᐅᑕᑦ ᐳᐃᔩᑦ ᐅᒪᔪᑦ ᒪᑯᐊᖑᕗᑦ ᕿᓇᓗᒐᑦ ᐊᓪᓚᖑᐊᑦ, ᖃᑯᖅᑕᑦ ᕿᓚᓗᒐᑦ, ᐊᒻᒪᓗ ᐊᕐᕖᑦ. 
ᐊᒃᑐᐃᓂᖏᑦ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐱᓕᕆᓂᖏᑦ ᖃᐅᔨᓇᓱᐊᖅᑕᐅᓚᐅᕐᒪᑕ 
ᑕᒪᒃᑯᓇᓂ ᐆᒪᔪᓂ ᐱᖃᓯᐅᑎᓗᒋᑦ ᓇᑦᑎᑐᓐᓇᐃᑦ, ᐅᒡᔪᐃᑦ ᐊᐃᕖᓪᓗ.  

ᓇᑦᑏᑦ ᑕᐃᒪᓐᖓᓕᒫᖅ ᐊᕐᕌᒎᑉ ᐃᓗᐊᒍᑦ ᓇᔪᖅᐸᑉᐳᑦ ᑕᒪᐃᓐᓂᒃ ᐅᐊᖕᓇᖓᒍᑦ ᓂᒋᐊᒍᓪᓗ ᐅᒥᐊᔾᔪᐊᑦ 
ᐊᖅᑯᑎᒋᕙᑦᑕᖏᒍᑦ. ᑐᕙᖅ ᐱᐅᓛᕆᔭᐅᕗᖅ ᓇᑦᑎᓐᓄᑦ ᓄᓇᔾᔭᓕᐅᕋᓱᒃᖢᑎᒃ ᐊᒻᒪᓗ ᐊᒡᓗᖏᓐᓂᒃ. ᐊᓐᓇᓪᓗᐃᑦ 
ᓄᓇᔾᔭᒃᑯᑦ ᓇᑦᑎᐊᖃᓕᓲᑦ ᒪᔾᔨᒥ ᐃᐳᕈᒥᓪᓗ ᓇᑦᑎᐊᖃᖅᐸᒃᖢᑎᒃ ᐃᒻᒪᖄ ᑕᓪᓕᒪᓄᑦ ᐱᓇᓱᐊᕈᓯᓐᓄᑦ ᑎᓴᒪᐅᔪᖅᑐᓄᑦ 
ᐱᓇᓱᐊᕈᓯᓐᓄᑦ. ᓇᑦᑏᑦ ᖃᓄᐃᔅᓴᓗᐊᕋᑎᒃ ᓯᑯᒥᑦ ᐱᓕᕆᔪᓄᑦ ᓴᓇᔪᓕᕆᔪᓂᓪᓗ ᐅᒥᐊᔾᔪᐊᓂᓪᓗ ᓯᑯᒃᑰᖅᑐᓂᒃ. 
ᑭᓯᐊᓂᓕ, ᓇᑦᑏᑦ ᐃᓱᒪᒋᔭᐅᒻᒪᑕ ᓇᑦᑎᐊᖃᓯᒋᐊᖅᑎᓪᓗᒋᑦ ᐸᒡᕕᓴᖅᑕᐅᓴᕋᐃᓐᓂᖏᓐᓂᒃ ᓇᑦᑎᐊᒥᓂᓪᓗ 
ᐃᒻᒧᑦᑐᖅᑎᑦᑎᑎᓪᓗᒋᑦ. ᓯᑯᓯᐅᑏᑦ ᐃᒪᖓᑕ ᑐᕙᐅᑉ ᐃᓕᖅᑯᓯᖏᓂᒃ ᐊᑦᑐᐃᒐᔭᖅᑐᑦ ᐃᒃᐱᑭᑦᑐᔾᔪᐊᑉ ᑐᕙᖓᒍᑦ 
ᐅᒥᐊᔾᔪᐊᑉ ᐊᖅᑯᑖᑕ ᐃᓂᖓᒍᑦ ᑐᓚᑦᑕᕝᕕᐅᔪᒥᓪᓗ. ᐅᓄᖏᑦᑐᓂᒃ ᓇᑦᑎᓐᓂᒃ ᑐᖁᔪᖃᑐᐃᓐᓇᕆᐊᓕᒃ ᐱᓪᓗᒍ 
ᐅᒥᐊᔾᔪᐊᑦ ᓯᑯᓯᐅᓐᓂᖏᑦ. ᑭᓯᐊᓂᓕ, ᐊᑦᑐᐃᓂᕆᔭᖓ ᐅᔭᕋᓐᓂᐊᕝᕕᔅᓴᐅᑉ ᓇᑦᑎᓐᓅᖓᔪᑦ ᑐᕌᖓᑐᐃᓐᓇᒻᒪᑕ 
ᑐᕙᖏᓄᑦ ᐊᖅᑯᑎᒋᔭᐅᒐᔭᖅᑑᑉ ᓯᑯᓯᐅᖅᑎᓄᑦ ᐊᓯᖏᓐᓂᒃ ᐊᕙᑖᓃᑦᑐᓂᒃ ᐊᑦᑐᐃᓗᐊᕋᔭᕋᑎᒃ.  

ᐊᐃᕖᑦ ᓇᔪᖅᑕᖃᕆᕗᑦ ᑕᕆᐅᖓᓐᓂᒃ ᐊᕐᕌᒍᓕᒫᑉ ᐃᓗᐊᒍᑦ ᓵᓐᖓᒍᑦ ᑕᕆᐅᖓᑕ ᐃᒡᓗᓕᐅᑉ ᐃᑭᕋᓴᖓᒍᑦ. ᐃᓄᐃᑦ 
ᖃᐅᔨᒪᓂᖏᑦ ᓇᓗᓇᐃᖅᓯᓯᒪᕗᑦ ᐊᐃᕖᑦ ᐃᒃᐱᑭᑦᑐᔾᔪᐊᑉ ᐃᒪᖓᓃᒐᔪᓐᓂᖏᓐᓂᒃ ᐅᓄᓗᐊᕋᑎᒃ. ᐊᐃᕖᑦᑕᐅᖅ 
ᓇᔪᕆᕗᑦ ᑕᕆᐅᖏᓐᓂᒃ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᓐᓂᒃ. ᐅᒥᐊᔾᔪᐊᑉ ᐊᖅᑯᑖᒍᑦ ᑕᑉᐱᑲᓐᖓᑦ ᐃᒃᐱᑭᑦᑐᔾᔪᐊᒥ, 
ᐊᐃᕖᑦ ᐊᖅᑲᐅᒪᔪᑦ ᐅᕝᕙᓘᓐᓃᑦ ᐆᑦᑐᔾᔪᐊᖑᔪᑦ ᑐᓵᒐᔭᖅᖢᑎᒃ ᐅᒥᐊᔾᔪᐊᑉ ᓂᐱᖓᓐᓂᒃ ᐅᖓᓯᑦᑑᑎᓪᓗᒋᑦ ᑭᓯᐊᓂ 
ᐸᒡᕕᓴᓗᐊᖅᑕᐅᒐᔭᕋᓱᒋᓐᖏᑕᕗᑦ. ᐊᓯᖏᒍᑦ ᓴᖅᑭᓐᓂᑯᑎᒍᑦ ᕿᒥᕐᕈᔭᐅᓪᓗᑎᒃ ᐃᓕᖅᑯᓯᕆᔭᖏᑦ, ᐊᐃᕖᑦ ᐅᒡᓕᓃᑦᑐᑦ 
ᐊᖅᑯᓵᖅᑕᐅᒐᔭᓐᓇᑎᒃ ᐅᒥᐊᔾᔪᐊᓄᑦ ᐅᔭᕋᓐᓂᐊᖅᑐᑦ ᐊᑐᖅᑕᖏᓐᓄᑦ. ᑕᒪᒃᑯᐊ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᐅᔪᑦ 
ᐅᒥᐊᔾᔪᐊᑉ ᓴᖅᑭᑕᖏᑦ ᐅᔭᕋᓐᓂᐊᖅᑐᒧᑦ ᐊᐃᕕᓐᓄᑦ ᑭᒡᓕᖃᕋᔭᕆᓪᓗᑎᒃ ᐃᒪᖏᓐᓄᑦ ᓴᓂᕌᒍᑦ ᐅᒥᐊᔾᔪᐊᑉ 
ᐊᖅᑯᑎᔅᓴᕆᔭᖓᑕ ᑕᒪᓐᓇᓗ ᐅᒥᐊᔾᔪᐊᑉ ᐊᖅᑯᑎᔅᓴᕆᔭᖓᑦ ᓂᕈᐊᖅᓯᒪᔭᖅ ᒪᓕᒃᖢᒋᑦ ᐊᖑᓇᓱᑦᑏᑦ ᖃᐅᔨᒪᓂᖏᑦ 
ᐅᓄᓛᖑᔪᑦ ᐊᐃᕕᖃᓐᓂᖏᑦ ᑕᕆᐅᑦ ᐱᖓᓐᓇᖓᒍᑦ ᕿᑭᖅᑖᔾᔫᑉ ᓴᓂᖅᑯᑕᐅᒐᔭᖅᖢᑎᒃ. ᑕᒪᒃᑯᐊ ᑲᔪᓰᓐᓇᖅᑐᒃᑯᑦ 
ᐊᐃᕖᑦ ᖃᐅᔨᓴᖅᑕᐅᖏᓐᓇᕆᐊᖃᖅᖢᑎᒃ ᓂᕆᐅᒋᔭᐅᓐᖏᑦᑐᒥᒃ ᐊᑦᑐᖅᑕᐅᓂᖃᓐᓂᖏᓐᓄᑦ ᐊᐃᕖᑦ 
ᐊᑐᓕᖅᑎᑦᑎᓂᒻᒥᓪᓗ ᖄᒃᑲᓐᓂᐊᒍᑦ ᐊᑐᖅᑕᐅᔭᕆᐊᓕᓐᓂᒃ ᒥᑭᓕᕆᔾᔪᑎᔅᓴᓂᒃ ᐊᑦᑐᐃᓂᖏᓐᓄᑦ.  

ᐅᒡᔪᐃᑦ ᑕᕆᐅᖓᓂᒃ ᓇᔪᒐᔪᒃᑭᕗᑦ ᐊᕙᑖᒍᑦ ᐊᕐᕌᒎᑉ ᐃᓗᐊᒍᑦ ᑭᓯᐊᓂ ᐃᒃᑲᓐᓂᖅᓴᐅᔪᓂᑦ ᓇᔪᖅᖢᑎᒃ 
ᐊᐅᓚᔪᖃᖅᑐᒥᓪᓗ ᑕᒪᒃᑯᐊ ᐆᑦᑐᔾᔪᐊᖑᕝᕕᒋᔪᓐᓇᕈᓂᒋᑦ. ᐅᒡᔪᐃᑦ ᓇᑦᑎᐊᖃᓕᓲᑦ ᒪᔾᔨᐅᑉ ᕿᑎᖓᓂᑦ ᒪᐃ 
ᐱᒋᐊᓐᓂᖓᓐᓄᑦ. ᐅᒥᐊᔾᔪᐊᑉ ᐊᖅᑯᑖ ᐊᐅᓚᔾᔪᒃᑯᑦ ᓯᑯᒃᑯᑦ ᕿᓚᒥᐊᓐᓄᒃ ᐊᓯᐅᒐᔭᖅᖢᓂ ᓯᑯ ᐊᐅᓚᔭᓐᓂᖓᓐᓄᑦ 
ᐊᓄᕆᒧᑦ ᐃᖏᕐᕋᓂᒻᒧᓪᓗ ᑕᒪᒃᑯᐊ ᐅᒡᔪᐃᑦ ᕿᓚᒥᐊᓐᓄᑦ ᐅᑎᓐᓂᐊᕋᓱᒋᔭᐅᓯᒪᕗᑦ ᐊᖅᑯᓵᕇᑐᐊᕈᑎᒃ ᐅᒥᐊᔾᔪᐊᑦ 
ᓇᓕᐊᓐᓄᑐᐃᓐᓇᖅ. ᑕᒪᐃᓐᓅᖓᔪᑦ ᐅᒡᔪᓄᑦ ᑕᑯᓪᓗᒋᑦ, ᐊᑦᑐᐃᓂᕆᔭᖏᑦ ᐅᔭᕋᓐᓂᐊᕝᕕᔅᓴᐅᑉ ᐅᒡᔪᓄᑦ 
ᑭᒡᓕᖃᓪᓚᕆᒃᑲᔭᖅᑐᖅ ᐃᓱᖃᓪᓗᑎᓪᓗ.  

ᑐᒑᓖᑦ ᐅᒥᐊᔾᔪᐊᑉ ᐊᖅᑯᑖᒍᑦ ᐊᕝᕕᐊᕈᑎᔭᑦᑐᑦ ᕿᓐᖑᐊᑕ ᑲᖏᖅᖢᐊᒍᑦ ᐊᐅᔭᐅᑎᓪᓗᒍ ᕿᓚᓗᒐᑦ ᐊᒥᓲᓂᖃᖅᑐᑦ 
ᐃᒻᒪᖄ 20,000-ᖑᔪᑦ ᑐᒑᓖᑦ ᐊᐅᔩᖃᑦᑕᒻᒪᑕ ᑕᓯᐅᔭᔾᔪᐊᑉ ᑕᕆᐅᖓᓂᒃ ᕿᓐᖑᐊᑕᓗ ᑲᖏᖅᖢᖓᓐᓂᒃ. ᑐᒑᓖᑦ 
ᐃᓱᒪᒋᔭᐅᕗᑦ ᐅᒋᐊᖃᖃᑦᑕᓐᓂᖏᓐᓂᒃ ᑕᒫᓂᒃ ᑕᕆᐅᖓᓂᒃ ᓂᕿᔅᓴᖅᓯᐅᖅᖢᑎᓪᓗ ᑕᕆᐅᖓᓐᓂᒃ ᐊᐅᔭᓂᖓᒍᑦ. 
ᐃᓛᓐᓂᓚᐅᓱᖓᖅ ᑐᒑᓖᑦ ᐃᒡᓗᓕᐅᑉ ᑕᕆᐅᖏᓐᓄᑦ ᑎᑭᐅᑎᓚᐅᓲᖑᔪᑦ ᑭᓯᐊᓂ ᐃᓱᒪᒋᔭᐅᓯᒪᓪᓗᑎᒃ ᑐᒑᓖᑦ 
ᐅᑮᖃᑦᑕᓐᓂᖏᑕ ᐃᒪᕕᒻᒥᑦ ᐊᑯᓐᓂᐊᒍᑦ ᕿᑭᖅᑖᓘᑉ ᑲᓛᓪᖠᑦ ᓄᓇᖏᑕ ᐊᒻᒪᓗ ᓄᓇᕕᐅᑉ. ᑭᒡᓕᖃᓪᓚᕆᑦᑐᓂᒃ 
ᑕᑯᓇᑦᑕᐅᓯᒪᔫᒐᓗᐊᑦ ᑐᒑᓖᑦ ᐅᔭᕋᓐᓂᐊᕝᕕᔅᓴᐅᑉ ᐊᕙᑎᖏᒍᑦ ᕿᓚᓗᒑᑦ ᕿᒪᕉᑎᓗᐊᓐᖏᒻᒪᑕ ᐅᒥᐊᔾᔪᐊᑦ 
ᐊᖅᑯᓵᕋᓗᐊᖅᑎᓪᓗᒋᑦ (ᐃᓚᒋᓪᓗᒍ ᐅᓯᑲᖅᑕᖅᑑᑉ ᐅᒥᐊᔾᔪᐊᑉ ᐊᖅᑯᓵᓐᓂᕆᔭᖓ). ᐊᑦᑐᐃᓂᕆᔭᖏᑕ 
ᐅᔭᕋᓐᓂᐊᕝᕕᔅᓴᐅᑉ ᑐᒑᓖᑦ ᕿᓚᓗᒐᖏᓐᓄᑦ ᐃᓱᖃᓐᓂᐊᖅᑐᖅ ᕿᓐᖑᐊᒍᑦ ᐅᒥᐊᔾᔪᐊᓄᑦ ᐊᑐᓐᓂᖏᓄᑦ ᐊᐅᔭᒃᑯᑦ. 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 18 ᓂ 24 

ᑕᒪᒃᑯᐊ ᐅᒥᐊᔾᔪᐊᒃᑯᑦ ᓇᓗᓇᐃᖅᓯᒪᔪᑦ ᐊᑐᕋᔭᖅᑐᑦ ᐊᖏᔫᖏᒻᒪᑕ ᓴᓇᔭᐅᕙᓪᓕᐊᓂᐊᒍᑐᐊᖅ 
ᐅᒥᐊᔾᔪᐊᖃᑲᐃᓐᓇᕋᔭᒻᒪᑦ ᑎᑭᑦᑕᖅᑐᓂᒃ ᑭᖑᓂᐊᒍᑦ ᐱᑕᖃᓚᐅᓱᖔᓗᖃᑦᑕᕋᔭᖅᖢᑎᒃ ᐅᒥᐊᔾᔪᐊᑦ.  

ᖃᐅᓪᓗᖅᑖᑦ ᕿᓚᓗᒐᑦ ᑕᕆᐅᖏᒍᑦ ᑕᑯᔅᓴᕈᓲᖑᔪᑦ ᑭᓯᐊᓂᓕ ᐅᓄᓐᖏᑦᑐᒻᓚᕆᓐᓂᒃ ᐱᑕᖃᓲᖑᓪᓗᑎᒃ ᑕᓯᐅᔭᔾᔪᐊᑉ 
ᐃᒪᖓ ᕿᓐᖑᐊᑕᓗ ᑲᖏᖅᖢᖓ ᐊᐅᔭᒃᑯᑦ. ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᒍᑦ ᐅᑮᕙᒃᖢᑎᒃ ᖃᐅᓪᓗᖅᑖᑦ. 
ᐃᒡᓗᓕᐅᑉ ᐃᑭᖓᓂ, ᖃᐅᓪᓗᖅᑖᑦ ᐊᒥᓲᓐᖏᑦᑐᑦ ᐃᒪᖏᓃᓲᑦ ᐃᒡᓗᓕᐅᑉ, ᓴᓂᕋᔭᐅᑉ ᐊᒻᒪᓗᑦᑕᐅᖅ ᑕᕆᐅᖏᒍᑦ 
ᐃᒃᐱᑭᑦᑐᔾᔪᐊᑉ ᔪᓚᐃᒥᑦ ᓯᑎᐱᕆᒧᑦ. ᖃᐅᔨᓴᕈᑎᑎᒍᑦ ᓇᓗᓇᐃᕆᓂᑯᑦ ᖃᐅᓪᓗᖅᑖᑦ ᕿᒫᔭᒻᒪᑕ ᓯᑯᓯᐅᖅᑎᓂᒃ 
ᐅᒥᐊᔾᔪᐊᓂᓪᓗ ᓯᑯᒃᑰᖅᑐᓂᒃ ᐊᐅᔭᒃᑯᑦ ᕿᒫᓂᖏᑕ ᐅᖓᑖᓄᑦ. ᑭᓯᐊᓂᓕ ᖃᐅᓪᓗᖅᑖᑦ ᓱᖏᐅᑎᔪᓐᓇᕋᓱᒋᔭᐅᕗᑦ 
ᐅᒥᐊᔾᔪᐊᑦ ᐃᓕᖅᑯᓯᖃᓕᕈᑎᒃ ᐊᖅᑯᓵᖅᐸᓪᓗᑎᒃ ᖃᑯᑎᒃᑯᑦ, ᐃᓚᖃᕋᓗᐊᖅᑎᓪᓗᒋᑦ ᓯᑯᓯᐅᕆᓂᒻᒥᒃ. 

ᐊᕝᕖᑦ ᑕᕆᐅᖏᓃᓲᑦ ᓂᕈᐊᖅᑕᐅᓯᒪᔫᑉ ᐊᖅᑯᑎᔅᓴᖓᒍᑦ ᐅᒥᐊᔾᔪᐊᑉ ᑕᒪᐃᑕ ᐊᐅᔭᒃᑯᑦ ᐅᑭᐊᒃᑯᓪᓗ. ᐊᕝᕕᓐᓄᑦ 
ᐊᕝᕕᐊᓛᖃᕝᕕᒃ ᖃᐅᔨᔭᐅᓯᒪᓪᓗᓂ ᐃᓚᖏᑕ ᑕᕆᐅᖏᓐᓂᒃ ᐃᒡᓗᓕᐅᑉ ᐃᑭᖓᒍᑦ. ᑕᒪᓐᓇ ᐃᑭᕋᓴᖓ ᐊᑯᓐᓂᐊᒍᑦ 
ᕿᑭᖅᑖᓘᑉ ᓄᓇᕕᐅᓪᓗ ᐅᑮᕝᕕᒋᒐᔪᒃᑕᖓᑦ. ᖃᐅᔨᓴᖅᑕᐅᓯᒪᓂᖏᓐᓄᑦ ᐊᕝᕖᑦ ᖃᓄᐃᓕᑦᑕᓐᓂᖏᓐᓄᑦ ᐅᒥᐊᔾᔪᐊᓄᑦ 
ᓯᑯᓯᐅᖅᑎᓄᓪᓗ, ᐊᕝᕖᑦ ᓴᓂᐊᒍᑦ ᐅᒥᐊᔾᔪᐊᑉ ᐳᐃᒐᔭᕋᓱᒋᔭᐅᓐᖏᓚᑦ ᖃᓂᒋᔭᑯᓗᐊᒍᓪᓗ ᑭᓯᐊᓂᓕ ᓂᕆᐅᒋᔭᐅᕗᖅ 
ᐊᑦᑐᐃᓂᕆᔭᖏᑦ ᐅᔭᕋᓐᓂᐊᕝᕕᔅᓴᐅᑉ ᐊᕝᕕᓐᓄᑦ ᒥᑭᑦᑐᒻᒪᕆᐅᓂᐊᕋᓱᒋᔭᐅᓪᓗᓂ.  

ᓇᓄᐃᑦ ᓇᒥᓕᒫᖅ ᓇᔪᖅᐸᑉᐳᑦ ᐊᕐᕌᒍᒃᑯᑦ ᐊᒻᒪᓗ ᐅᓄᖅᖢᑎᒃ ᐃᒡᓗᓕᐅᑉ ᐃᑭᖓᓂ, ᐃᓚᖃᖅᖢᑎᒃ ᓯᒡᔭᖏᑕ 
ᐃᒃᐱᑭᑦᑐᔾᔪᐊᑉ ᐊᒻᒪᓗ ᕿᑭᖅᑕᖏᒍᑦ ᖃᓪᓗᓈᑎᑐᑦ ᐊᑎᖃᖅᑐᑦ ᑳᒃ, ᕋᐅᓕ, ᐊᒻᒪᓗ ᐳᕋᐃ ᕿᑭᖅᑕᖏᒍᑦ. 
ᐃᓐᓇᑐᖃᐃᑦ ᐅᔾᔨᕆᔭᖃᖅᖢᑎᒃ ᑕᒪᓐᓇ ᐃᒃᐱᑭᑦᑐᔾᔪᐊᑉ ᓄᓇᖏᑕ ᐃᓚᖓᑦ ᑎᓯᓕᐅᕝᕕᐅᓲᖑᒻᒪᑦ ᓇᓄᓐᓄᑦ. 
ᓇᓄᐃᑦᑕᐅᖅ ᐅᑮᕙᒃᑭᕗᑦ ᕿᑭᖅᑖᓘᑉ ᐃᑭᕋᓴᖓᓂ. ᓇᓄᐃᑦ ᓂᕆᐅᒋᔭᐅᔪᑦ ᐅᐃᕝᕙᖃᑦᑕᕋᔭᓐᓂᖏᓐᓂᒃ 
ᐃᓄᖃᓐᓂᐅᔪᓂᒃ ᐅᒥᐊᔾᔪᐊᓂᒃ ᑐᓚᑦᑕᕝᕕᐅᔪᓂᓪᓗ ᑭᓯᐊᓂ ᐃᓚᖏᑦ ᐅᐸᒍᑎᓲᖑᕗᑦ ᐱᓕᕆᔪᓂᒃ ᖃᐅᔨᔭᕌᖓᒥᒃ 
ᓂᕿᔅᓴᖃᕋᓱᒋᒍᓂᐅᓪᓗ. ᐃᖅᑲᓇᐃᔭᖅᑏᑦ ᑕᒪᐃᑕ ᐃᓕᓐᓂᐊᖅᑎᑕᐅᓂᐊᖅᑐᑦ ᓇᓄᐃᑦ ᐅᓗᕆᐊᓇᐅᑎᖏᓐᓄᑦ 
ᖃᓄᓪᓗ ᑲᒪᒋᔭᐅᑦᑎᐊᓐᖏᒃᑯᑎᒃ ᓴᓗᒪᑎᑦᑎᓃᑦ ᑕᖕᒫᕝᕕᖏᓐᓂᒃ ᐊᖅᐸᓯᒋᐊᕆᔪᓐᓇᒻᒪᑦ ᓇᕆᐊᖅᑐᖃᕋᔭᓐᓂᖓᓐᓂᒃ 
ᓇᓄᒻᒥᒃ ᓂᕿᔅᓴᖅᓯᐅᖅᑐᒥᒃ. ᓇᓄᓕᕆᔨᓂᒃ ᐃᖅᑲᓇᐃᔭᖅᑎᖃᕋᔭᖅᖢᑕ ᓇᓄᖃᒐᔪᑦᑐᒃᑯᑦ ᐱᓗᐊᖅᑐᒥᒃ 
ᐃᖅᑲᓇᐃᔭᖅᑎᕗᑦ ᐅᓗᕆᐊᓇᖅᑐᒦᖁᓇᒋᑦ.  

4.3.2 ᓴᓇᔭᒃᓴᑦ ᐊᒃᑐᐃᓂᖓ ᐊᓐᓂᕐᓇᖅᑐᑦ ᐃᓄᐃᑦ ᐃᓕᖁᓯᖏᑕ ᐃᓚᖓ 

ᓇᓗᓇᐃᔭᐃᓂᖅ 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏ ᐱᔭᐅᑎᑦᑎᖕᒪᑦ ᐅᓄᖅᑐᓂᒃ ᐱᑕᖃᑐᐃᓇᕆᐊᓕᖕᓂᑦ 
ᐃᓅᖃᑎᒋᓂ ᐊᒻᒪᓗ ᒪᑭᒪᓇᓱᐊᕈᑎᓂ ᐱᕚᓪᓕᕈᑎᓂᒃ ᓄᓇᓕᖕᓂᒥᐅᑕᕐᓄᑦ ᖁᑦᑎᒃᑐᕐᒥ ᕿᑭᖅᑖᓗᖕᒥ. ᑕᒪᒃᑯᐊ 
ᓴᕿᒃᑲᔭᕐᒪᑕ ᐃᖃᓇᐃᔭᕐᓂᒃᑯᑦ ᐊᒻᒪᓗ ᐱᓕᒻᒪᒃᓴᓂᒃᑯᑦ ᐱᕕᒃᓴᖃᕕᐅᓂᖏᓐᓄᑦ ᐱᖃᓯᐅᑎᓗᓂ ᐱᕕᒃᓴᖃᓕᕐᓂᖅ 
ᐱᓕᕆᐊᖁᑎᖃᓂᕐᒧᑦ ᐊᒻᒪᓗ ᑕᒪᒃᑯᓇᖓᑦ ᐊᑭᓕᖅᓯᔪᑕᐅᔪᓂ ᒐᕙᒪᒃᑯᓄᑦ ᐊᒻᒪᓗ ᐃᓄᐃᑦ ᐃᖃᓇᐃᔭᕐᕕᖁᑎᖏᓄᑦ. 
ᐸᕐᓇᑦᑎᐊᕋᓱᐊᕐᓂᖅᑕᖃᕆᐊᖃᕐᒪᑦ ᐱᐅᓯᕚᓪᓕᐊᔪᖃᕐᓂᐊᖅᐸᑦ ᐱᓕᕆᔪᓐᓇᕐᓂᖏᓂᑦ ᐃᓄᐃᑦ ᐱᔪᓐᓇᖅᓯᖁᓗᒋᑦ 
ᑕᒪᒃᑯᓂᖓ ᐱᕕᒃᓴᖃᓕᕐᕕᐅᔪᓂᑦ. ᐃᒻᒥᓂᖅᓱᖅᑐᑦ ᐃᓚᒌᓪᓗ ᐃᑲᔪᖅᑕᐅᔭᕆᐊᖃᕐᓂᐊᕆᕗᑦ ᐊᕿᒍᑎᓇᓱᐊᕐᓂᖏᓂ 
ᑲᒪᒋᓇᓱᒋᐊᓕᖕᓂ ᒪᑯᓄᖓᖓᔪᓂ ᖃᖓᑕᓱᒃᑯᑦ ᑎᑭᑉᐸᒡᓗᑎᒃ/ᐊᐅᓚᖅᐸᒡᓗᑎᒡᓗ ᐃᓕᖁᓯᖃᓕᕐᓂᕐᒥᒍᑦ ᐊᑐᖅᑕᒥᓂ 
ᐊᒻᒪᓗ ᐊᔪᖅᓴᖏᓂᕐᒥ ᐊᒻᒪᓗ ᑮᓇᐅᔭᑎᒍ ᑲᒪᑦᑎᐊᕆᐊᖃᕐᓂᕐᒥ ᐃᓚᒋᔭᐅᓂᖓᓄᑦ ᑕᒪᑐᒧᖓ ᐃᓅᓯᕆᓕᖅᑕᖏᓐᓄᑦ. 
ᖃᐅᔨᓇᓱᐊᕐᓂᖅ ᐊᓂᕐᓇᖅᑐᖁᑎᒋᔭᐅᔪᑦ ᐃᓄᐃᑦ-ᐃᓕᖁᓯᖏᑕ ᐊᕿᒃᓯᒪᓂᖓ ᐱᒻᒪᕆᐅᖕᒪᑦ ᓇᓗᓇᐃᖅᓯᔪᑎᒋᓗᒍ 
ᐱᓕᕆᐊᕆᔭᕆᐊᓕᖕᓂᑦ ᐊᒻᒪᓗ ᐊᕿᒃᓯᓗᓂ ᑕᐃᒫᑦᑎᐊᖅᑐᓂᒃ ᐃᒃᐱᖕᓇᓗᐊᕈᓂᖅᑎᑦᑎᔪᑎᒋᓗᒍ ᐱᓕᕆᒋᐊᕈᑎᒋᓗᒍ. 
ᐃᓘᓐᓇᓕᒫᖓ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᑭᒡᒐᖅᑐᐃᖕᒪᑦ ᐱᒪᕆᐅᓂᖓᓂᑦ ᐊᒻᒪᓗ 
ᐊᒃᓱᑲᓚᒃ ᐃᓄᐃᑦ-ᐃᓕᖁᓯᖏᑕ ᐱᕚᓪᓕᕈᑕᐅᓂᖓᓂ ᓄᓇᕗᒻᒧᑦ. 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 19 ᓂ 24 

ᐃᓄᐃᑦ: ᐃᓄᒋᐊᒡᓂᖏᑕ ᐆᒪᔪᓯᕆᕙᒃᑕᖏᑦ; ᐃᓕᓐᓂᐊᕐᓃᑦ ᐊᒻᒪᓗ ᐊᔪᕈᓐᓃᖅᓴᑎᑦᑎᓂᑦ; ᐃᓄᐃᑦ ᖃᓂᒪᖃᖏᓂᖏᑦ 
ᐊᒻᒪᓗ ᖃᓄᐃᖏᑦᑎᐊᕐᓂᖏᑦ 

ᐱᕕᒃᓴᖃᕈᓐᓇᕐᓂᖓ ᑕᒪᑐᒪ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐃᒪᓇᐃᓕᖅᑎᑦᑎᔪᓐᓇᕐᓂᖓ 
ᐃᓅᖃᑕᐅᖏᑦᑐᑦ ᑎᑭᓯᒪᔪᑦ ᓄᓇᓕᖕᓄᑦ, ᐃᓚᒋᓗᒋᑦ ᐱᕕᒃᓴᖃᕈᓐᓇᕋᔭᕐᒪᑕ ᐃᓄᐃᑦ ᐊᐅᓚᕈᓐᓇᕐᓗᑎᒃ ᓄᓇᓕᖕᓂᑦ 
ᓴᕿᔪᑎᒋᓗᓂᐅᒃ ᑕᒪᓐᓇ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᖃᐅᔨᓇᓱᐊᖅᑕᐅᓚᐅᕐᒥᖕᒪᑦ. 
ᐱᑕᖃᓚᐅᖏᓚᖅ ᑕᒃᑯᓇᓂ ᑕᐃᒪᓐᓇᐃᑐᐃᓇᕆᐊᓕᖕᓂᑦ ᓇᓗᓇᐃᖅᑕᐅᔪᖃᓚᐅᖏᓚᖅ ᐊᒃᓱᑲᓪᓛᓗᒃ 
ᐊᒃᑐᖅᑕᐅᓂᖃᕐᒪᖔᑕ ᐊᕿᒃᓱᖅᓯᒪᓂᖏᑦ ᐊᒻᒪᓗ ᖃᑦᓯᐅᓂᖏᑦ ᑕᒫᓂ ᖁᑦᑎᒃᑐᕐᒥ ᕿᑭᖅᑖᓗᖕᒥ ᐃᓄᒋᐊᒡᓂᖏᑕ 
ᐅᕝᕙᓗᓂᑦ ᓄᓇᓖᑦ ᐃᓅᖃᑎᒋᑦ ᖃᓄᑎᒋᐅᓂᖏᑕ.  

ᕚᐸᓐᓛᓐᑯᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᖃᓇᐃᔭᓕᒪᒃᓴᑎᑦᑎᓂᕐᒧᑦ ᐱᓕᕆᐊᕆᔪᒪᓯᒪᔭᖏᑦ ᐃᑲᔪᕐᓂᖃᕐᓂᐊᕐᒪᑕ 
ᐃᓕᓯᒪᓕᖅᐹᓪᓕᖅᑎᑦᑎᓗᑎᒃ ᐱᓕᕆᔪᓐᓇᕐᓂᕐᒥᑦ ᖁᑦᑎᒃᑐᕐᒥ ᕿᑭᖅᑖᓗᖕᒥ ᓄᓇᓕᖕᓂᒥᐅᑕᕐᓂᑦ. ᕚᐸᓪᓛᓐᑯᑦ 
ᐱᓕᕆᓂᐊᖅᓯᒪᖕᒪᑕ ᐃᑲᔪᓂᐊᓗᑎᒃ ᐃᖃᓇᐃᔭᓕᒪᒃᓴᑎᑦᑎᓗᑎᒃ ᐃᓕᓐᓂᐊᕈᑎᓂᒃ ᐊᔪᕈᓐᓃᖅᑎᑦᑎᒐᔭᖅᑐᓂᒃ 
ᓄᓇᓕᖕᓂᒥᐅᑕᕐᓂᑦ ᖃᓂᒋᔮᓂᑦᑐᓂᒃ ᓄᓇᓕᖕᓂᑦ ᐱᕙᓪᓕᐊᑎᑦᑎᖁᓗᒋᑦ ᐃᖃᓇᐃᔭᕈᓐᓇᕐᓂᕐᒥᑦ ᐱᔭᐅᓯᒪᔭᕆᐊᓕᖕᓂᑦ 
ᐊᔪᕈᓐᓃᕈᑕᒐᔭᖅᑐᓂᒃ ᐊᒻᒪᓗ ᐱᓕᕆᐊᖃᕈᓐᓇᖅᓯᓗᑎᒃ ᐃᖃᓇᐃᔮᓂᒃ ᖃᓄᑐᐃᓇᖅ ᖁᕙᓯᖕᓂᖃᕋᓗᐊᖅᐸᑕ 
ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐊᐅᓚᓂᖓᓂ. ᕚᐸᓐᓛᓐᑯᑦ ᐱᓕᕆᓚᕆᒃᓯᒪᕗᑦ ᐱᓇᓱᐊᕐᓗᑎᒃ 
ᐃᓕᓐᓂᐊᕐᓂᕐᒥᑦ ᐊᒻᒪᓗ ᐃᖃᓇᐃᔭᓕᒪᒃᓴᑎᑦᑎᓂᕐᒥᑦ ᐱᓕᕆᖃᑎᒃᓴᒥᑦ ᐱᒋᐊᖅᑎᑦᑎᔪᑎᖃᕈᒪᓪᓗᑎᒃ. ᐱᓗᐊᖖᒍᐊᖅᑐᒥᒃ, 
ᕚᐸᓐᓛᓐᑯᑦ, ᕿᑭᖅᑕᓂ ᐃᓄᐃ ᑲᑐᔨᖃᑎᒋᖏᑦ, ᕿᑭᖅᑖᓗᒃ ᑎᒥᖁᑖ, ᐊᒻᒪᓗ ᑲᑭᕙᒃᑯᑦ ᑲᑐᔨᖃᑎᒋᖏᑦ 
ᐊᖏᖃᑎᖃᒃᓯᒪᕗᖅ ᐊᕿᒃᓯᔪᒪᓪᓗᑎᒃ ᐊᒻᒪᓗ ᐱᔭᐅᑎᑦᑎᔪᒪᓪᓗᑎᒃ ᐅᔭᕋᒡᓂᐊᕐᓂᕐᒨᖓᔪᓂᒃ 
ᐃᖃᓇᐃᔭᓕᒪᒃᓴᑎᑦᑎᔪᑎᓂᒃ, ᐃᖃᓇᐃᔭᓕᒪᒃᓴᑎᑦᑎᓃᑦ ᒪᑯᓄᖓᖓᔪᑦ ᒪᑭᒪᓇᓱᐊᕈᑎᓄᑦ ᐊᒻᒪᓗ ᓄᓇᓕᖕᓂᑦ 
ᐱᕙᓪᓕᐊᑎᑦᑎᓂᕐᒧᑦ ᓴᓇᔨᑦ ᐊᑐᐃᓇᐅᑎᑦᑎᕕᖓᓄᑦ ᖃᐅᔨᓇᓱᐊᕐᓂᕐᒥᑦ, ᐃᓕᓴᓂᕐᒥᑦ ᐱᕙᓪᓕᐊᑎᑦᑎᓂᖅ, 
ᐃᖃᓇᐃᔭᕐᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ, ᐊᒻᒪᓗ ᐊᓯᖏᓐᓅᖓᔪᓂᑦ ᐱᓕᕆᓂᐅᔪᓂᕐᓄᑦ ᐱᕚᓪᓕᕈᑕᐅᒐᔭᖅᑐᓄᑦ ᐃᓄᖕᓄᑦ 
ᓄᓇᓕᖕᓃᑦᑐᓄᑦ ᒪᑯᓄᖓᖓᓗᑎᒃ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᓐᓄᑦ. ᐊᔾᔨᓪᓗᐊᐸᓗᖏᑦ 
ᐊᖏᖃᑎᒋᒍᑎᑦ ᐊᑎᓕᐅᖃᑎᒋᒍᑕᐅᓯᒪᕗᑦ ᓄᓇᕗᑦ ᒐᕙᒪᒃᑯᓂᑦ ᐊᒻᒪᓗ ᐅᑭᐅᖅᑕᖅᑐᒥ ᓯᓚᒃᑐᖅᓴᕐᕕᖕᒥᑦ. 
ᐃᓚᒋᔭᐅᓗᓂ, ᒥᑭᓛᖓᓂᑦ ᐅᑭᐅᖃᕆᐊᖃᕐᓂᖅ 18-ᓂᑦ ᑕᒪᑐᒧᖓ ᓴᓇᔭᒃᓴᒧᑦ ᐃᖃᓇᐃᔭᕐᓂᕐᒥ 
ᐱᒋᐊᖅᑎᑦᑎᔪᑕᐅᓂᐊᕐᒪᑦ ᐃᓕᓐᓂᐊᖅᑏᑦ ᐃᓱᓕᑦᑎᖃᑦᑕᖁᓪᓗᒋ ᐃᓕᓐᓂᐊᕐᕕᐊᓗᖕᒥ. ᐱᓕᕆᓯᒪᓂᖅ ᐱᔭᐅᔪᑦ 
ᐃᖃᓇᐃᔭᓗᑎᒃ ᐃᑲᔪᕋᔭᕐᒪᑕ ᐱᐅᓯᕚᓪᓕᖅᑎᑦᑎᓗᑎᒃ ᐃᓘᓇᖓᓂᑦ ᐃᓅᓯᕐᒥ ᐱᓕᕆᔪᓐᓇᕐᓂᕐᒥᑦ.  

ᐱᒐᓇᕐᓂᖓ ᑕᒪᑯᓄᖓᖓᔪᑦ ᖃᖓᑕᓱᒃᑯᑦ ᑭᓯᐊᓂ ᐊᐅᓚᖃᑦᑕᕐᓃᑦ/ᑎᑭᖃᑦᑕᕐᓃᓪᓗ ᐃᓕᓴᕆᔭᐅᓯᒪᕗᑦ. ᐱᒐᓇᕐᓂᖓ 
ᑕᒪᑯᓄᖓᖓᔪᑦ ᖃᖓᑕᓱᒃᑯᑦ ᑭᓯᐊᓂ ᐊᐅᓚᖃᑦᑕᕐᓃᑦ/ᑎᑭᖃᑦᑕᕐᓃᓪᓗ ᐃᓕᓴᕆᔭᐅᓯᒪᕗᑦ. ᐱᓕᕆᒋᐊᕐᓃᑦ 
ᐱᒋᐊᖅᑕᐅᓂᐊᖅᐳᑦ ᐃᑲᔪᕈᑕᐅᖁᓗᒋᑦ ᐃᖃᓇᐃᔭᖅᑐᓂᑦ ᐃᓚᒌᓂᓪᓗ ᑲᔪᓯᖁᓗᒋᑦ ᑕᐃᒪᓐᓇᐃᑐᓂ ᐃᖃᓇᐃᔭᕐᕕᖕᓂ 
ᓇᔪᒐᕐᒥ. ᖃᐅᔨᒪᓕᖅᑎᑦᑎᓂᖅ ᐊᒻᒪᓗ ᐃᖃᓇᐃᔭᓕᒪᒃᓴᑎᑦᑎᓂᖅ ᐃᑲᔪᖅᑕᐅᑎᑦᑎᓂᐊᕐᒪᑦ ᐃᖃᓇᐃᔭᖅᑎᓂᑦ 
ᐃᓚᒌᓂᓪᓗ ᐊᑐᕈᓐᓇᖅᓯᖁᓗᒋᑦ ᐃᖃᓇᐃᔭᕐᓂᕐᒥᒃ ᑭᖑᕕᖅᑎᒋᒡᓗᓂ ᐊᒻᒪᓗ ᐱᐅᓯᕚᓪᓕᖅᑎᑦᑎᓗᓂ ᑮᓇᐅᔭᓂᑦ 
ᐊᐅᓚᑦᑎᓂᕐᒥᑦ ᐊᑐᖃᑦᑕᕐᓂᕐᒥᑦ. 

ᕿᓚᒻᒥᐅᓂᖅᓴᖅ ᒪᕐᕈᒃ-ᐱᓇᓱᐊᕈᓯᒃ ᐃᖃᓇᐃᔭᕐᓗᒋᒃ ᑭᖑᕕᖅᑎᒋᓗᑎᒃ ᐱᓗᐊᖅᑎᑦᑎᒐᔭᖏᒪᑦ ᐊᑐᖅᑕᐅᒐᔭᕐᓂᖓᓂᑦ 
ᓇᔫᑎᖏᖃᑦᑕᕐᓂᖏᑦ ᐃᖃᓇᐃᔭᖅᑏᑦ ᐃᓚᒥᖕᓂᑦ ᓄᓇᓕᖕᒥᖕᓂᓪᓗ ᐊᒻᒪᓗ ᐱᕕᒃᓴᖃᒃᑎᑦᑎᓗᓂ ᐃᒥᓂᖅᓱᖅᑐᓂᒃ 
ᐊᑐᖃᑦᑕᕈᓐᓇᕐᓗᑎᒃ ᐱᖁᓯᕐᒥᒍᑦ ᐱᓕᕆᓂᐅᔪᓂᑦ ᐊᑐᕐᓂᖏᓐᓂ ᒪᕐᕈᒃ-ᐱᓇᓱᐊᕈᓯᒃ ᐊᑐᕐᓂᖏᓂ 
ᐃᖃᓇᐃᔭᖏᑲᐃᓇᕐᑎᓗᒋᑦ. ᐃᓱᒫᓗᑎᑦ ᐃᓛᓐᓂᒃᑯᑦ ᓴᕿᓱᖑᕗᑦ ᒪᑯᓇᓂ ᓴᕿᑦᑐᖃᕈᓐᓇᕐᓂᖓᓂ ᐊᒃᑐᐃᓂᖓᓄᑦ 
ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᑦ ᐅᕝᕙᓗᓂᑦ ᐊᖏᖅᑕᐅᓯᒪᔪᑦ ᓴᓇᔭᒃᓴᑦ ᐊᐅᓚᕈᔭᐅᖃᑦᑕᕐᓂᖏᓄᑦ 
ᒪᓕᒐᑎᒎᖏᑦᑐᑦ ᓱᕐᕋᒡᓇᖅᑐᑦ ᑕᒪᑐᒨᓇ ᐅᔭᕋᒡᓂᐊᕐᕕᒃᑯᑦ ᐊᒻᒪᓗ ᓂᐅᕕᕈᓐᓇᖅᓯᓂᕐᒥᓄᑦ ᑕᐃᒪᒃᑯᓂᖓ ᓱᕐᕋᖕᓇᖅᑐᓂᒃ. 
ᐊᔪᓕᕈᑎᖃᒃᑐᓂᒃ ᐅᖃᓚᐅᔨᔨᑕᖃᕐᓂᐊᖅᐳᖅ ᐊᑐᐃᓇᐅᑎᑕᐅᓗᑎᒃ.  



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 20 ᓂ 24 

ᓄᓇᓕᑦ: ᓄᓇᓕᑦ ᐊᕿᒃᓱᖅᓯᒪᔪᑎᖏᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᑎᖏᑦ; ᐃᓕᖁᓯᒃᑯᑦ ᐱᓕᕆᔪᑎᒃᓴᑦ; ᐱᓕᕆᔪᑎᒃᓴᑦ 
ᐊᒻᒪᓗ ᓄᓇᐅᑉ ᐊᑐᖅᑕᐅᓂᖓ; ᐊᐅᓚᑦᑎᓂᖅ ᐊᒻᒪᓗ ᓯᕗᓕᖅᑎᐅᓂᖅ: ᐃᓅᓇᓱᐊᕐᓂᖅ ᐊᒻᒪᓗ ᐃᖃᓇᐃᔭᕐᓂᖅ; 
ᐃᓕᖁᓯᒃᑯᑦ ᖃᓄᐃᖏᑦᑎᐊᕐᓂᖅ 

ᓴᓇᔭᒃᓴᑦ ᓂᕆᐅᒋᔭᐅᕗᑦ ᓴᕿᑎᑦᑎᒐᔭᕆᐊᖏᑕ ᐊᑭᒃᑐᕋᐅᑎᔪᑎᖃᕐᓂᕐᒥᒃ ᐃᓕᕆᔪᓐᓇᕐᓂᕐᒥᑦ ᐃᖃᓇᐃᔭᖅᑐᓄᑦ. 
ᕼᒪᓚᒃᑯᑦ ᐅᖃᒃᓯᒪᕗᑦ ᐃᓱᒫᓗᑎᖃᕐᓂᕋᕐᓗᑎᒃ ᐊᔪᖅᓴᓕᕋᔭᕆᐊᒃᓴ ᐃᖃᓇᐃᔭᖅᑎᒃᓴᓂᒃ ᐃᓄᖕᓂᑦ ᐱᔭᕆᐊᓕᖕᒥᖕᓂᑦ 
ᐱᔭᐅᑎᑦᑎᔪᑎᒥᓂᑦ ᓄᓇᓕᖕᓂ ᐱᔨᑦᓯᕈᑎᖏᓂᑦ. ᑕᐃᒪᐃᒃᑲᓗᐊᖅᑎᓗᒍ, ᐃᖃᓇᔭᕐᓂᖅ ᐱᓕᕆᓯᒪᓂᖅ ᐊᒻᒪᓗ 
ᐃᖃᓇᐃᔭᓕᒪᒃᓴᑎᑦᑎᖃᑦᑕᐃᓐᓇᕐᓂᖅ ᐊᒃᓱᑲᓚᒃ ᐱᐅᓯᕚᓪᓕᖅᑎᑦᑎᓂᐊᕐᒪᑦ ᓴᓇᔨᑦ ᐱᓕᕆᔨᐅᖃᑎᒋᓂᑦ 
ᐃᖃᓇᐃᔭᕈᓐᓇᖅᑕᓂᑦ ᐃᑲᔪᕈᑕᐅᓗᓂ ᐱᑕᖃᕈᓐᓇᖅᓯᓂᖏᓄᑦ ᓄᓇᓕᖕᓂᒥᐅᑕᕐᓂᑦ ᐱᔪᓐᓇᐅᑎᖃᓕᕐᓗᑎᒃ ᐊᒻᒪᓗ 
ᐃᖃᓇᐃᔭᖅᓯᒪᓕᕐᓗᑎᐅᒐᔭᕐᒪᑕ. ᓴᕿᔪᑎᒋᓗᓂᐅᒃ, ᐃᓚᒃᑲᓐᓂᕐᓂᖏᑕ ᐊᑭᒃᑐᕋᐅᑎᔪᑦ ᐃᖃᓇᐃᔭᖅᑎᓄᑦ 
ᐊᕿᑦᑎᐊᖅᓯᒪᑎᑕᐅᓂᐊᖅᐳᖅ ᐃᓚᒋᐊᒃᑲᓂᖅᓯᒪᓂᖏᓄᑦ ᐃᖃᓇᐃᔭᖅᑏᑦ. 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑦ ᐊᑐᖅᑕᐅᑎᑦᑎᓂᐊᕐᒪᑦ ᐃᓅᖃᑎᒋᓄᑦ ᒥᕝᕕᖕᓂᑦ ᐃᖃᓗᖕᓂ 
ᐊᒻᒪᓗ ᑕᓪᓕᒪᓂ ᖃᓂᒋᓛᖏᓂ ᓄᓇᓕᖕᓂᑦ ᐊᐅᓚᖅᑎᑦᑎᖃᑦᑕᕐᓂᕐᒧᑦ ᐃᖃᓇᐃᔭᖅᑎᓂᒃ ᐃᖃᓇᐃᔭᕐᕕᖕᒧᑦ 
ᐅᑎᕐᓗᑎᒡᓗ. ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᑕ ᐊᐅᓚᕈᑎᑦ ᐸᕐᓇᒍᑎᒋᓯᒪᕙᐃᑦ 
ᐊᕿᒃᓯᒪᖁᓪᓗᒋᑦ ᐃᒪᓐᓇᐃᓕᖁᓇᒋᑦ ᐱᔭᕆᐊᖃᓕᖅᑎᑦᑎᓗᑎᒃ ᖃᖓᑕᓱᒃᑯᕕᖕᓂᑦ ᐱᓕᕆᔪᑎᖏᑦ ᐅᖓᑎᓗᐊᖓᓄᑦ 
ᐱᓕᕆᐊᕆᔪᓐᓇᖅᑕᖏᑖ. ᐃᓚᖓᒍᑦ ᐃᓚᒋᐊᒃᑲᓂᕋᔭᕐᒪᑕ ᐱᔪᒪᓃᑦ ᐊᕿᒃᓯᒪᔪᑎᓂᑦ ᓂᕆᐅᒋᔭᐅᖃᓯᐅᑎᓪᓗᑎᒡᓗ 
ᓴᕿᒃᑲᔭᕆᐊᖏᑕ ᑕᒪᑐᒨᓇᓚᕆᐅᖏᑦᑑᒐᓗᐊᖅ ᐱᔪᑎᒋᓗᒍ ᑕᒪᓐᓇ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ 
ᐱᓕᕆᐊᖑᓂᖓ. ᑐᑭᓕᐅᑎᓗᒍ, ᐊᖏᒡᓕᒃᑲᓂᖅᐸᑎ ᐊᔪᖅᓴᖏᓂᖅ ᓄᓇᓯᐅᑎᖃᓂᖅᓴᐅᓕᖅᑎᑐᐃᓇᕆᐊᖃᕐᒪᑦ ᐊᒻᒪᓗ 
ᐊᖅᑯᑎᑦ ᐱᐅᓯᒋᐊᖅᑕᐅᔭᕆᐊᖃᓕᑐᐃᓇᕆᐊᖃᕐᒪᑕ. 

ᐃᓕᓐᓂᐊᕐᓂᖅ ᐃᖃᓇᐃᔭᓕᒪᒃᓴᑎᑦᑎᓂᕐᓗ ᐱᖃᓯᐅᑎᓗᒍ ᐃᖃᓇᐃᔭᖅᓯᓐᓇᑦ ᐱᓕᕆᔭᕆᐅᓴᓂᖅ ᐊᖃᓚᐅᔨᓂᕐᓗ 
ᓴᕿᑎᑦᑎᒐᔭᕐᒪᑦ ᓯᕗᓕᖅᑎᐅᓂᕐᒧᑦ ᐱᓕᕆᔪᓐᓇᕐᓂᕐᒥᑦ ᐊᒃᓱᑲᓪᓛᓗᒃ ᐱᐳᓯᕚᓪᓕᖅᑎᑦᑎᒐᔭᕐᓗᓂ ᓄᓇᓕᖕᓂ 
ᐊᐅᓚᑦᑎᓂᕐᒥᑦ. ᐱᓕᕆᖃᑕᐅᓂᖏᓄᑦ ᓄᓇᓕᖕᓂᒥᐅᑕᐃᑦ ᓯᕗᓕᖅᑎᖏᓗ ᐊᖏᖃᑎᒋᒡᓂᒃᑯᑦ ᐋᔨᖃᑎᒋᓗᒋᑦ 
ᕚᐸᓪᓛᓐᑯᑦ ᐊᒻᒪᓗ ᐱᒋᐊᖅᑎᑦᑎᓃᑦ ᓇᓗᓇᐃᓯᔪᑎᓂᒃ ᐱᓪᓗᐊᑕᕐᓂᑦ ᖃᐅᔨᔪᑎᒃᓴᓂᒃ ᓄᓇᓕᖃᕕᐅᔪᓄᑦ 
ᖃᐅᔨᒪᓇᓱᐊᕈᑎᓂ ᐱᓕᕆᔪᑎᖏᑦ ᐃᑲᔪᖅᓯᒪᓕᕆᕐᒪᑕ ᓄᓇᓕᓄᑦ ᓯᕗᓕᖅᑎᓂᑦ ᐱᕙᓪᓕᐊᓂᖏᓂ.  

ᐱᓕᕆᔪᑕᐅᓂᐊᕐᒪᑕ ᐃᒃᐱᒍᓱᑦᑎᐊᕈᑕᐅᓗᑎᒃ ᐊᒻᒪᓗ ᐊᓯᐅᑎᑦᑕᐃᓕᒪᔪᑕᐅᓗᑎᒃ ᐃᓕᖁᓯᖏᓂᑦ ᐃᓄᐃᑦ 
ᐃᖃᓇᐃᔭᖅᑏᑦ ᐃᖃᓇᔭᕐᓂᖏᓂ. ᐊᑐᐊᒐᐃᑦ ᑲᔪᖏᖅᓴᐃᔪᑦ ᐃᒃᐱᒍᓱᑦᑎᐊᕐᐃᓂᕐᒥᑦ ᐊᓯᖏᑕ ᐃᓕᖁᓯᖃᓂᖏᓐᓂᑦ 
ᐊᒻᒪᓗ ᓇᓕᐊᖕᓄᑐᐃᓇᕈᓐᓇᖅᑐᓂᒃ ᐊᕿᒃᓯᓯᒪᔪᖃᕐᒥᔪᖅ. ᕚᐸᓐᓛᓐᑯᑦ ᐃᑲᔪᖅᓱᐃᕗᑦ ᐊᑐᖅᑕᐅᓂᖓᓂᑦ ᐃᓄᒃᑎᑐᑦ 
ᐅᔭᕋᒡᓂᐊᕐᕕᖕᒥ, ᐊᑎᓕᐅᕕᖕᓄᑦ ᐊᒻᒪᓗ ᐃᖃᓇᐃᔭᐅᑎᓄᑦ. ᐃᓄᕐᓕᑕᐃᑦ ᐱᔭᐅᑎᑕᐅᖃᑦᑕᕐᓂᐊᖅᐳᑦ ᐅᔭᕋᒡᓂᐊᕐᕕᐅᑉ 
ᓂᕈᕕᖓᓂ. ᐊᑐᐊᒐᑦ ᑲᔪᖏᖅᓴᐃᔪᑦ ᐊᑦᑕᕐᓇᖅᑕᐃᓕᒪᓂᕐᒥᑦ, ᐃᖃᓇᐃᔭᕐᓂᕐᒥ ᑕᐃᒪᓪᓗᐊᖃᑎᒋᓂᕐᒥᑦ, ᐊᒻᒪᓗ, 
ᐱᑦᑎᐊᖏᑎᑦᑎᓇᐃᓕᒪᓗᓂ ᓈᓚᒃᑕᐅᔭᕆᐊᖃᓚᕆᒃᑎᑕᐅᓂᐊᖅᑐᑦ ᒪᓕᒃᑕᐅᑎᑕᐅᓗᑎᒃ.  

ᓄᓇᖃᕕᐅᕙᒃᑐᑐᖃᒥᓃᑦ ᓇᓗᓇᐃᖅᑕᐅᓯᒪᕗᑦ ᑕᒫᓂ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᓂ ᓄᓇᒥ 
ᐃᓗᓕᖃᕐᒪᑕ ᖃᓄᐃᓕᖓᓂᖃᕐᓗᑎᒃ ᓱᓇᒃᑯᑖᒥᓂᕐᑕᖃᕐᓗᓂᓗ ᖃᐅᔨᔪᑕᐅᖕᒪᑕ ᐱᖃᓯᐅᑎᔭᕆᐊᖃᓚᕆᒡᓂᖏᓂᑦ 
ᐱᕙᓪᓕᐊᓂᖓᑕ ᓄᓇᐅᑉ ᐊᑐᖅᑕᐅᓂᖓᓄᑦ ᑕᐃᒪᖓᓕᒫᖅ ᐃᓄᖕᓂᑦ ᐊᓂᒍᖅᑐᓂ ᐊᑐᓚᐅᖅᑐᓂ ᒫᓐᓇᒧᓪᓗ. 
ᐅᓄᖅᑐᑲᓚᐃᑦ ᐱᒪᕆᐅᔪᑦ ᓄᓇᖃᕕᐅᕙᒃᑐᒥᓂᑐᖃᐃᑦ ᐅᐸᒃᑕᐅᑦᑕᐃᓕᒪᓂᐊᐳᑦ ᓅᑕᐅᓗᓂᓗ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᐅᑉ ᐊᕿᒃᓱᖅᓯᒪᓂᖓ, ᐊᒻᒪᓗ ᐊᓯᖏᑦ ᓴᐳᒻᒥᔭᐅᔭᕆᐊᖃᕐᓂᐊᖅᐳᑦ ᑕᒪᑐᒨᓇ 
ᓄᓇᓕᕆᓂᒃᑯᑦ, ᓄᓇᖑᐊᓕᐅᕐᓂᒃᑯᑦ, ᐊᒻᒪᓗ ᐱᖁᑎᒥᓃᑦ ᐅᑎᖅᑎᑕᐅᓗᑎᒃ ᐱᔪᓐᓇᐅᑎᓕᖕᒧᑦ 
ᓄᓇᖃᕕᐅᕙᒃᑐᒥᓂᓕᕆᔨᒧᑦ. ᕚᐸᓪᓛᓐᑯᑦ ᐃᓕᖁᓯᓕᕆᓂᕐᒧᑦ ᐃᑦᑕᕐᓂᓴᓂᒡᓗ ᐱᓕᕆᔪᑎᖏᑦ ᓴᐳᒥᒃᓯᓂᕐᒧᑦ 
ᐊᐅᓚᑦᑎᓂᖅ ᐸᕐᓇᒍᑎᑦ ᓇᓗᓇᐃᖅᓯᓯᒪᕗᑦ ᐊᑐᐊᖓᕐᓂᑦ ᐊᒻᒪᓗ ᐱᓕᕆᔪᓯᕐᓂᑦ ᐊᐅᓚᑦᑎᓂᕐᒧᑦ 
ᓄᓇᖃᕕᐅᕙᒃᑐᒥᓂᕐᓂᑦ. 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑦ ᐱᓕᕆᖃᑎᖃᕐᓂᐊᖅᐳᑦ ᐊᑐᖅᑕᐅᔪᓂᑦ ᓄᓇᓂᑦ 
ᐊᑐᖅᑕᐅᕙᒃᑐᓂᑦ ᐃᓄᖕᓄᑦ. ᐱᓕᕆᒋᐊᕈᑎᑦ ᐃᑲᔪᕈᑕᐅᓂᐊᖅᑐᑦ ᑕᒪᒃᑯᓂᖓ ᐱᓕᕆᓂᐅᔪᓂᑦ ᐃᓚᖃᒃᐳᑦ 
ᐊᑎᓕᐅᕆᐊᖃᒃᐸᒡᓗᑎᒃ ᐱᓕᕆᔪᓯᕐᓂ ᑕᐃᑲᓂ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᑦ ᐃᓂᖓᓂ ᐊᒻᒪᓗ 
ᐅᔾᔨᖅᑐᓗᐊᖖᒍᐊᕐᓗᑎᒃ ᐃᓅᖃᑎᒋᓄᑦ ᐊᑦᑕᕐᓇᖅᑕᐃᓕᒪᓂᕐᒥᑦ ᐃᒃᐱᑭᑦᑐᕐᔪᐊᑉ ᑲᖏᖅᖢᖓᓂ ᐅᓯᑲᑦᑕᕐᕕᖕᓂᑦ 
ᐊᖅᑯᑎᓂᑦ.  

ᒪᑭᒪᓇᓱᐊᕈᑎᑦ: ᒪᑭᒪᓇᓱᐊᕈᑎᓂᒃ ᐱᕙᓪᓕᐊᑎᑦᑎᓂᖅ ᐊᒻᒪᓗ ᓇᖕᒥᓂᖅ-ᒪᑭᒪᑎᑦᑐᓐᓇᕐᓂᖅ; ᑲᓐᑐᕋᒃᓯᓂᖅ ᐊᒻᒪᓗ 
ᐱᓕᕆᐊᖁᑎᓂᑦ ᐱᓕᕆᒋᐊᕕᒃᓴᐅᓂᖓ; ᐱᕚᓪᓕᕈᑎᒃᓴᑦ, ᑖᒃᓯᔭᕈᑎᑦ ᐊᒻᒪᓗ ᑮᓈᐅᔭᖅᑖᕈᒻᒥᓯᐊᑦ 

ᑕᕙᖖᒐᑎᑕᐅᑎᒋ ᐊᒻᒪᓗ ᐊᓯᐊᒍᖅᑐᑦ ᒪᑭᒪᓇᓱᐊᕐᓂᕐᒧᑦ ᐱᕈᕐᓃᑦ ᓴᕿᑕᐅᔪᑦ ᑕᒪᑐᒧᖓ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓᓄᑦ ᓴᕿᑎᑦᑎᓂᐊᕐᒪᑦ ᓄᑖᓂᑦ ᐱᒋᐊᕐᕕᒃᓴᖃᕕᖕᓂᑦ ᐃᖃᓇᐅᔭᕐᓂᕐᒧᑦ ᐊᒻᒪᓗ 
ᐱᓕᕆᐊᖁᑎᓄᑦ. ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖓ ᐊᔪᖏᓐᓃᖅᓴᐅᓕᖅᑎᑦᑎᓂᐊᕐᒪᑦ 
ᓴᓇᔨᐅᖃᒌᑦ ᐃᖃᓇᐃᔭᓂᖏᓂᑦ ᐊᒻᒪᓗ ᐊᖏᓂᖅᓴᐅᓕᖅᑎᑦᑎᔪᓐᓇᕐᒪᑦ ᐃᓄᐃᑦ ᐱᓕᕆᐊᖁᑎᖏᑕ 
ᐱᕖᖓᕈᓐᓇᕐᓂᖓᓂᑦ. ᐱᓕᕆᐊᖁᑎᒋᔭᐅᔪᑦ ᐱᒋᐊᕕᒃᓴᖃᓂᓴᐅᓕᑐᐃᓇᕆᐊᖃᒃᐳᑦ ᐊᖏᒡᓕᒋᐊᒃᑲᓐᓂᕈᓐᓇᖅᓯᓗᑎᒃ 
ᑕᒪᑐᒨᓇ ᐱᔭᐅᑎᑦᑎᓂᕐᒥᒍᑦ ᐱᓕᕆᐊᖁᑎᖏᑕ ᐱᔨᑦᓯᕈᑎᖏᑎᒍ ᑕᒃᑯᓄᖓ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ 
ᐱᓕᕆᐊᖑᔪᓄᑦ ᐃᓚᒋᖃᓯᐅᑎᓗᒋᑦ ᑕᕘᓇᖏᒃᑲᓗᐊᕐᓗᑎᒃ ᑕᒪᑐᒨᓇ ᐊᖏᒡᓕᒋᐊᖅᓯᒪᓂᖓᒍᑦ ᐊᑐᐃᓇᐅᑎᑦᑎᕕᖕᓂ 
ᓂᐅᕕᖅᐸᒃᑐᓄᑦ ᓂᐅᕕᐊᒃᓴᓂᒃ ᐊᒻᒪᓗ ᐱᔨᑦᓯᕈᑎᓂᒃ. ᕚᒐᓐᓛᓐᑯᑦ ᐃᑲᔪᕐᓂᐊᕐᒪᑕ ᐃᓄᐃᒃ ᐱᓕᕆᐊᖁᑎᖏᓂᑦ, ᐊᒻᒪᓗ 
ᐱᓗᐊᖖᒍᐊᕐᓗᒋᑦ ᒥᑭᓂᖅᓴᐃᑦ ᐃᓄᐃᑦ ᐱᓕᕆᐊᖁᑎᖏᑦ ᓄᓇᓕᖕᓃᑦᑐᑦ ᕿᑭᖅᑖᓗᖕᒥ ᐱᕙᓪᓕᐊᖁᓗᒋᑦ 
ᐱᕕᖓᕈᓇᕐᓂᕐᒥᑦ ᐱᓇᓱᐊᒍᒪᒃᐸᑕ ᑕᒪᒃᑯᓂᖓ ᐊᒻᒪᓗ ᐱᓕᕆᐊᖃᒃᐸᒡᓗᑎᒃ ᑲᓐᑐᕋᒃᓂᑦ ᑕᒃᑯᓄᖓ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᓄᑦ. 

ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᔪᑦ ᐱᔭᐅᑎᑦᑎᓂᐊᖅᐳᑦ ᐱᖃᓯᐅᑎᔭᕆᐊᖃᓚᕆᒃᑐᓂᒃ ᑮᓇᐅᔭᓚᕆᑦ 
ᐊᑭᓕᐅᑕᐅᑎᓗᒋᑦ ᐃᓄᐃᑦ ᐃᖃᓇᐃᔭᕐᕕᖁᑎᖏᓄᑦ ᐊᒻᒪᓗ ᒐᕙᒪᒃᑯᓄᑦ. ᑕᒪᒃᑯᐊ ᓴᕿᓂᐊᕐᒪᑕ ᒪᑯᑎᒎᓇ ᐃᓄᐃᑦ 
ᐊᒃᑐᖅᑕᐅᓂᖏᑎᒍ ᐊᒻᒪᓗ ᐱᕚᓪᓕᕈᑎᑦ ᐊᖏᖃᑎᒋᒍᑎᖏᑎᒍ ᕿᑭᖅᑕᓂ ᐃᓄᐃᑦ ᑲᑐᔨᖃᑎᒋᖏᑎᒍ ᐱᖃᓯᐅᑎᓗᑎᒃ 
ᒪᑯᑎᒎᓇ ᑮᓈᐅᔭᖅᑖᕈᒻᒥᓯᐊᑎᒍ ᐊᑭᓕᖅᑕᐅᔪᑎᒃᑯᑦ ᓴᕕᕋᔭᒃᓴᓄᑦ ᓄᓇᕗᑦ ᑐᖖᒐᕕᒃᑯᓐᓅᖅᑕᐅᓗᑎᒃ. ᐊᑭᓖᔪᑎᑦ 
ᓄᓇᕗᑦ ᒐᕙᒪᒃᑯᓄᑦ ᓴᕿᓂᐊᕆᕗᑦ ᒪᑯᑎᒍᓇ ᐅᖅᓱᒃᓴᑦ ᑖᒃᓯᔭᕈᑎᖏᑎᒍ, ᐱᖁᑎᑦ ᑖᒃᓯᔭᕈᑎᖏᑎᒍ, ᐊᒻᒪᓗ 
ᑖᒃᓯᔭᕈᑎᖏᑎᒍ ᑎᒍᓯᔪᑎᑦ ᑮᓇᐅᔭᖅᑖᖑᔪᑦ ᕚᐸᓐᓛᓐᑯᓂᑦ. ᐃᓚᖏᑦ ᑕᒪᒃᑯᐊ ᐊᑭᓖᔪᑎᑦ ᐱᒋᐊᕐᓂᐊᕐᒪᑕ 
ᕿᓚᒥᐅᓚᖓᒍᑦ ᐃᒡᓗᓕᐅᕆᐊᓕᑐᐊᖅᐸᑕ, ᑕᐃᑯᐊᓗ ᐊᓯᖏᑦ ᐊᑭᓖᔪᑎᑦ ᐱᒋᐊᔾᔮᓇᑎᒃ ᐅᐊᑦᑎᐊᕉᓕᖅᐸᑦ ᑭᓯᐊᓂ 
ᐊᐅᓚᔪᑎᑦ ᐱᒋᐊᖅᓯᒪᓕᖅᐸᑕ. 

ᑕᒪᑐᒨᓇ ᐃᑲᔪᓂᖅ ᐃᓄᐃᑦ ᐱᓕᕆᔪᓐᓇᖅᓯᓂᖏᑎᒍ, ᐃᒡᓗᒥᐅᖃᑎᒋᑦ ᐊᔪᖅᓴᕈᓐᓃᕐᓂᖏᓄᑦ ᐊᒻᒪᓗ ᒪᑭᒪᓇᓱᐊᕈᑎᑦ 
ᐱᕈᓂᖏᓄᑦ, ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑦ ᐃᑲᔪᕐᓂᐊᕐᒪᑕ ᐱᔭᐅᓂᖏᑎᒍ ᐃᓘᓐᓇᑎᒃ 
ᒪᑭᒪᓇᓱᐊᕈᑎᑦ ᐱᕙᓪᓕᐊᔪᑎᖏᑕ ᑎᑭᑦᑐᒪᔭᖏᑦ, ᐱᖃᓯᐅᑎᓗᒋᑦ ᐱᕙᓪᓕᐊᑦᑎᐊᕐᓃᑦ ᑐᕋᖅᑐᑦ ᐱᐅᓯᕙᓪᓕᕐᓂᖏᓄᑦ 
ᓇᖕᒥᓂᖅ-ᒪᑭᒪᓇᓱᐊᕈᓐᓇᕐᓂᖏᑦ ᐃᒥᓂᖅᓱᖅᑐᑦ, ᓄᓇᓕᑦ, ᐊᒻᒪᓗ ᓄᓇᓕᖃᕕᒃ. 

ᑎᑎᕋᒃᓯᒪᔪᑦ 5.0 ᐊᕙᑎᓕᕆᓂᕐᒧᑦ, ᖃᓂᒪᖃᖏᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᑦ ᐊᐅᓚᑦᑎᓂᖅ 

ᕚᐳᓐᓛᓐᑯᑦ ᐱᓕᕆᔪᒪᓯᒪᕗᑦ ᓴᐳᒥᔪᒪᓪᓗᒍ ᖃᓂᒪᖃᖏᓂᖅ ᐊᑦᑕᕐᓇᖅᑕᐃᓕᓂᕐᓗ ᐃᖃᓇᐃᔭᖅᑎᓄᑦ ᐊᒻᒪᓗ ᐊᕙᑎᒧᑦ, 
ᐊᒻᒪᓗ ᑕᐃᒪᖓᓕᒪᖅ ᓄᓇᓕᑦ ᐱᓕᕆᖃᑕᐅᓂᖏᓄᑦ ᐊᒻᒪᓗ ᐱᓕᕆᖃᑕᐅᓪᓗᑎᒃ ᑕᒃᑯᓇᓂ ᐱᒋᐊᓕᕋᑖᕐᓂᖓᓂ 
ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᓐᓂ. ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑦ ᐊᑐᕐᓂᐊᖅᐳᑦ 
ᐅᕝᕙᓗᓂᑦ ᐅᖓᑎᓗᐊᖓᓄᕐᓗᒋᑦ ᐊᑐᕆᐊᖃᒃᑎᑕᐅᔪᑦ ᐃᓗᓇᖏᑕ ᐊᑐᖅᑕᐅᔪᓐᓇᖅᑐᑦ ᓄᓇᕗᑦ ᐊᒻᒪᓗ ᑲᓇᑕᐅᑉ 
ᒪᓕᒐᖏᑦ, ᒪᓕᒃᑕᐅᔭᕆᐊᓕᑦ ᐱᔭᐅᓯᒪᖁᔭᐅᔪᑦ, ᐊᖏᖃᑎᒋᒍᑎᑦ, ᐱᓯᒪᔪᓐᓇᐅᑎᑦ, ᐊᒻᒪᓗ ᐊᔪᖏᔪᑎᑦ.  

ᕚᐳᓐᓛᓐᑯᑦ ᐊᕙᑎᓕᕆᓂᖓ, ᖃᓂᒪᖃᖏᓂᓕᕆᓂᖓ, ᐊᒻᒪᓗ ᐊᑦᑕᕐᓇᖅᑕᐃᓕᓂᕐᒥᑦ ᐊᐅᓚᑦᑎᓂᖅ ᐱᓕᕆᔪᑎᖏᑦ 
ᐊᕙᓗᒋᔭᐅᕗᑦ ᐊᑐᖔᓕᕈᓐᓇᓂᖏᓐᓄᑦ ᐊᐅᓚᑦᑎᓂᐅᑦ ᑐᖖᒐᕕᒋᓗᒋᑦ ᓄᓇᕐᔪᐊᓕᒫᒥ ᐱᐅᓚᑦ ᐱᓕᕆᔪᑕᐅᔪᓐᓇᖅᑐᑦ. 
ᐊᕙᑎᓕᕆᓂᖓ, ᖃᓂᒪᖃᖏᓂᓕᕆᓂᖓ, ᐊᒻᒪᓗ ᐊᑦᑕᕐᓇᖅᑕᐃᓕᓂᖅ ᐱᐅᑎᑦᑎᕗᑦ ᐅᔾᔨᖅᑐᑦᑎᐊᕆᐊᖃᕐᓂᓄᐅᑉ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 22 ᓂ 24 

ᒪᓕᒃᑕᐅᔭᕆᐊᓕᑦ ᐊᒻᒪᓗ ᐊᓯᕈᖅᑎᖏᑕᒃᓴᑦ ᐱᕙᓪᓕᐊᔪᑎᖏᑦ. ᑕᑦᓱᒪ ᐃᓗᐊᓂ ᐊᕙᓗᖓᑕ, ᐃᒻᒥᒃᑯᖅᑐᑦ ᐸᕐᓇᒍᑎᑦ 
ᐊᕿᒃᓱᖅᑕᐅᓯᒪᕗᑦ ᐱᓕᕆᒋᐊᕈᑕᐅᔪᒪᓪᓗᑎᒃ ᐃᓘᓇᖏᓂᑦ ᖃᓄᐃᓕᖓᓂᖏᑕ ᐱᓕᕆᕕᖁᑎᐅᑉ ᐱᓕᕆᐊᖏᓂ ᐊᒻᒪᓗ 
ᐃᓗᐊᓂᒪᑕ ᓇᓗᓇᐃᔭᖅᓯᒪᕗᑦ ᖁᒃᓴᓇᕈᓐᓃᕆᐊᕈᑎᖏᑦ ᐱᓕᕆᔪᑕᐅᔪᓐᓇᖅᑐᑦ ᐊᒻᒪᓗ ᖃᐅᔨᒪᒋᐊᖅᓯᓃᑦ 
ᐱᒋᐊᖅᑎᑕᐅᔭᕆᐊᖃᕐᒪᑕ ᐊᑐᕐᓂᓕᒫᖓᓂ ᑕᒪᑐᒪ ᓴᓇᔭᒃᓴᐅᑉ ᐊᑐᕈᓐᓃᖅᑎᑕᐅᖁᓗᒍ, ᑭᒡᓕᓕᑕᐅᖁᓗᒍ ᐅᕝᕙᓗᓂᑦ 
ᒥᑭᓂᖅᐹᖑᓕᖅᑎᓗᒍ ᓴᕋᐃᑐᐃᓇᕆᐊᖃᓂᖏᑕ ᐊᒃᑐᐃᓂᖏᑦ. ᐃᓘᓇᑎᒃ ᕚᐳᓐᓛᓐᑯᑦ ᐃᖃᓇᐃᔭᖅᑎᖏᑦ ᐊᒻᒪᓗ 
ᑲᓐᑐᕋᒃᑎᖏᑦ ᒪᓕᒋᐊᖃᒃᑎᑕᐅᖕᒪᑕ ᑕᒪᒃᑯᓄᖓ ᐊᐅᓚᑦᑎᓂᕐᒧᑦ ᐸᕐᓇᒍᑎᓂᒃ. ᐅᓂᒃᑳᓕᐅᕐᓂᖅ ᑎᑎᕋᒃᓯᒪᔪᓕᐅᕐᓂᕐᓗ 
ᐊᑐᖅᑕᐅᔭᕆᐊᓕᒃ ᑕᒪᒃᑯᓄᖓ ᐊᐅᓚᑦᑎᓂᕐᒧᑦ ᐸᕐᓇᒍᑎᓂ, ᑕᒪᖅᓯᒪᔪᖅᓯᐅᕐᓂᕐᒥ, ᐊᒻᒪᓗ ᐱᓕᕆᐊᖑᓂᖏᓐᓂ ᑕᒪᒃᑯᐊ 
ᐊᐅᓚᑦᑎᓂᑦ ᕿᒥᕈᔭᐅᓂᖏᑕ ᐊᒻᒪᓗ ᐊᕿᒋᐊᖅᑕᐅᓂᖏᑕ ᐃᓗᓇᑎᒃ ᓇᓗᓇᐃᔭᖅᑕᐅᓯᒪᕗᑦ ᑕᑯᓇᓂ ᐊᕙᑎᓕᕆᓂᖓ, 
ᖃᓂᒪᖃᖏᓂᓕᕆᓂᖓ, ᐊᒻᒪᓗ ᐊᑦᑕᕐᓇᖅᑕᐃᓕᓂᕐᒥᑦ ᐊᐅᓚᑦᑎᔪᑎᖓᑕ ᐱᓕᕆᔪᑎᖓ. 

ᓵᑕᒃᓴᐅᔪᑎᖃᕈᓐᓇᕐᓂᖅ ᑕᒪᒃᑯᓂᖓ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᕙᑎᒥᒃ ᓴᐳᒥᒃᓯᓂᖅ ᐱᓕᕆᖃᑎᒋᒍᑕᐅᕗᖅ 
ᑕᒪᑯᓇᓂ ᐃᓗᓇᓕᒪᖏᓂ ᐃᖃᓇᐃᔭᖅᑎᑦ ᐊᒻᒪᓗ ᑲᓐᑐᕋᒃᑎᑦ ᐊᒻᒪᓗ ᕚᐳᓐᓛᓐᑯᑦ ᐱᓕᕆᔪᒪᓯᒪᕗᑦ 
ᐱᔭᐅᑎᑦᑎᔪᒪᓪᓗᑎᒃ ᐱᔭᐅᔭᕆᐊᓕᖕᓂᑦ ᐃᖃᓇᐃᔭᓕᒪᒃᓴᔪᑎᓂᒃ ᐊᒻᒪᓗ ᐅᔾᔨᕈᓱᓂᖃᕐᓂᒧᑦ ᐱᓕᕆᔪᑎᑦ ᒪᑯᓄᖓ 
ᐊᑐᕐᓂᖃᑦᑎᐊᖅᑐᓄᑦ ᐊᑐᓕᖅᑎᑦᑎᔪᑎᓄᑦ ᐊᑐᐊᒐᕐᒥᓂ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᒍᑎᓂ. ᑕᒪᒃᑯᐊ 
ᐃᖃᓇᐃᔭᓕᒪᒃᓴᑎᑦᑎᓂᑦ ᐱᓕᕆᔪᑎᖏᑦ ᑎᑎᕋᒃᑕᐅᓂᐊᖅᐳᑦ, ᐱᓕᕆᔪᓯᑦ ᐊᔪᕆᓯᐅᔨᓯᒪᓂᖏᑦ ᐊᕿᐅᒪᑎᑕᐅᓂᐊᖅᐳᑦ, 
ᐊᒻᒪᓗ ᐃᖃᓇᐃᔭᓕᒪᒃᓴᑎᑦᑎᑲᓐᓂᕐᓂᖅ ᓇᓪᓕᐅᑎᕕᒃᓴᖏᑦ ᐊᕿᒃᑕᐅᓂᐊᕆᕗᑦ. ᕚᐳᓐᓛᓐᑯᑦ ᐃᖃᓇᐃᔭᖅᑐᓕᕆᔨᖏᑕ 
ᐊᐅᓚᑦᑎᔨᖏᑕ ᐸᕐᓇᒍᑎᖏᑦ ᓇᓗᓇᐃᖅᓯᓯᒪᕗᑦ ᑕᒪᒃᑯᓂᖓ ᐱᓕᕆᐊᖑᔪᒪᓯᒪᔪᓂᑦ. 

ᐃᓚᖓᑦ ᐊᑕᐅᓯᖅ ᐱᓪᓗᐊᑕᐅᔪᖅ ᐊᐅᓚᑦᑎᓂᕐᒧᑦ ᐸᕐᓇᒍᑎᓂ ᐅᖃᓯᖃᓗᐊᖖᒍᐊᖅᐳᖅ ᑐᐊᕕᕐᓇᖅᑐᖃᓕᕐᓂᖅᐸᑦ 
ᐅᐸᓗᖓᐃᖅᓯᒪᓂᖅ ᐊᒻᒪᓗ ᐅᐸᒍᑎᔪᓐᓇᕐᓂᖅ. ᑕᒪᒃᑯᓇᓂ ᐊᑐᕋᔭᖖᒍᐊᖏᑦᑐᓂ ᖃᓄᐃᓕᔪᖃᓂᖅᐸᑦ ᐊᒃᓱᐊᓗᒃ 
ᐅᖅᓱᐊᓗᖕᒥᑦ ᐅᖅᓱᒃᓴᒥᑦ ᑯᕕᔪᖃᑐᒥᓂᐅᓗᓂ ᑕᐃᒪᓐᓇᐃᑦᑐᖃᕋᔭᕐᒪᑦ ᐅᒥᐊᕐᔪᐊᓂ ᐊᖁᑎᒋᔭᐅᕙᒃᑐᓂ, ᑕᐃᒪᓐᓇᐃᑐᑦ 
ᑯᕕᔪᑦ ᐊᒃᓱᐊᓗᒃ ᐊᕙᑎᒥᑦ ᐊᒃᑐᐃᓂᖃᕋᔭᕐᒪᑦ. ᑕᐃᒪᐃᒃᑲᓗᐊᖅᑎᓗᒍ, ᐅᖅᓴᒃᓴᕐᓂᖅ ᐅᖅᓱᒃᓴᒥᑦ ᐅᖅᓱᖃᐅᑎᐊᓗᖕᓂᑦ 
ᐱᓕᕆᐊᖑᓕᒻᒪᒃᓯᒪᑦᑎᐊᖅᑐᐊᓗᖕᒪᑦ ᐱᓕᕆᐊᖑᖃᑦᑕᕐᓂᖓᓄᑦ ᑕᒫᓂ ᐅᑭᐅᖅᑕᖅᑐᑉ ᓄᓇᓕᖏᓂ. ᓱᓕᒃᑲᓐᓂᖅ, 
ᕚᐳᓐᓛᓐᑯᑦ ᐱᖃᑦᑕᕐᓂᐊᕐᒪᑕ ᐅᖅᓱᒃᓴᓂᒃ ᑭᓯᐊᓂ ᓯᑯᖃᕈᓐᓃᖅᑎᓗᒍ ᐊᐅᔭᒃᑯᑦ. ᒫᓇᕋᑕᖅ ᖃᐅᔨᓇᓱᐊᕈᑎᑦ 
ᐅᖃᓕᒫᒐᓕᐊᖑᓚᐅᖅᑐᑦ ᑲᓇᑕᓕᒪᒥ ᐅᒻᒪᖁᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᒋᐊᓚᐅᕐᒪᑕ ᐱᓕᕆᑦᑎᐊᕈᑕᐅᔪᓐᓇᕐᓂᖓᓂᑦ 
ᐅᖅᓱᐊᓗᖕᒥᑦ ᑯᕕᔪᖃᕐᓂᖅᐸᑦ ᑕᓱᖅᑕᐅᔪᓐᓇᕋᔭᕐᒪᑦ ᐱᓕᕆᔪᑎᑎᒍ ᑐᒃᑑᔭᖅᑐᑉ ᑕᕆᐅᖓᓂ ᐊᒻᒪᓗ ᕿᑭᖅᑖᓗᑉ 
ᑕᕆᐅᖓᓂ ᐱᓕᕆᐊᖑᔪᓐᓇᕐᓗᓂ ᖃᓄᑎᒋᐊᓗᒃ ᓯᓚᕐᓗᒃᑲᓗᐊᖅᐸᑦ. ᖃᐅᔨᓇᓱᐊᕐᓂᖅ ᐱᔭᕆᖅᓯᔪᑎᖃᒃᐳᖅ ᕿᑎᖓᓄᑦ 
ᕿᑭᖅᑖᓗᑉ ᑕᕆᐅᖓᓂ ᑕᖅᑭᖏᓂ ᔫᓂ, ᔪᓚᐃ, ᐊᐅᒍᓯ, ᐊᒻᒪᓗ ᓯᑎᐱᕆ, ᐊᑕᐅᓯᐅᒐᓗᐊᒥᑦ ᐱᓕᕆᔪᓯᖃᒃᑐᖃᕋᔭᖅᐳᖅ 
ᐱᓕᕆᔭᖅᑐᖅᑎᑕᐅᔪᓂᑦ ᓴᓗᒪᖅᓴᐃᔭᖅᑐᖅᑐᓂᑦ ᐊᑐᐃᓇᐅᒐᔭᕐᒪᑕ ᑕᒪᓇᐅᑎᓗᒍ ᓂᕆᐅᓇᖅᑐᖅ ᓯᓚᖓ ᐊᒻᒪᓗ 
ᒪᓕᐊᓗᐃᑦ ᖃᓄᐃᓗᕐᓂᖏᑦ. ᑕᒪᓐᓇ ᖃᐅᔨᓇᓱᐊᕐᓂᖅ ᓇᓗᓇᐃᖅᓯᖕᒪᑦ ᑕᑦᓱᒧᖓ ᓄᓘᔭᖕᓂ ᓴᓇᔭᒃᓴᖅ, 
ᐱᕕᒃᓴᖃᕕᐅᓂᖅᐹᖑᒐᔭᖅᑐᖅ ᑕᖅᑭᒃ ᐅᖅᓱᒃᓴᑦ ᑎᑭᐅᔭᐅᓂᖏᑦ ᑕᒫᓂᓚᕆᐅᒐᔭᖅᐳᑦ ᔪᓚᐃᒥ ᑎᑭᓗᒍ ᓯᑎᐱᕆ 
ᓯᑯᖃᕈᓐᓃᖅᑎᓗᒍ ᓴᓂᕋᔭᐅᑉ ᑕᕆᐅᖓ. 

ᑎᑎᕋᒃᓯᒪᔪᖅ 6.0 ᐃᓚᒃᑲᓂᕈᑎᔪᑦ ᐊᒻᒪᓗ ᑭᒡᓕᓕᓐᓂᕐᒧᑦ ᐊᒃᑐᖅᑕᐅᓂᖅ 

ᐃᓱᒪᒃᓴᖅᓯᐅᕈᑎᒃᓴᓕᐅᑐᖃᓚᐅᕐᒪᑦ ᐃᒪᓇᐅᑐᐃᓇᕆᖃᓂᖓᓄᑦ ᐃᓚᒃᑲᓂᕈᑎᔪᑦ ᐊᒃᑐᐃᓂᖓᓄᑦ ᑕᒪᑐᒪᖓᑦ 
ᑐᑭᖃᑦᑎᐊᖅᑐᒃᑯᑦ ᑕᑯᖑᐊᕋᒃᓴᐅᓗᑎᒃ ᓴᓇᔭᒃᓴᓄᑦ. ᐊᖏᖅᑕᐅᓯᒪᔪᑦ ᓴᓇᔭᒃᓴᑦ (18 ᐅᖁᒪᐃᓂᕐᔪᐊᑦ), ᐱᓪᓗᐊᑕᖅ 
ᑕᐃᒪᓇᐅᑐᐃᓇᕆᐊᓕᒃ ᐃᓚᒃᑲᓂᕈᑎᔪᑉ ᐊᒃᑐᐃᓂᖓ ᐃᓱᒪᒋᔭᐅᖕᒪᑦ ᓴᕿᒐᓱᕆᔭᐅᓪᓗᑎᒃ ᑕᒪᓐᓇ ᐱᔭᓪᓕᐊᑎᑦᑎᓂᖅ 
ᓄᓘᔭᖕᓂ ᓴᓇᔭᒃᓴᖅ ᐊᑐᓕᕋᔭᕐᓂᖅᐸᑦ ᐅᖓᑎᒃᑲᓐᓂᐊᓄᑦ ᓴᕕᕋᔭᒃᓴᐅᑉ ᓴᓇᔭᐅᓂᖓᓄᑦ ᑎᑭᐅᒪᓗᓂ 
ᒪᕐᕈᐃᖅᓲᑎᓗᐊᖓᓄᑦ ᒫᓐᓇ ᑐᒃᓯᕌᖑᓯᒪᔪᑉ ᓴᓇᔭᐅᖃᑦᑕᕐᓂᕆᒐᔭᖅᑕᖓᑕ ᖃᓄᑎᒋᐅᓂᖓᓂ. ᐊᓯᖏᑦ ᓴᓇᔭᒃᓴᑦ ᑕᒫᓂ 
ᓇᔪᖅᑕᐅᔪᒥ ᐊᒃᓴᐊᓗᖏᑐᓂᒃ ᐃᓚᒃᑲᓂᕈᑎᖓ ᐊᒃᑐᐃᓂᐊᕐᒪᑦ. ᒪᕐᕈᐃᖅᓱᑎᓗᐊᖓᓂᑦ ᓴᓇᔪᖃᐸᒡᓗᓂ ᐱᓕᕆᐊᖑᔪᓂᑦ 
ᐊᑕᐅᓯᕐᒧᑦ ᐅᕝᕙᓗᓂᑦ ᐅᓄᕐᓂᖅᓴᓄᑦ ᐊᓯᖏᓐᓂᑦ ᐅᔭᕋᒡᓂᐊᒐᒃᓴᓂ ᐊᖏᒡᓕᒋᐊᑎᑦᑎᒐᔭᕐᒪᑦ ᐊᒃᑐᐃᓂᖓᓂᑦ 
ᐅᓄᕐᓂᖏᑕ ᐊᓐᓂᕐᓇᖅᑐᑦ ᐆᒪᔪᖃᑎᒋᒡᕕᐅᔪᑦ ᐊᒻᒪᓗ ᐃᓄᐃᑦ-ᐃᓕᖁᓯᖏᑕ ᐃᓚᖏᓐᓂ, ᑭᓯᐊᓂ ᑎᑭᐅᒪᒐᔭᖏᒪᑦ 
ᓇᓪᓕᐊᑐᐃᓇᖅ ᐃᓚᕙᓪᓕᐊᓂᐅᑉ ᐊᒃᑐᐃᓂᖓ ᓂᕆᐅᒋᔭᐅᔪᒧᑦ ᐊᒃᓱᐊᓗᕋᔭᕋᓱᒋᔭᐅᖏᒪᑕ. ᑕᒪᑐᒧᖓᖓᓂᖓᓄᑦ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 23 ᓂ 24 

ᐊᖏᖅᑕᐅᓯᒪᔪᑦ ᓴᓇᔭᒃᓴᓄᑦ, ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖑᓂᖏᑦ ᓴᕿᑎᑦᑎᓚᐅᖏᒪᑕ ᐊᒃᓱᑲᓚᒃ 
ᐃᓚᒃᑲᓂᖅᐸᓕᐊᔪᑎᓄᑦ ᐊᒃᑐᐃᓂᕐᓂᑦ.  

ᐃᑳᖅᓯᖃᑦᑕᕐᓂᖅ ᑭᒡᓕᒋᑎᑕᐅᔪᒥᑦ ᐊᒃᑐᐃᒐᔭᕐᒪᑦ ᑕᕆᐅᕐᒥᐅᑕᓂᒃ ᐳᐃᔨᓂᒃ ᑕᐃᒪᓐᓇᐃᑲᔭᕐᒪᓪᓗ ᓴᕿᔪᑎᒋᓗᓂᐅᒃ 
ᐅᒥᐊᕐᔪᐊᑰᖅᑎᑦᑎᖃᑦᑕᕐᓂᐅᑉ, ᑕᐃᒪᐃᒃᑲᓗᐊᖅᑎᓗᒍ, ᓲᖃᐃᒪ ᐊᒃᑐᐃᓂᖓ ᑕᕆᐅᕐᒥᐅᑕᓂᒃ ᐳᐃᔨᓂᑦ ᑕᒪᒃᑯᓇᓂ 
ᖃᐅᔨᓇᓱᐊᖅᑕᐅᔪᓂ ᓇᔪᒐᓖᑦ ᐅᔾᔨᕐᓇᓗᐊᖏᓚᑦ, ᐃᑳᖅᓯᖃᑦᑕᕐᓂᖅ ᑭᒡᓕᒋᑎᑕᐅᔪᒥᑦ ᐊᒃᑐᐃᓂᖓ ᐊᔾᔨᐸᓗᒋᒡᒪᒍ 
ᐅᔾᔨᕐᓇᓗᐊᖏᓚᖅ. ᐃᓄᐃᑦ-ᐃᓕᖁᓯᖏᑎᒍ ᐊᒃᑐᖅᑕᐅᓃᑦ ᐊᑐᓕᕐᓂᐊᕐᒪᑕ ᐊᓯᖏᓐᓂ ᐱᔪᓐᓇᕐᓂᖃᕕᐅᔪᓂ ᑲᓇᑕᒥ 
ᓴᕿᔪᑎᖃᕐᓗᓂ ᐃᖃᓇᐃᔭᖅᑎᑕᐅᓂᖏᓂᑦ ᐅᑯᓇᓂ ᐱᒋᐊᓕᕋᑖᕐᓂᖓᓂ ᑮᓇᐅᔭᓕᐅᕐᓂᐅᑉ ᐱᓕᕆᐊᖏᓐᓂ 
ᑭᒃᑯᑐᐃᓇᕐᓂᑦ ᓄᓇᖃᒃᑐᑦ ᓯᓚᑖᓂ ᓄᓇᕗᑦ. ᑭᓯᐊᓂ, ᑕᒪᒃᑯᐊ ᐊᒃᑐᕐᓂᐅᔪᑦ ᐊᑑᑕᖃᓗᐊᕌᓗᒋᔭᐅᙱᓚᑦ. 

ᐃᓚᖓ 7.0 ᐃᓱᒫᓘᑎᒋᔭᐅᔪᑦ ᓄᓇᓕᐅᔪᓂᑦ 

ᐊᕐᕌᒍᒐᓴᓂ ᖃᔅᓯᒐᓚᖕᓂ ᓄᓇᓕᖕᓂ ᐃᓱᒫᓘᑎᒋᔭᐅᔪᓂᑦ ᓴᖅᑭᑕᐅᓯᒪᕗᑦ ᐊᒻᒪᓗ ᑭᐅᔭᐅᓪᓗᑎᒃ. ᐃᓚᖏᑦ ᐱᒪᕆᐅᔪᑦ 
ᐊᑲᐅᙱᓕᐅᕈᑕᐅᔪᑦ ᐃᓚᖃᖅᐳᑦ ᐱᑕᖃᕆᐊᖃᒻᒪᕆᒃᑐᓂᑦ ᓇᓕᒧᖕᓂᐅᔪᓂᑦ ᐅᑯᓇᓂ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ 
ᑲᔪᓯᑎᑦᑎᓂᐅᔪᒥ ᐱᖅᑯᓯᑐᖃᒃᑯᑦ ᐃᓕᖅᑯᓯᐅᔪᓂᑦ. 

ᐃᓅᓯᓕᕆᓂᕐᒧᑦ-ᐃᓕᖁᓯᐅᑉ ᐊᓯᔾᔨᕐᓂᖅ 

ᐃᓄᐃᑦ-ᐃᓕᖁᓯᖏᑎᒍ ᐱᕙᓪᓕᕈᑎᑦ ᓴᖅᑭᑎᑕᐅᓯᒪᔪᓂ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ 
ᓇᓗᓇᙱᓚᖅ ᐱᒋᐊᖅᑎᑦᑎᓂᐊᖅᑐᒥᑦ ᐃᓅᓯᓕᕆᓂᕐᒧᑦ ᐊᓯᔾᔨᕐᓂᐅᔪᓂ ᐃᓄᖕᓂ ᖃᓂᒌᒃᑐᓂ ᓄᓇᓕᐅᔪᓂ ᐊᒻᒪᓗ 
ᓄᓇᕗᓕᒫᒥ. ᐱᕈᖅᐸᓪᓕᐊᓂᐅᔪᒥᑦ ᓂᐅᕕᕈᓐᓇᕐᓂᖓᓂ ᐊᔪᙱᓐᓂᖓᓂ ᐃᖅᑲᓇᐃᔭᖅᑎᓂ ᐊᒻᒪᓗᑦᑕᐅᖅ 
ᑐᓐᓂᖅᓴᐅᒃᑲᓐᓂᒃᓂᐅᔪᒥᑦ ᐊᔪᖅᓴᙱᓐᓂᕐᒧᑦ ᓴᖅᑭᑕᐅᔪᒧᑦ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᓄᑦ 
ᐱᓕᕆᐊᖑᔪᓄᑦ ᐱᔭᐅᔪᓐᓇᑐᐃᓐᓇᕆᐊᖃᖅᐳᖅ ᓱᒃᑲᒃᑎᑦᑎᓂᕐᒧᑦ ᐊᓯᔾᔨᕐᓂᐅᔪᓂᑦ ᒫᓐᓇᐅᔪᒥ ᐊᑐᖅᑕᐅᔪᓂ ᐃᓄᖕᓂ 
ᐃᓅᖃᑎᒌᖑᔪᓂᑦ ᐊᒻᒪᓗ ᐃᓚᒌᖑᔪᓂᑦ. ᑕᐃᒫᒃ ᐊᓯᔾᔨᕐᓂᐅᔪᑦ ᓇᓗᓇᙱᓚᖅ ᐊᒻᒪᓗ ᐃᖏᕐᕋᐃᓐᓇᕐᓂᐊᖅᐳᖅᒪ 
ᐃᓚᐅᓗᓂ ᐅᕝᕙᓘᓐᓃᑦ ᐃᓚᐅᙱᓪᓗᓂ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᓂ ᐅᕝᕙᓘᓐᓃᑦ 
ᐊᖏᓂᖅᓴᐅᔪᖅ ᐊᖏᖅᑕᐅᓯᒪᔪᖅ ᐱᓕᕆᐊᖑᔪᒥ, ᐊᖏᓂᖓ ᐊᒻᒪᓗ ᑐᕌᕐᓂᖓ ᐊᓯᔾᔨᕐᓂᐅᔪᓂ ᓱᓕ ᓈᒻᒪᒃᑐᒃᑯᑦ 
ᐃᓱᒫᓘᑕᐅᕗᑦ ᐊᒥᓱᓄᑦ ᐃᓄᖕᓄᑦ.  

ᐃᓱᒫᓘᑕᐅᔪᑦ ᐅᖃᐅᓯᐅᓚᐅᖅᐳᑦ ᑕᒪᐃᑎᒍᑦ ᐊᒃᑐᒃᓂᐅᔪᓂᑦ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᓂᑦ 
ᐅᕝᕙᓘᓐᓃᑦ ᐊᖏᖅᑕᐅᓯᒪᔪᖅ ᐱᓕᕆᐊᖑᔪᒥ ᐊᖑᓇᓱᖕᓂᕆᕙᒃᑕᖏᓐᓂᑦ ᐊᒻᒪᓗ ᓄᓇᒥ-ᐊᑐᕐᓂᐅᔪᒥᑦ ᐱᓕᕆᐊᖑᔪᓂ 
ᓴᖅᑭᑦᑐᓐᓇᖅᑐᓂ ᑲᑎᙵᔪᓂ ᐱᓕᕆᓂᐅᔪᓂ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᓂᑦ ᐅᕝᕙᓘᓐᓃᑦ 
ᐊᖏᖅᑕᐅᓯᒪᔪᖅ ᐱᓕᕆᐊᖑᔪᒥ ᐊᔾᔨᐅᙱᕈᓘᔭᖅᑐᓂ ᐱᔾᔪᑕᐅᔪᓂᑦ. ᑕᒪᒃᑯᐊ ᐱᓕᕆᖃᑎᖃᖃᑦᑕᖅᑐᑦ ᐊᒃᑐᕐᓂᐅᔪᑦ 
ᐃᓱᒪᒋᔭᐅᑦᑎᐊᖅᓯᒪᕗᑦ ᐊᒻᒪᓗ ᐱᔪᓐᓇᕐᓂᖓᓂ ᐱᕚᓪᓕᕈᑕᐅᔪᓐᓇᕐᓂᐊᖅᑐᓂᑦ ᖃᓄᐃᓐᓂᐊᕐᓂᖏᓐᓂᑦ 
ᐊᖑᓇᓱᖕᓂᕆᕙᒃᑕᖏᓐᓂᑦ ᐱᓕᕆᓂᐅᔪᓂ ᑕᐃᒪᐃᓕᖓᓂᖃᕐᓂᐊᖅᑐᒃᓴᐅᕗᖅ ᑕᒪᐃᑎᒍᑦ ᐱᐅᙱᓐᓂᐅᙱᑦᑐᓂ 
ᖃᓄᐃᓐᓂᐊᕐᓂᖏᓐᓂᑦ. ᐹᕕᓐᓛᓐ ᐱᓕᕆᓂᖃᑎᖃᐃᓐᓇᕐᓂᐊᖅᐳᑦ ᓄᓇᓕᖕᓂ ᐱᓕᕆᖃᑕᐅᓂᐊᕐᓂᕋᕐᓗᑎᒃ 
ᐅᔾᔨᖅᓴᐃᓂᕐᒥ ᐊᒻᒪᓗ ᑭᐅᔾᔪᑎᐅᓂᐊᖅᑐᓄᑦ ᐊᑲᐅᙱᓕᐅᕈᑕᐅᔪᓂᑦ ᓴᖅᑭᑉᐸᓪᓕᐊᑎᓪᓗᒋᑦ. 

ᐃᓚᖓ 8.0 ᑭᖑᓪᓖᑦ ᐅᖃᐅᓯᒃᓴᑦ ᐊᕙᑎᐅᑉ ᐊᒃᑐᖅᑕᐅᓯᒪᓂᖓᓄᑦ ᐅᓂᒃᑳᖅ 

ᐃᓚᒋᐊᖅᓯᒪᔪᑦ ᑭᖑᓪᓕᖅᐹᕐᒥ ᐊᕙᑎᒥᒃ ᐊᒃᑐᐃᓂᕐᒧᑦ ᓇᓗᓇᐃᔭᐅᑎᓂᒃ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ 
ᐱᒋᐊᕈᑕᐅᔪᖅ ᓄᓘᔮᓂ ᐱᓕᕆᐊᖑᔪᒧᑦ ᐃᓚᖃᖅᐳᖅ ᐱᓂᖃᑦᑎᐊᖅᑐᒥ ᐊᕙᑎᓕᕆᓂᕐᒥᑦ ᐊᒃᑐᐃᓂᖓᓄᑦ 
ᖃᐅᔨᓴᐃᓂᕐᒥᑦ ᐱᓕᕆᐊᖑᔪᒧᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑎᓂᑦ. ᐃᓚᒋᐊᖅᓯᒪᔪᑦ ᑭᖑᓪᓕᖅᐹᕐᒥ ᐊᕙᑎᒥᒃ 
ᐊᒃᑐᐃᓂᕐᒧᑦ ᓇᓗᓇᐃᔭᐅᑎᓂᒃ ᑐᙵᕕᖃᖅᐳᑦ ᖃᐅᔨᓴᖅᑕᐅᓯᒪᕐᔪᐊᕐᓂᖏᓐᓂ ᐱᔭᐅᔪᓂ ᐆᒪᓂᕐᒨᖓᔪᓂᒃ ᐊᒻᒪᓗ 
ᐃᓄᐃᑦ-ᐃᓕᖁᓯᖏᑎᒍ ᐊᑐᖅᑐᓂᑦ ᐊᒻᒪᓗ ᐱᕈᕐᓂᖃᖅᖢᓂ ᖃᐅᔨᒪᓂᐅᔪᓂᑦ ᐱᔭᐅᔪᓂᑦ ᐊᖏᖅᑕᐅᓯᒪᔪᒥ 
ᐱᓕᕆᐊᒃᓴᐅᔪᒥ ᑭᖑᓪᓕᖅᐹᖅ ᐊᕙᑎᒥᒃ ᐊᒃᑐᐃᓂᕐᒧᑦ ᓇᓗᓇᐃᔭᐅᑎᓂᒃ ᕿᒥᕈᓂᕐᒥᑦ. ᐊᒥᓱᐃᑦ ᐅᖃᖃᑎᖃᕐᓂᒃᑯᑦ 
ᐱᓕᕆᓂᖃᖅᐳᑦ ᓇᓗᓇᐃᖅᓯᓂᕐᒥ ᐊᒻᒪᓗ ᐃᓱᒫᓘᑕᐅᔪᓂᑦ ᐊᒻᒪᓗ ᐱᔭᐅᔪᒪᔪᓂᑦ ᓄᓇᓕᖕᒥᐅᓂᑦ, ᒪᓕᒐᕐᓄᑦ 
ᐱᓕᕆᔨᐅᔪᓂᑦ, ᐊᒻᒪᓗ ᐊᓯᖏᓐᓂ ᐱᔪᒪᔪᓂᑦ ᓇᖕᒥᓂᖃᖃᑕᐅᔪᑦ ᑭᐅᒪᓂᕐᒧᑦ ᐊᒻᒪᓗ ᐃᑲᔫᑎᓂᐊᖅᑐᓂᑦ 



ᓄᓘᔭᕐᓂ ᐱᓕᕆᐊᖑᓇᓱᒃᑐᖅ 

                                                                                               ᔫᓂ 2013 
   

 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ  ᒪᒃᐱᖅᑐᒐᓕᖕᓂ 24 ᓂ 24 

ᖃᐅᔨᒪᓂᐅᔪᓂ ᐃᓄᑐᖃᕐᓂᑦ ᐊᕕᒃᑐᖅᓯᒪᓂᐅᔪᓂᑦ.  ᑭᖑᓪᓕᖅᐹᖅ ᐊᕙᑎᐅᑉ ᐊᒃᑐᖅᑕᐅᓯᒪᓂᖓᓄᑦ ᐅᓂᒃᑳᖅ 
ᐃᓚᒋᐊᖅᓯᒪᔪᑦ ᑭᐅᓯᓯᒪᕗᑦ ᐅᖃᐅᓯᒃᓴᐅᔪᓂᑦ ᓇᓗᓇᐃᖅᑕᐅᓯᒪᔪᓂ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᒪᓕᒃᑕᐅᖁᔭᒃᓴᓂᑦ ᑐᓂᔭᐅᔪᓂᑦ ᐱᓕᕆᐊᒃᓴᒧᑦ. 

ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᓴᓇᔭᐅᓂᐊᖅᐳᑦ ᑭᐅᒪᔪᓐᓇᖁᓪᓗᒋᑦ ᐱᔾᔪᑎᓕᖕᓂ ᒪᓕᒐᑎᒍᑦ 
ᒪᓕᒃᑕᐅᔭᕆᐊᓕᖕᓂᒃ ᐊᒻᒪᓗ ᐊᒃᑐᖅᑕᐃᓕᒪᓗᒋᑦ, ᑭᒡᓕᖃᖅᑎᓪᓗᒋᑦ, ᐊᒻᒪᓗ, ᒥᒃᖠᑎᑦᑎᓇᓱᐊᕐᓂᕐᒧᑦ ᓈᒻᒪᙱᓐᓂᖅᓴᑦ 
ᓴᖅᑭᓐᓂᐊᖅᑐᓂᑦ ᐊᔪᕐᓇᙱᑦᑕᕌᖓᑦ ᐊᔪᕈᓐᓃᖅᑎᑦᑎᑲᓐᓂᕐᓗᓂ ᐃᓅᓯᕐᒧᑦ ᐱᕙᓪᓕᐊᓂᕐᒧᓪᓗ ᐃᑲᔫᑎᓂᑦ. ᐹᕕᓐᓛᓐ 
ᖃᐅᔨᒪᑦᑎᐊᖅᐳᑦ ᐊᖏᖅᑕᐅᓇᓱᐊᖅᑐᒥᑦ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒥᑦ 
ᑐᓂᓯᓂᖃᕐᓂᐊᕐᓂᖏᓐᓂ ᐱᐅᔪᒥᑦ ᑮᓇᐅᔾᔭᒃᓴᓕᐅᕐᓂᐅᓂᐊᖅᑐᓂ ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᕙᓪᓕᕈᑎᑦ 
ᐃᓄᖕᓄᑦ, ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖑᔪᓄᑦ. ᑕᒪᐃᑎᒍᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐅᔾᔨᖅᓱᐃᓂᕐᒧᑦ 
ᐱᓕᕆᔾᔪᓯᐅᔪᒥ ᐱᕙᓪᓕᐊᑎᑦᑎᓯᒪᕗᑦ ᓇᓗᓇᐃᔭᐃᓂᕐᒥ ᐱᓕᕆᐊᖑᓂᕋᖅᑕᐅᔪᓂ ᑭᖑᓪᓕᖅᐹᖅ ᐊᕙᑎᐅᑉ 
ᐊᒃᑐᖅᑕᐅᓯᒪᓂᖓᓄᑦ ᐅᓂᒃᑳᖅ ᐃᓚᒋᐊᖅᓯᒪᔪᑦ ᐊᒻᒪᓗᑦᑕᐅᖅ ᑭᖑᓪᓕᖅᐹᖅ ᐊᕙᑎᐅᑉ ᐊᒃᑐᖅᑕᐅᓯᒪᓂᖓᓄᑦ ᐅᓂᒃᑳᖅ 
ᐊᖏᖅᑕᐅᓯᒪᔪᒥ ᐱᓕᕆᐊᒃᓴᐅᔪᒥ ᑲᒪᒋᔭᐅᑦᑎᐊᕐᓂᖓᓐᓂ. ᐹᕕᓐᓛᓐ ᐊᖏᖅᓯᒪᕗᖅ ᐃᖏᕐᕋᐃᓐᓇᖅᑐᒥ 
ᐅᖃᖃᑎᖃᕐᓂᒃᑯᑦ ᓇᖕᒥᓂᖃᖃᑕᐅᔪᓂᑦ ᐊᒻᒪᓗ ᑭᐅᒪᓂᐊᖅᖢᑎᒃ ᐃᓄᖕᓂ ᐃᓱᒫᓘᑎᐅᔪᓂᑦ ᐃᓅᓯᓕᒫᖓᓂ 
ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐊᒻᒪᓗ ᐊᖏᓂᖅᓴᐅᔪᒥ ᐊᖏᖅᑕᐅᓯᒪᔪᒥ ᐱᓕᕆᐊᒃᓴᐅᔪᒥ. 

ᐅᔾᔨᕐᓇᓗᐊᙱᑦᑐᒥ ᐱᐅᙱᑦᑐᓂ ᐊᒃᑐᖅᓱᐃᓂᓕᒃ ᐆᒪᓂᕐᒨᖓᔪᓂᒃ ᐊᕙᑎᓕᕆᓂᕐᒧᑦ 

ᐊᕙᑎᒥᑦ ᖃᐅᔨᓴᕐᓂᖅ ᐃᓱᓕᑦᑎᕗᖅ ᑖᓐᓇ ᕿᒪᒃᑕᐅᔪᓄᑦ ᐊᒃᑐᖅᓯᓃᑦ ᐱᓕᕆᐊᖑᔪᓂᑦ ᐅᔾᔨᕆᔭᐅᔪᑦ ᓄᓇᐅᑉ 
ᐃᓗᓕᖏᑦ (VECs) ᐆᒪᓂᕐᒨᖓᔪᓂᒃ ᐊᕙᑎᓕᕆᓂᕐᒧᑦ ᐅᔾᔨᕐᓇᓗᐊᔾᔮᙱᓚᖅ.   

ᐊᑲᐅᔪᓂᑦ ᐃᓄᐃᑦ-ᐃᓕᖁᓯᖏᑎᒍ ᐊᒃᑐᖅᓱᐃᓃᑦ 

ᖃᐅᔨᓴᐃᓂᖅ ᐊᒃᑐᖅᓯᓂᐅᔪᓐᓇᖅᑐᒥ ᐃᓄᐃᑦ-ᐃᓕᖁᓯᖏᑎᒍ ᐊᕙᑎᓕᕆᓂᕐᒧᑦ ᐃᓱᒪᓕᐅᕆᓯᒪᕗᑦ ᐅᔾᔨᕐᓇᖅᑐᓂ 
ᐱᐅᔪᓂᑦ ᐊᒃᑐᖅᓯᓂᐅᔪᖃᕐᓂᐊᖅᑐᖅ ᓄᓇᓕᖕᓂ ᐃᖅᑲᓇᐃᔮᕐᓄᑦ ᐊᒻᒪᓗ ᐊᔪᙱᓐᓂᕆᔭᖏᓪᓂᑦ ᐱᕙᓪᓕᐊᑎᑦᑎᓂᕐᒥᒃ 
ᐊᒻᒪᓗ ᑕᐃᓐᓇ ᐅᔾᔨᕐᓇᕐᓂᕆᔭᖓ ᑮᓇᐅᔭᐃᑦ ᐱᔭᐅᕙᓪᓕᐊᔪᓂᑦᑦ ᐃᓚᒋᐊᖅᓯᔾᔪᑕᐅᖃᑦᑕᕐᓂᐊᖅᐳᑦ ᓄᓇᕗᑦ 
ᒐᕙᒪᒃᑯᓐᓄᑦ. ᐃᓄᐃᑦ ᐊᒃᑐᖅᑕᐅᓂᖏᑦ ᐊᒻᒪᓗ ᐃᑲᔪᖅᑕᐅᔾᔪᑎᓄᑦ ᐊᖏᖃᑎᒌᒍᑎᑦ ᒫᓐᓇᐅᔪᖅ ᐋᔩᖃᑎᒌᖕᓂᒃᑯᑦ 
ᐅᑯᓇᓂ ᐹᕕᓐᓛᓐ ᐊᒻᒪᓗ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᓇᓗᓇᐃᔭᐃᓂᐊᖅᐳᑦ ᐃᑲᔫᑎᓂᑦ 
ᐱᓕᕆᐊᒃᓴᐅᔪᒥᑦ ᐅᑎᕐᓂᐊᕐᓂᖏᓐᓄᑦ ᖃᓂᑦᑐᓄᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪᓗ ᕿᑭᖅᑕᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ. 
ᐱᒻᒪᕆᐅᔪᓂ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᐃᑲᔫᑎᓂᑦ ᐱᕈᖅᐸᓪᓕᐊᓂᐊᖅᐳᖅ ᓄᓇᕗᒻᒥ 
ᑮᓇᐅᔾᔭᒃᓴᕈᑎᒃᓴᓂᑦ ᐱᕈᖅᑎᑦᑎᓂᐊᖅᑐᒥ ᑮᓇᐅᔾᔭᒃᓴᕈᑎᒃᓴᓂᑦ ᖃᓄᐃᑉᐸᓕᐊᖏᓐᓂᖓᓂ ᓄᓇᕗᒻᒥ. 
ᐊᖏᒡᓕᒋᐊᖅᑎᑦᑎᓂᖅ ᐅᓄᕐᓂᐅᔪᓂᑦ ᐃᖏᕐᕋᐃᓐᓇᖅᑐᓂ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᒃᓴᔪᓄᑦ ᓄᓇᕗᒻᒥ 
ᐃᑲᔪᕐᓂᖃᕐᓂᐊᖅᐳᖅ ᓱᕐᕋᓗᐊᔾᔭᐃᒃᑯᓯᕐᓂᕐᒥᑦ ᓄᓇᕗᒻᒥ ᑮᓇᐅᔾᔭᒃᓴᕈᑎᒃᓴᓂᑦ. 

ᐊᕗᖓᐅᔾᔨᓯᒪᔪᒃᑯᑦ, ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᑐᕌᖅᑎᑦᑎᓂᐊᖅᐳᖅ ᐱᕙᓪᓕᐊᑎᑦᑎᓂᕐᒥ 
ᐊᖏᓂᖅᓴᐅᔪᒥ ᐊᖏᖅᑕᐅᔪᒥ ᐱᓕᕆᐊᖑᔪᒥᑦ (18 ᐅᖁᒪᐃᓂᕐᔪᐊᖅ). ᐊᖅᑯᑎ, ᓄᓇᓯᐅᑎᑯᑖᑉ ᐊᖅᑯᑖ, ᐊᒻᒪᓗ 
ᑐᓚᒃᑕᕐᕕᒃ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᓴᓇᔭᐅᔪᑦ ᐊᖏᖅᑕᐅᔪᒥ ᐱᓕᕆᐊᖑᔪᒥᑦ 
ᐱᔪᓐᓇᖅᑎᑦᑎᓂᐊᖅᐳᑦ ᐱᕕᒃᓴᕆᔭᐅᔪᓂᑦ ᐊᑐᐃᓐᓇᖃᕐᓂᖓᓄᑦ ᑕᐅᕗᖓᒃᑲᓐᓂᖅ ᐅᔭᕋᐅᔭᓂᑦ ᓄᓇᒥ ᐅᐊᖕᓇᖓᓂ 
ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᐊᒻᒪᓗ ᐱᐅᓯᑎᑦᑎᑲᓐᓂᕈᓐᓇᖅᖢᓂ ᐊᑐᐃᓐᓇᖃᕐᓂᕐᒥ ᐃᓄᖕᓄᑦ 
ᐊᖑᓇᓱᖕᓂᕆᕙᒃᑕᖏᓂᑦ ᐊᒻᒪᓗ ᐳᓚᕋᖅᑐᓕᕆᓂᕐᒥ. ᒪᕐᕉᒃ ᑐᓚᒃᑕᕐᕕᑦ ᑐᓂᓯᓂᖃᕐᓂᐊᖅᐳᑦ ᓴᖅᑭᑦᑐᓐᓇᖅᑐᓂ 
ᐅᓄᕐᓂᖅᓴᓂ ᓂᐅᕕᕐᕕᖃᖅᑐᓄᑦ ᐊᑐᕐᓂᕐᒧᑦ ᐊᒻᒪᓗ ᐃᒪᐅᑉ ᓇᑎᐊᓂ ᐅᖃᐅᓯᒃᓴᓂ ᑲᑎᖅᓱᒐᐅᓚᐅᖅᑐᓂᑦ ᐊᒻᒪᓗ 
ᑲᑎᑕᐅᓪᓗᑎᒃ ᐱᔾᔪᑕᐅᓪᓗᑎᒃ ᐱᓕᕆᐊᖑᔪᓂᑦ ᐊᒻᒪᓗ ᐱᒋᐊᕐᓂᓄᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᓂᑦ 
ᑐᓂᓯᓂᖃᕐᓂᐊᖅᐳᑦ ᐱᒻᒪᕆᐅᔪᓂ ᐅᖃᐅᓯᒃᓴᓂ ᐅᓯᑲᑦᑕᕐᓂᕐᒧᑦ ᐊᖅᑯᑎᒃᓴᐅᔪᓄᑦ ᐅᕘᓇ ᓯᑯᓰᓚᕐᒥᐅᑦ ᐃᒪᖓᓂ ᐊᒻᒪᓗ 
ᐃᒃᐱᑭᑦᑐᕐᔪᐊᑉ ᑐᓚᒃᑕᕕᖓᓄᑦ.  

 




